
SAMANTEKT 
Þeir sem þekktu Jón Sigurgeirsson kölluðu hann gjarnan lífsspeking. Hann fæddist 

árið 1909 og ólst upp á Akureyri. Jón gekk að eiga Hrefnu Hallgrímsdóttur árið 1934 

og eignuðust þau tvö börn. Árið 1951 féll Hrefna frá eftir erfið veikindi, Jón var 

ekkjumaður í mörg ár en árið 1983 kynntist hann ungri þýskri listakonu, Detel 

Aurand, og þau giftu sig í janúar árið 2001. Markmiðið hér er að kanna hvaða skilning 

Jón lagði í þær andlegu kenningar sem hann aðhylltist helst og hvernig sá skilningur 

endurspeglaðist í lífsviðhorfum hans, framkomu og kennslu. 

Foreldrar Jóns voru honum miklir örlagavaldar. Í æsku kynntist hann kristni, 

kirkju og guðspeki í gegnum föður sinn og frá móður sinni lærði hann ýmislegt sem 

fylgdi honum út lífið. Ungur hafði Jón hug á læknanámi en þegar það brást fór hann í 

tungumálanám og leit svo á að það hafi verið fyrir tilverknað forsjónarinnar að hann 

gerðist kennari. Jón var vinsæll kennari, notaði óvenjulegar kennsluaðferðir og beitti 

þar frelsinu fyrst og fremst. Fráfall Hrefnu hafði mikil áhrif á Jón og ýtti enn frekar 

undir áhuga hans á andlegum málum. Hann var frjálslyndur og umburðarlyndur og 

leit á ólík trúarbrögð sem ólíkar leiðir að sama marki. Samt sem áður var hann 

afskaplega trúaður og kirkjan var honum kær. Hann var formaður guðspekistúkunnar 

á Akureyri í fjölmörg ár og gaf mikið í starfið, segja má að kenningar guðspekinnar 

hafi litað flest hans viðhorf. Hann var áhugamaður um spíritisma og sálarrannsóknir, 

þekkti mikið af fólki með dulræna hæfileika sem hann upplifði jafnframt á eigin 

skinni. Þau félög sem hann starfaði í sýna glöggt hvar áhugi hans lá en flest voru þau 

af andlegum toga. Hugsjón Jóns fólst að miklu leyti í góðmennsku hans og hjálpsemi, 

ennfremur hafði hann hæfileika til að láta fólki líða betur. Eftir að Jón hætti störfum 

og kynntist Detel flutti hann frá heimabænum til Berlínar, en bjó jafnframt hluta úr 

árinu í Reykjavík. 

En hvað skildi Jón eftir sig? Enginn vafi leikur á því hversu mikil áhrif hann 

hafði á þá sem hann þekkti og starfaði með. Hann var góð fyrirmynd, sem á sinn 

hógværa hátt hafði áhrif með framkomu sinni og lífsviðhorfum. Hann var sannfærður 

trúmaður og lifði í fullri vissu um að líf væri að þessu loknu og að yfir okkur væri 

vakað. Segja má að allar þær andlegu stefnur sem Jón aðhylltist hafi endurspeglast í 

lífsviðhorfum hans og framkomu, í raun skína þær í gegn í öllu sem hann gerði. 

 

 



SUMMARY 
Those who knew Jón Sigurgeirsson liked to call him a philosopher. Born in 1909 he 

grew up in Akureyri and was married to Hrefna Hallgrímsdóttir in 1934. Together 

they had two children. In 1951 Hrefna passed away after a hard struggle with ill 

health. Jón was a widower for decades until he met a young German artist named 

Detel Aurand in 1983. They were married in January of 2001. The goal here is to 

explore how Jón interpreted the theories he followed the most and how that 

interpretation was reflected in his attitude to life, how he presented himself and how 

he communicated. 

Jón's parents had a great influence on his life. During his childhood his father 

introduced him to Christianity, the church and theosophy while his mother taught him 

various things that stayed with him throughout his life. As a young man Jón was 

interested in becoming a doctor but when that did not work out he began studying 

languages. He believed that it was fate that made him become a teacher. Jón was a 

popular teacher who used unusual teaching methods and encouraged freedom first and 

foremost. Hrefna's death had a great impact on Jón and increased his interest in 

spiritual matters. He was liberal and tolerant and viewed different religions as 

different ways to the same goal. However, he remained deeply religious and the 

church was always very dear to him. He was the chairman of the Theosophy Lodge in 

Akureyri for many years and he gave a lot to the job. It can be said that theosophy 

theories colored most of his opinions in life. He was interested in spiritualism and 

psychic research and even knew many people with mystical abilities, which he 

experienced first hand. The organizations he worked with show clearly where his 

interests lay as they were most of a spiritual nature. Jón's ideal was mostly 

represented in his goodness and helpfulness. Furthermore, he had the ability to make 

people feel better. After Jón retired and met Detel he moved from his hometown to 

Berlin but also lived partly in Reykjavík. 

But what did Jón leave behind? There is no doubt about the influence he had 

on the people he knew and worked with. He was a role model who in his humble 

manner affected people with his ways and attitude. He was a confirmed believer and 

lived his life with absolute certainty that there was life after this one and that we were 

all watched over. It can be said that all the spiritual theories that Jón followed were 

reflected in his attitude to life, in fact they shine through in everything he did. 

FORMÁLI 
Árið 2007 lagði ég lokahönd á BA verkefni mitt í sagnfræði, þar fjallaði ég um sögu 

guðspeki og spíritisma á Akureyri. Í þeirri sögu kemur Jón Sigurgeirsson töluvert við 

sögu, ég rakst fyrst á nafn hans í gjörðabókum guðspekistúkunnar Systkinabandsins 

og að auki töluðu margir viðmælendur mínir um hann í viðtölum. Í upphafi tengdi ég 

ekkert við þetta nafn, Jón Sigurgeirsson, það var ekki fyrr en nokkuð seinna, þegar ég 

var einnig farin að lesa um föður hans, sem ég náði að leggja saman tvo og tvo, nöfnin 

voru mér kunnugleg. Ég hafði heyrt talað um þessa menn áður hjá tengdamóður 

minni, hún hafði sagt mér sögur af Jóni frænda, aðallega tengdar kennslu og ég tengdi 

hann ekkert sérstaklega við andleg mál. Ef ég á að vera alveg hreinskilin þá fannst 

mér margar af þessum frásögum nokkuð ótrúlegar, svolítið fært í stílinn ef svo má 

segja. Ég hlustaði á sögurnar og fannst þær áhugaverðar en hugsaði samt sem áður 

ekkert frekar út í þær. Ekki fyrr en þarna, þegar ég rakst á nöfnin þeirra í þessum 

bókum, ég spurði tengdamömmu nánar út í þetta og jú, þetta passaði alveg, þetta var 

hinn eini sanni Jón frændi.  

Að lokinni ritgerðarvinnunni var ég í raun fegin að hvíla mig á efninu og 

hugsaði ekki mikið um það. Það var ekki fyrr en Pétur Pétursson, leiðbeinandi minn, 

bað mig um að halda stutt erindi á málþingi um Harald Níelsson á Amtsbókasafninu á 

Akureyri árið 2009 sem ég fór að vinna í efninu á ný. Erindið var byggt á BA ritgerð 

minni, ég ákvað að fjalla svolítið um Jón og Sigurgeir og þeirra hlut í þessari sögu. Í 

fyrirspurnum eftir erindið kom ég fyrst auga á þann áhuga sem fólk hafði á Jóni, 

margir þekktu sögur af honum og fannst áhugavert og gaman að tala um hann. Í 

framhaldinu ræddum við Pétur þann möguleika að skrifa ritgerð um Jón og lífsviðhorf 

hans. Pétur hvatti mig eindregið til að vinna að þessari hugmynd og varð hún að 

raunveruleika þegar ég hóf skrif árið 2011. Heimildavinnan var töluvert snúin, Jón 

skrifaði ekki mikið sjálfur og þar af leiðandi komu heimildir úr ýmsum áttum. En 

viðfangsefnið var mjög áhugavert og það hvatti mig áfram. Fyrst á dagskrá var að 

hafa samband við börn Jóns, Hrafnhildi og Hallgrím. Ég notaði mér nokkuð tengsl 

mín við fjölskylduna og hafði samband við þau í gegnum tengdamóður mína. Mér til 

mikillar ánægju tóku þau strax vel í hugmyndina og gáfu mér grænt ljós á 

áframhaldandi vinnu. Ég vann ritgerðina í hlutum, ég eignaðist dóttur mína árið 2012 

og tók mér hlé frá námi í framhaldinu. Ég var nokkuð lengi í gang eftir orlofið og 

ákvað að flytja norður, en með skipulagningu og hjálp frá fjölskyldu og vinum hófst 

það að lokum.  

Það má því segja að verkið sé ákveðið framhald af BA ritgerð minni, það er 

áhugavert að skoða hvernig þessar andlegu hreyfingar sem Jón heillaðist af holdgerast 

í honum. Kenningar sem tengjast kristni, guðspeki, spíritisma og sálarrannsóknum 

endurspeglast að mörgu leyti í Jóni, lífssaga hans sameinar þetta allt og meira til og 

ber trúarlíf hans sterk einkenni þessa. Ennfremur segir saga hans margt um það sem 

var að gerast í andlegu lífi Akureyringa á þessum tíma. Svo má ekki gleyma því hve 

mikið má læra af Jóni og hans viðhorfi til lífsins.  

Að lokum vil ég þakka börnum Jóns, Hrafnhildi og Hallgrími, sérstaklega fyrir 

hjálpina og elskulegheitin. Einnig tengdamóður minni, Helgu Haraldsdóttur, ásamt 

öðrum fjölskyldumeðlimum Jóns og viðmælendum sem reyndust mér mjög vel. Þá vil 

ég þakka leiðbeinanda mínum, Pétri Péturssyni, fyrir hvatningu og góð ráð. Síðast en 

ekki síst vil ég þakka mömmu og pabba og öllum þeim sem pössuðu Míu dóttur mína 

meðan ég skrifaði og eiginmanninum, Almari Alfreðssyni, fyrir alla þolinmæðina. 

 
Heiða Björk Vilhjálmsdóttir 

I.  INNGANGUR 
 

Þeir sem þekktu Jón kölluðu hann gjarnan lífsspeking, ótæmandi viskubrunn og 

einstaklega góða fyrirmynd. Honum hefur verið lýst sem mannvini, einstökum manni 

og jafnvel helgum, langt komnum á sinni þroskabraut. En sjálfur var Jón afar hógvær 

maður, sem virðist hafa lifað sínu lífi samkvæmt því sem hann vissi best. Hann 

leitaðist við að hjálpa fólki og fræða, en á sama tíma var hann sjálfur alltaf að læra og 

var óþreytandi í leit sinni að sannleikanum. Markmiðið hér er að kanna hvaða skilning 

Jón lagði í þær andlegu kenningar sem hann aðhylltist helst og hvernig sá skilningur 

endurspeglaðist í lífsviðhorfum hans, framkomu og miðlun. Til að nálgast þetta 

markmið er ætlunin að fara yfir lífsferil Jóns og skoða hvernig þessar kenningar 

birtust í lífi hans og starfi.  
Í fyrsta kafla er stuttlega farið yfir æviatriði Jóns, helstu staðreyndir um 

fjölskyldu hans, menntun, starfsframa og félagsstörf. Því næst er ítarlegri umfjöllun 

um æsku Jóns, uppeldi og heimilislíf. Fjallað er um samband hans við foreldra sína, 

áherslur þeirra í uppeldinu og áhrif þeirra á Jón. Síðan er stutt yfirlit yfir 

skólagönguna, kannað hvernig námsmaður hann var, að hverju hann stefndi og hvar 

áhugi hans lá. Fjallað er um minningar Jóns úr skóla og helstu áhrifavalda þar. 

Ennfremur er sagt frá námi hans erlendis og hvernig það kom til að hann varð 

kennari. Í framhaldinu er farið yfir feril Jóns sem kennara, reynt er að varpa ljósi á 

þær kennsluaðferðir sem hann notaði, hvernig framkoma hans var í skólanum og áhrif 

hans þar. Jafnframt er kannað hvers virði kennslan var Jóni, hverju hann miðlaði sem 

kennari og tekin nokkur dæmi af þeim fjölmörgu sögum sem til eru af honum í 

kennslustofunni. Einnig er sagt frá því hvernig Jón var ávallt að fræða fólk og kenna, 

líka utan kennslustofunnar. Næst er fjallað um fjölskyldulíf Jóns, sagt frá því hvernig 

hann kynntist fyrri konu sinni, Hrefnu Hallgrímsdóttur, hjónabandi þeirra og lífi 

saman. Þá er gerð grein fyrir veikindum og fráfalli Hrefnu og áhrifum þess á Jón. Að 

auki er gerð tilraun til að varpa ljósi á uppeldi barnanna og heimilislífið eftir fráfall 

Hrefnu.  

Því næst er athyglinni snúið að málum andans. Í fyrsta lagi er fjallað um trú og 

kirkju, en kristni var ávallt grunnurinn hjá Jóni. Fjallað er um trúarlíf hans, störf innan 

kirkjunnar og mikilvægi kirkjusóknar. Í öðru lagi eru kynni Jóns af guðspekinni 

reifuð, farið er yfir veru hans í guðspekistúkunni Systkinabandinu, skoðað hvaða 

áherslur hann hafði sem formaður og hvaða áhrif hann hafði á félagsmenn. Fjallað er 

um það fólk sem hann kynntist í gegnum félagið og kannað hvernig kenningar 

guðspekinnar komu fram í lífsviðhorfum og framkomu Jóns. Í þriðja lagi er gerð grein 

fyrir kynnum hans af spíritisma og aðkomu hans að stofnun Sálarrannsóknarfélagsins 

á Akureyri. Jafnframt er reynsla hans af ýmsu fólki með dulræna hæfileika skoðuð. Í 

fjórða lagi er umfjöllun um tónlist, en Jón hafði sérstakan áhuga á tónlist og hafði 

mikla trú á mætti hennar og áhrifum á fólk. Einnig er stuttlega fjallað um starf hans í 

Tónlistarfélaginu. Að lokum eru störf Jóns í þágu ýmissa félaga reifuð lítillega.  

Næst er leitast við að skoða í hverju hugsjón Jóns fólst og hvernig hún birtist í 

daglegu lífi hans og framkomu, bæði í starfi og heima og hvernig hún endurspeglast í 

viðhorfum hans til mannlegra samskipta. Í framhaldinu er kannað hvernig Jóni tókst 

að koma þessari hugsjón sinni í framkvæmd með opnun hvíldar- og hressingaheimilis, 

fyrst að Laugalandi og síðar Varmalandi. Athugað er hvernig hugmyndin kviknaði, 

hverjir samstarfsaðilar hans voru, hlutverk Jóns í starfinu og skipulag. Farið er yfir 

lýsingar gesta af upplifuninni ásamt þeim árangri sem náðist. 

Að lokum er sjónum beint að lífi Jóns eftir starfslok, sagt er frá þeim miklu 

breytingum sem áttu sér stað á þessum tímapunkti í lífi Jóns, kynnum hans af seinni 

konu sinni, Detel Aurand, sambandi þeirra og flutningum hans frá Akureyri. 

Ennfremur er spurningunni um hvað Jón skildi eftir sig velt upp, hvaða áhrif hafði 

hann á fólkið í kringum sig? Var hann eftirsótt fyrirmynd og andlegur leiðtogi? 

Eftir þessa yfirferð gerir höfundur grein fyrir sinni skoðun á efninu, veltir fyrir 

sér hvað stendur upp úr og hvaða atriði skipti mestu máli í umfjöllun sem þessari. 

Ef greina á frá þeim heimildum sem stuðst er við í ritgerðinni má fyrst benda á 

að Jón sjálfur skrifaði ekki mikið, hvorki í blöð né tímarit. Þau erindi og fyrirlestrar 

sem hann flutti voru sjaldnast á blaði. Þar af leiðandi er mikið byggt á viðtölum og 

það voru einkum tvö viðtöl, þar sem Jón sjálfur var viðmælandinn, sem komu að 

mestum notum. Í fyrsta lagi ber að nefna sjónvarpsviðtal frá árinu 1989 þar sem 

Sigrún Stefánsdóttir ræddi við Jón um ævistarf hans og lífsviðhorf. Í öðru lagi er það 

hluti af viðtalsbók sem kallast Neistar frá sömu sól og kom út árið 1990. Þar ræddi 

Svanhildur Konráðsdóttir við nokkra einstaklinga, þar á meðal Jón, um ólíka lífsýn 

þeirra og vildi hún vekja upp „spurningar og efasemdir um þá efnislegu sýn á lífið 

sem við flest höfum“.1 Auk þess eru notaðar upplýsingar úr viðtölum við fjölskyldu 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
1 Svanhildur Konráðsdóttir: Neistar frá sömu sól. Reykjavík 1990, bls. 8. 

og vini Jóns, sem vel þekktu til hans, ásamt viðtölum við félagsmenn í 

guðspekistúkunni Systkinabandinu sem voru virkir í félaginu á þeim tíma sem Jón var 

formaður, en þeir kusu að njóta nafnleyndar. Jafnframt er greint frá niðurstöðum 

lítillar rannsóknar sem gerð var meðal félaga í Guðspekifélagi Íslands haustið 2009. 

Viðfangsefnið var skilningur meðlima á þeim kenningum sem félagið vekur athygli á 

og hvernig þær hafa áhrif á lífsviðhorf þeirra. Tekin voru viðtöl við nokkra 

einstaklinga og nutu þeir allir nafnleyndar. 

Svo komu ritaðar Gjörðabækur guðspekistúkunnar Systkinabandsins vel að 

notum, þar fengust heimildir um starf stúkunnar frá árinu 1909 til 2003, en þó að 

undanskildum árunum 1956 til 1973, þar sem bókin sem inniheldur færslur frá þeim 

tíma finnst ekki. Það er sérstaklega óheppilegt þar sem Jón var einmitt formaður allan 

þann tíma. Að auki komu gjörðabækur Bræðrafélags Akureyrar að góðum notum.  

Við eftirgrennslan kom í ljós þó nokkuð af dagblaðagreinum tengdum Jóni, 

margar fjalla um opnun og starfsemi hvíldar- og hressingarheimilanna að Laugalandi 

og Varmalandi. Einnig komu ýmsar smærri greinar og auglýsingar sem birst hafa 

gegnum tíðina að góðum notum og ekki má gleyma minninga- og afmælisgreinum. 

Eitthvað var um efni úr tímariti Guðspekifélagsins, Ganglera, og einnig tímariti 

Sálarrannsóknarfélagsins, Morgni.  

Ennfremur fékk höfundur að glugga í skjöl sem áður tilheyrðu Jóni sjálfum en 

eru nú í eigu barna hans, Hrafnhildar og Hallgríms. Þar fannst heilmikið af þýddum 

greinum, flestum handskrifuðum, nær allar innihalda þær umfjallanir af andlegum 

toga. Jafnframt var þar að finna mjög áhugavert handskrifað efni eftir föður Jóns, 

Sigurgeir, en það tengist meðal annars starfi hans í Systkinabandinu. Þar að auki voru 

inn á milli dagblöð og dagblaðabútar, litlir bæklingar og fleira sem Jón hefur haldið 

upp á. Lítið fannst af erindum eftir Jón, enda skrifaði hann þau sjaldan niður. Allt 

þetta efni á það sameiginlegt að fjalla að einhverju leyti um andleg málefni og segir 

það heilmikið um það sem Jóni var efst í huga flestum stundum. Aðrar heimildir eru 

fengnar úr prentuðum heimildum eða af netinu. 

II.  Í HEIMI ANDANS – GUÐSPEKI OG SPÍRITISMI 
 

Í upphafi er mikilvægt að greina í stuttu máli frá hugmyndafræðinni sem liggur að 

baki þeim andlegu stefnum sem Jón aðhylltist helst, en þar stendur guðspekin upp úr 

ásamt spíritismanum. Nauðsynlegt er að kanna sögu þessara hreyfinga, hvað þær 

standa fyrir og hvernig þær tengjast hvor annarri og kristni.  

 

1. Guðspeki 

Árið 1875 stofnaði rússneski miðillinn og dulspekingurinn Helena Blavatsky 

Guðspekifélagið, (e. the Theosophical Society) ásamt Bandaríkjamanninum Henry S. 

Olcott. Blavatsky var að ýmsu leyti sérkennileg kona, hún fæddist í Rússlandi árið 

1831 og var komin af aðalsættum. Líf hennar var sérstakt, hún fór sínar eigin leiðir og 

strax um tvítugt hóf hún að ferðast um heiminn og kynna sér dulspeki. Þegar hún var í 

kringum þrítugt er talið að dulrænir hæfileikar hennar hafi náð fullum þroska. 

Nokkrum árum síðar hitti hún Olcott og þau stofnuðu félagið saman. Seinna varð 

Blavatsky fyrir miklum áhrifum frá hindúisma, búddisma og fleiri austrænum 

trúarbrögðum, það leiddi til þess að höfuðstöðvar félagsins voru fluttar til Adyar á 

Indlandi. Blavatsky og Olcott skiptu með sér verkum, hann sá um að móta félagið á 

meðan hún sá um að miðla af sinni þekkingu um andleg mál. Hún varð þekkt fyrir 

magnaða dulræna hæfileika sem voru reyndar svo mikilfenglegir að margir neituðu að 

trúa þeim og leiddi það til ásakana um svik og fölsun.2  

Hið andlega svið, framfarir tengdar því og sífelld þróun mannsandans eru 

meðal helstu áhersluatriða félagsins. Félagsmenn telja að mannkynið geti lært af 

reynslu sinni og með tímanum bætt sig. Við þessar hugmyndir blandast kenningar úr 

austrænum trúarbrögðum. Umburðarlyndi og leitin að þekkingu er sá grunnur sem 

guðspekin byggir á og með því að líta ekki á trú og vísindi sem andstæður leystu 

guðspekingar þann vanda sem fram kom í kjölfar framfara í vísindum, þegar trúaðir 

áttu í erfiðleikum með að samræma trú sína vísindunum. Guðspekingar vilja útrýma 

eigingirni og sjálfselsku á meðan sjálfsfórn er mikils metin og í þessu er 

fyrirgefningin lykilatriði. Til mótvægis við karmalögmálið um orsök og afleiðingu er 

stuðst við kristna siðfræði.  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
2 Sigvaldi Hjálmarsson: „Blavatsky og kenningar hennar“. Gangleri 77:2 (2003), bls. 46-53. 

Eftir lát þeirra Blavatsky og Olcott varð aðstoðarkona þeirra, Annie Besant, 

leiðtogi hreyfingarinnar. Hún fékk áhuga á trúmálum eftir að hafa kynnst ritum 

Blavatsky og gekk í framhaldinu í Guðspekifélagið árið 1890, áður hafði hún verið 

róttækur guðleysingi. Í hennar stjórnartíð var félagið mjög öflugt, hún gaf út bækur og 

bæklinga og sinnti starfinu af alúð þar til hún lést árið 1933. Hluti af trú guðspekinga 

á framþróun andans var hugmyndin um komu alheimsfræðara. Þar blönduðust saman 

hugmyndir um endurholdgun ásamt kristnum hugmyndum um endurkomu Krists. Það 

var Besant sjálf sem taldi sig hafa fengið vitrun um hver þessi alheimsfræðari væri, en 

leiðtogar hreyfingarinnar höfðu haft augun hjá sér í leit að þessum einstaklingi. Hann 

var ungur indverskur drengur fæddur 1895, hann hafði misst móður sína og Besant 

tók hann að sér. Hann fékk nafnið Jiddu Krishnamurti og stofnað var félag til að 

undirbúa komu hans, félagið fékk nafnið Stjarnan í austri (e. Order of the Star in the 

East). Með látlausri framkomu og persónutöfrum átti Krishnamurti eftir að heilla fólk, 

leiðbeinendur hans sáu til þess að öll umgjörð um starf hans „væri á þann veg að hún 

væri sæmandi birtingu guðdómsins“. Árið 1929 hafnaði Krishnamurti því að hann 

væri þessi trúarleiðtogi framtíðarinnar opinberlega og snéri baki við 

Guðspekifélaginu.3  

Saga Guðspekifélagsins á Íslandi hófst formlega í Reykjavík árið 1912 þegar 

fyrsta guðspekistúkan á landinu var stofnuð. Stúkunum fjölgaði fljótt og árið 1920 

voru þær orðnar sjö talsins, þar með var kominn grundvöllur fyrir stofnun 

Guðspekifélags Íslands. Félagið er sjálfstætt en í beinum tengslum við aðalstöðvarnar 

á Indlandi.4 Fyrirgefning og kærleikur hafa verið æðstu boðorð guðspekinnar á Íslandi 

en í því felst viðleitni mannsins til „að lifa í samhljóm við vilja algóðs og kærleiksríks 

guðs“.5 Á þennan hátt blandast saman austræn og vestræn áhrif. Hér á landi hefur 

guðspekin komið fram sem hugmyndakerfi sem felst fyrst og fremst í andlegri íhugun 

„heimspekilegs eðlis“.6 Í stefnuskrá félagsins eru menn hvattir til samanburðar á 

trúarbrögðum, heimspeki og vísindum og stefnan er að „stuðla að bræðra- og 

systralagi alls mannkyns, án tillits til kynþátta, trúarskoðana, kynferðis, stétta eða 

hörundslitar“. Lögð er áhersla á að „rannsaka óskilin náttúrulögmál og mátt 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
3 Pétur Pétursson: „Íhygli og athafnaþrá. Ástir og hugsjónir Aðalbjargar Sigurðardóttur“. Ritröð 
Guðfræðistofnunar 20 (2005), bls. 49-52, 66, 94-108. 
4 Pétur Pétursson: „Þjóðkirkja, frelsi og fjölbreytni“. Kristni á Íslandi. Til móts við nútímann. IV bindi. 
(2000), bls. 245-246. 
5 Pétur Pétursson: „Íhygli og athafnaþrá“, bls. 50. 
6 Pétur Pétursson: „Trúarlegar hreyfingar í Reykjavík tvo fyrstu áratugi 20. aldar. Þriðji hluti. 
Spíritisminn og dultrúarhreyfingin“. Saga 22 (1984), bls. 94. 

mannsandans“. Einkunnarorð félagsins eru: „Engin trúarbrögð eru sannleikanum 

æðri“ og félagið stendur fyrir „algeru hugsana og trúfrelsi einstaklingsins“. Starfsemin 

er öllum opin og felst í fundarhöldum með fyrirlestrum og umræðum ásamt 

námskeiðum. Fyrir nokkrum árum var gerð nafnabreyting á félaginu og er það nú 

kallað Lífspekifélagið, í þessari umfjöllun hér verður þó áfram talað um 

Guðspekifélagið.7 Fram kemur á heimasíðu félagsins að hvatt er til hugsana- og 

skoðanafrelsis og engar kenningar eru boðaðar. Þær eru þó settar fram en eru á engan 

hátt bindandi, þeim er einungis ætlað að hvetja til umræðu og „stúdíu um sjálfsrækt 

og andlega iðkun“. Kenningar um einingu alls lífs, önnur tilverustig, endurholdgun og 

karma, þróun mannsins, þroskaviðleitni og mannlega fullkomnun eru dæmi um 

guðspekilegar kenningar.  

Kenningin um einingu felst aðallega í að innst í kjarna sínum sé allt líf eitt og 

ósundurgreinanlegt. Vegna þróunar eru allar verur það, sem þær eru og eiga 

„framundan óendanlega framtíðar- og framfaramöguleika, engin í eðli sínu annarri 

fremri, allur mismunur aðeins þroska eða afstöðumunur“. Hvað varðar önnur 

tilverusvið er gengið út frá því að skynsvið mannsins sé takmarkað og sú mynd „sem 

þau gefa af hinum ytri heimi er ófullkomin fyrir utan það, að ýmis svið eru 

skynjunum manna hulin. Á þeim sviðum lifa aðrar verur, auk þess sem menn og aðrar 

skynjanlegar lífverur í hinum jarðneska heimi eiga þar líka líf og starf“. Samkvæmt 

karma, lögmáli athafnarinnar, ríkir órjúfandi jafnvægi í tilverunni, og gagnverkun, 

nákvæmlega jafn stór og upphafsverknaðurinn, fylgir hverjum verknaði. „Allt líf 

þróast í hringrásartímabilum … Það tekur sér gervi í þéttari tilverusviðum … en skilar 

þeim svo aftur í sömu röð og það íklæddist þeim og dvelur um skeið á innri sviðum. 

Slík endurtekin hringför niður í þéttara efni kallast endurholdgun“. 

Þróun mannsins og þroskaviðleitni snýst í meginatriðum um að maðurinn 

endurholdgast hvað eftir annað og bætir við sig þroska og reynslu í hverri jarðvist. 

Þannig er jarðlífið skóli og maðurinn ávallt ábyrgur gerða sinna, með framkomu sinni 

og athöfnum skapar hann sér sín örlög og skilyrði, „skammtar sér sjálfur algerlega 

sælu og þjáningu. Karma, lögmál athafnarinnar, sér um það“. Þannig er karma kennari 

en ekki refsari, sé eitthvað vanrækt í þessari jarðvist, þarf að bæta fyrir það í þeirri 

næstu, „Sár, sem veitt eru, verður að græða“. Með þessu verður maðurinn smátt og 

smátt göfugri vera og þegar hann vitkast „opnast honum möguleikar til að vinna með 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
7 Guðspekifélagið. Um Guðspekifélagið; <http://www.lifspekifelagid.is/gudspekifelagid/index.html> 
sótt 31. júlí 2015. 

alheimslögmálunum og hraða þannig þroska sínum og auðvelda hann til mikilla 

muna. Tilraunir hans í þá átt kallast þroskaviðleitni“. Jóga, hugrækt, bænalíf og fleira 

eru dæmi um skipulagða þroskaviðleitni. Þá hlýtur að koma að því að „maðurinn stigi 

yfir mark mannlegrar fullkomnunar, yfir í einhverja æðri og göfugri þróun“. Þeir sem 

ná þeim þroska kallast fullnumar, sumir þeirra kjósa að starfa áfram í „líkamsgervum 

mannsins meðal mannanna til þess að leiðbeina þeim og fræða. Þeir kallast 

meistarar“. Sjaldan ber á þeim þó svo að þeir starfi meðal manna „því þeir vinna 

vegna starfsins, algerlega óháðir hvers konar launa- eða ábatavon“.8  

Árið 2009 gerði höfundur þessa ritgerðar litla rannsókn þar sem kannað var 

hvaða skilning meðlimir í Guðspekifélaginu leggja í þær kenningar sem félagið hefur 

vakið athygli á og hvaða áhrif sá skilningur hefur haft á lífsviðhorf þeirra. Rætt var 

við nokkra félagsmenn um þær guðspekilegu kenningar sem tengjast einingu, 

bræðralagi, karma, endurholdgun og þroska- og þróunarviðleitni. 

Hvað varðar einingu og bræðralag voru allir viðmælendur sammála um 

mikilvægi þessara kenninga og að í raun værum við öll eitt. Samt sem áður lögðu þau 

ekki nákvæmlega sama skilning í kenningarnar, sumir nálguðust þetta á mjög svo 

jarðbundinn hátt og töluðu um að manneskjan þurfi á öðru fólki að halda og að með 

einingu og bræðralagi mætti fækka vandamálum fólks og auka hamingju. Aðrir 

tengdu eininguna meira við mystíska reynslu, þegar fólk upplifir einhvers konar 

einingarástand innra með sér. Enn aðrir töluðu um eininguna með guði og að við 

værum öll hvor öðru háð á þann veg að „það sem við gerum öðrum kemur bara til 

okkar aftur“ og tengdu þetta þannig við kenninguna um karma og endurholdgun. 

Flestir viðmælendur litu þó á kenninguna um karma og endurholdgun einungis sem 

möguleika sem ekki sé hægt að afneita en hafa samt sem áður miklar efasemdir um. 

Einn viðmælandi skar sig þó úr þegar kom að þessu málefni og lagði mikla áherslu á 

kenninguna, talaði um orsök og afleiðingu og að í hverju lífi sé mikið sem þurfi að 

læra. Fólk safni bæði góðu og slæmu karma og það sem maður gerir eigi alltaf eftir að 

koma til manns aftur, þó svo að það komi ekki alveg strax, „maður mun aldrei flýja 

frá því, aldrei“. Jafnframt geti fólk lent í því að vinna úr gömlu karma úr fyrri lífum 

og það getur tekið „óendanlega langan tíma að vinna upp þessar karmaskuldir, því að 

við erum alltaf að sanka að okkur nýjum skuldum“. Þannig er áhersla lögð á að við 

sköpum okkur okkar aðstæður sjálf og að við erum okkar eigin skaparar. Við þessar 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
8 Guðspekifélagið. Hvað er Guðspeki; 
<http://www.lifspekifelagid.is/gudspekifelagid/gudspeki_1.html> sótt 19. ágúst 2015. 

hugmyndir blandast jafnframt kristin siðfræði og trú. Viðmælendur lögðu mismikla 

áherslu á kenningar um þroska- og þróunarviðleitni. Nokkrir töldu það vera eitt það 

mikilvægasta í lífinu, það að þroskast sem einstaklingur, verða betri manneskja og 

nálguðust efnið á jarðbundinn hátt með því að tengja við þetta líf hér og nú. Aðrir 

tengdu þroska og þróun við karmalögmálið og þann lærdóm sem við öðlumst í hverju 

lífi. Að við lærum og söfnum frekari reynslu í hverju lífi og þróumst þannig áfram, líf 

eftir líf. Fólk þurfi að taka þeim áföllum sem það lendir í og komast í gegnum þau 

sjálft, þrátt fyrir sársaukann. 

Þegar kom að því að ræða áhrif þessara kenninga á lífsviðhorf meðlima voru 

viðmælendur sammála um að áhrifin væru til staðar þó svo að þau væru misjöfn. 

Sumir töldu kenningarnar hafa opnað vissa möguleika en passa ennfremur að gleypa 

ekki við neinu án frekari athugunar. Einhverjir töluðu um að verða rólegri og leyfa sér 

að líta á hlutina í stærra samhengi frekar en að vera sífellt að hafa áhyggjur eða láta 

hluti fara í taugarnar á sér. Þetta felst í því að nýta tímann til að gera það sem gott er 

frekar en að vera alltaf að hugsa um hvernig það komi sér til góðs. Aðrir sögðu 

kenningar eins og karma og endurholdgun hafa gjörbreytt sínum viðhorfum. Það sé 

mikilvægt að komast í gegnum lífið án þess að skaða aðra og hve miklu það myndi 

breyta ef fólk myndi átta sig á því að með því að gera öðrum illt sé það í raun bara að 

gera sjálfum sér illt.  

Ef draga má einhverjar ályktanir af þessari rannsókn er nokkuð ljóst að 

meðlimir Guðspekifélagsins leggja á margan hátt ólíkan skilning í hinar ýmsu 

kenningar félagsins og það er jafnframt mjög misjafnt hvaða kenningar höfða til fólks. 

Þar af leiðandi hljóta þær kenningar, sem meðlimir heillast helst af, að hafa mest áhrif 

á lífsviðhorf þeirra. Mörg af aðaleinkennum guðspekinnar voru greinanleg í 

viðhorfum viðmælanda, til dæmis sú áhersla að fólk sé opið í viðhorfi sínu til lífsins, 

en það felst meðal annars í því að fólk er hvatt til þess að afneita engu og aðhyllast 

ekkert, nema þá að vel athuguðu máli. Þetta er eflaust hluti af umburðarlyndi félagsins 

gagnvart skoðunum annarra og virðing fyrir þeim. Þetta helst svo í hendur við 

einkunnarorð félagsins og þá áherslu sem félagið leggur á að sameinast um spurningar 

frekar en svör. Þegar á heildina er litið er óhætt að segja að þær kenningar sem 

guðspekin hefur vakið athygli á hafi áhrif á lífsviðhorf meðlima, þó svo að það sé 

misjafnt í hvaða mæli og á hvaða hátt það komi fram.9  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
9 Viðtal. Félagar í Guðspekifélagi Íslands, haust 2009. 

2. Systkinabandið á Akureyri 

Árið 1909 voru saman komnir eitt mánudagskvöld í júní, nokkrir af betri borgurum 

Akureyrar og ræddu andleg mál. Umræður þessar urðu til þess að stofnað var 

dulspekifélagið Systkinabandið. Samin voru lög fyrir félagið og tilgangur þess meðal 

annars skýrt tekin fram, en hann var: 

 
Að efla samúðaranda meðal félagsmanna. 

Að auka mannúð og kærleikshug félaga til alls lífs. 

Að styðja sameiginlega viðleitni félaga til andlegs þroska og tímanlegrar hagsældar. 

Að rannsaka dularöfl náttúrunnar og mansins.10 

 

Starfsemin átti jafnframt að vera leynileg og ef útaf bar varðaði það brottrekstri. Þó 

svo að félagið hafi ekki kennt sig beint við guðspeki voru markmið þeirra augljóslega 

skyld. Meðal þeirra sem skrifuðu undir lögin voru Oddur Björnsson, Aðalbjörg 

Sigurðardóttir og sr. Jónas Jónasson prófastur á Hrafnagili. Að stórum hluta fólst 

starfsemi félagsins í upplestri úr bókum og ritgerðum um andleg efni og umræðum í 

kjölfarið. Oftast var komið saman á skrifstofu Kaupfélagsins eða í íbúðarhúsi einhvers 

félaga, en kaupfélagsstjórinn, Hallgrímur Kristinsson, var einn stofnanda og hefur 

eflaust útvegað hópnum fundaraðstöðu þegar því var við komið.11  

 Hugmyndin um að breyta félaginu í guðspekistúku kom fyrst fram á fundi í 

febrúar árið 1911 og lítið var um fundarhöld á meðan á undirbúningi þessara 

breytinga stóð. Á vissan hátt má því rekja upphaf Guðspekifélagsins á Íslandi til 

Akureyrar, vegna þess að Systkinabandið, sem telja má undanfara guðspekistúkunnar, 

var stofnað þremur árum áður en fyrsta guðspekistúkan hér á landi.12 Það var svo í 

maí árið 1913 sem guðspekistúkan Systkinabandið hélt stofnfund og kosinn var 

formaður sr. Jónas Jónasson. Aðalstarfsemin fólst í fundarhöldum yfir vetrartímann 

og var fundunum lýst á eftirfarandi hátt á tuttugu og fimm ára afmæli stúkunnar: 

 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
10 Héraðsskjalasafnið á Akureyri (Hskjs. Ak.) F – 302/1. Guðspekistúkan Systkinabandið Akureyri. 
Gjörðabók 1909-1917. 
11 Hskjs. Ak. F – 302/1. Guðspekistúkan Systkinabandið Akureyri. Gjörðabók 1909-1917. - Hskjs. Ak. 
F – 302/3. Guðspekistúkan Systkinabandið Akureyri. Gjörðabók 1930-1956. - Pétur Pétursson: 
„Trúarlegar hreyfingar í Reykjavík“, bls. 104. 
12 Hskjs. Ak. F – 302/1. Guðspekistúkan Systkinabandið Akureyri. Gjörðabók 1909-1917. - Heiða 
Björk Vilhjálmsdóttir: Að lifa og leita. Saga guðspeki og spíritisma á Akureyri. Lokaritgerð í 
sagnfræði. HÍ 2007, bls. 19-20. 

... byrjað er með hljóðfæraslætti og hugleiðslu um efni, sem formaður velur í hvert skifti. Þá er 

lesin fundarsetningarbæn ... eða einhver hugnæm erindi eða grein eftir merka andlega leiðtoga 

... Síðan flytur einhver félagsmanna erindi þýtt eða frumsamið. Fundurinn endar síðan á 

hugleiðslu um sama efni og í fundar byrjun.13 

 

Í stórum dráttum hefur þetta fyrirkomulag haldist allt til dagsins í dag. 

 Það var að mestu í höndum félagsmanna sjálfra að flytja erindi á fundum, þó 

svo að komið hafi fyrir að fengnir voru gestafyrirlesarar annars staðar frá og má þar 

meðal annars nefna að Matthías Jochumsson, Einar H. Kvaran, Haraldur Níelsson og 

Aðalbjörg Sigurðardóttir komu og héldu erindi í félaginu. Seinna breyttist þetta og 

meira varð um að utanaðkomandi héldu fyrirlestra á fundum. Í gegnum árin hefur 

félagatalan og fundahöld sveiflast nokkuð en þrátt fyrir það hefur starfsemin aldrei 

fallið niður.14  

Í tilefni fimmtíu ára afmælis Systkinabandsins skrifaði Eiríkur Sigurðsson 

grein um stúkuna í tímaritið Ganglera. Auk þess að fjalla almennt um sögu stúkunnar 

kom hann inn á hugleiðingar um útbreiðslu hugsjóna guðspekinnar og vildi hann 

meina að bókasafnið og bókaútgáfan hafi þar verið gildir þættir. Hann taldi nú 

almennt að fólk hugsi sér þróun lífs eftir dauðann, ólíkt því sem var þegar 

rétttrúnaðurinn réði ríkjum á landinu. Endurholdgunarkenningin hafi fært mönnum 

nýtt umhugsunarefni. Hvað varðar hinn innri vöxt, eða andlegan árangur félagsins 

telur hann erfitt að dæma um og þar verði hver að svara fyrir sig, en álítur þó líklegt 

að flestir þeir sem sótt hafi fundi og tekið þátt í störfum stúkunnar hafi ekki viljað fara 

á mis við þá reynslu, þar hafi fólk „leitað sínum innra manni næringar og svölunar.“15 

Eiríkur skrifaði svipaða grein í Tímann í tilefni af sextíu ára afmæli stúkunnar, þar 

spurði hann hvort félagsmenn hafi „orðið meiri og betri menn við það að starfa í 

stúkunni?“ og taldi óhætt að fullyrða að fáir hefðu viljað fara á mis við félagsstarfið. 

Hann kom einnig inn á að bjart hafi verið yfir starfi stúkunnar á afmælinu, í sextíu ár 

hafi hún verið hluti af andlegu lífi bæjarins og muni áfram vinna að því að „glæða 

með mönnum frjálsar hugsanir um andleg mál“.16  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
13 Hskjs. Ak. F – 302/3. Guðspekistúkan Systkinabandið Akureyri. Gjörðabók 1930-1956. 
14 Hskjs. Ak. F – 302/1. Guðspekistúkan Systkinabandið Akureyri. Gjörðabók 1909-1917. – Hskjs. Ak. 
F – 302/2. Guðspekistúkan Systkinabandið Akureyri. Gjörðabók 1917-1930. - Hskjs. Ak. F – 302/3. 
Guðspekistúkan Systkinabandið Akureyri. Gjörðabók 1930-1956. 
15 Eiríkur Sigurðsson: „Guðspekistúkan „Systrabandið“ 50 ára. 20. apríl 1913 - 20. apríl 1963“. 
Gangleri 38:2 (1964), bls. 103-107. 
16 Eiríkur Sigurðsson: „Guðspekistúkan „Systkinabandið“ á Akureyri 60 ára“. Tíminn 115:57 (20. maí 
1973), bls. 31, 39. 

Á þennan hátt hefur starfsemi Systkinabandsins þróast gegnum tíðina. Haldið 

fast í sínar hefðir en á sama tíma reynt að auka fjölbreytni í starfinu og tekið þátt í að 

vekja athygli fólks á hinu andlega. 

 

3. Spíritismi og sálarrannsóknir 

Upphaf spíritismans í nútímanum er oftast rakið til ársins 1848. Þá gerði framliðinn 

andi vart við sig á heimili í Bandaríkjunum. Fyrirbrigðin vöktu mikinn áhuga sem 

leiddi til þess að fjöldi miðla komu fram og sögðust geta náð sambandi við 

framliðna.17 Sagt hefur verið að sú hugmyndafræði sem jafnan kallast spíritismi geri 

ráð fyrir því „að andi mannsins sé ódauðlegur og haldi áfram á því sem næst eilífri 

þroskabraut sinni eftir líkamsdauðann“. Þeir geti því kallast spíritistar sem trúa á 

möguleikann á að í gegnum miðla sé hægt að komst í samband við framliðna og fá frá 

þeim skilaboð.18 Oft er spíritismi tengdur „dularfullum fyrirbærum“ en miðað er við 

að fyrirbrigðin séu jarðbundin og raunveruleg þeim sem persónulega verða fyrir þeim. 

Sálarrannsóknarfélög voru síðan stofnuð seinna á 19. öldinni, starf þeirra fólst í að 

rannsaka þau fyrirbrigði sem miðlunum fylgdu. Þessar sálarrannsóknir eru náskyldar 

spíritisma, í þeim felst að gerðar eru skipulegar athuganir á fyrirbærum sem teljast frá 

öndum framliðinna í öðrum heimi. Út frá þessum athugunum hafa komið fram 

kenningar um „annað líf, eðli tilverunnar og takmark mannsins í alheiminum“. Bent 

hefur verið á að þeir spíritistar sem áherslu leggja á þessa hugmyndafræðilegu hlið 

hafi oft á tíðum haft svipaðar hugmyndir og guðspekingar.19  

Það var í upphafi tuttugustu aldarinnar sem fyrstu sálarrannsóknarfélögin voru 

stofnuð á Íslandi. Árið 1905 var Tilraunafélagið í Reykjavík stofnað en það var lagt 

niður sjö árum seinna. Sálarrannsóknarfélag Íslands hefur starfað frá árinu 1918 og 

síðar á öldinni voru stofnuð nokkur sálarrannsóknarfélög á landsbyggðinni. Opinberar 

deilur um það hvort spíritisminn samræmist kristinni trú hafa komið upp með 

nokkurra ára millibili, allt frá því að spíritisminn kom fyrst fram hér a landi.20 Á fyrri 

hluta tuttugustu aldarinnar voru hluti presta á Íslandi annað hvort spíritistar eða 

umburðarlyndir gagnvart honum, á meðan aðrir prestar lögðu áherslu á gildi alls 

boðskapar kirkjunnar og játningar hennar. Prestastefna þjóðkirkjunnar varaði síðan 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
17 Bjarni Guðmarsson og Páll Ásgeir Ásgeirsson: Ekki dáin bara flutt. Spíritismi á Íslandi fyrstu fjörtíu 
árin. Reykjavík 1996, bls. 14-17. 
18Bjarni Randver Sigurvinsson og Sigurgeir Gíslason: „Getur spíritisminn talist kristindómur“. Bjarmi 
91:2 (1997), bls. 4. 
19 Pétur Pétursson: „Trúarlegar hreyfingar í Reykjavík“, bls. 93-94. 
20 Pétur Pétursson: „Þjóðkirkja, frelsi og fjölbreytni“, bls. 416. 

við dultrúarfyrirbrigðum eins og spíritismanum árið 1975. Í framhaldinu urðu miklar 

deilur í fjölmiðlum en svo fór að spíritisminn varð „að mestu liðin tíð innan 

prestastéttarinnar“. Almennt hafa kristnir menn hafnað spíritismanum, telja hann ekki 

samrýmast boðskap Biblíunnar og þess vegna hafa spíritistar aðgreint sig í sérstökum 

hópum.21  

 

4. Sálarrannsóknir og miðlastarfsemi á Akureyri 

Nokkrir áhugamenn um sálarrannsóknir komu saman í kapellu Akureyrarkirkju árið 

1953 og stofnuðu Sálarrannsóknarfélagið á Akureyri. Stofnfélagar voru fimmtíu og 

einn talsins og voru margir þeirra meðlimir í Frímúrarareglunni. Frá upphafi hefur 

tilgangur félagsins verið „að efla áhuga á andlegum málum yfirleitt en þó sérstaklega 

að fræða félagsmenn og aðra um árangurinn af sálarrannsóknum nútímans...“ 

Ennfremur hefur markmiðið verið að fá miðla til starfa, það reyndist í upphafi nokkuð 

erfitt en varð auðveldara með tímanum. Líkt og í Systkinabandinu var flutningur 

erinda á fundum aðallega í höndum félagsmanna til að byrja með, síðar var farið að fá 

utanaðkomandi aðila í verkið.22  

Þrátt fyrir að ekkert félag um sálarrannsóknir hafi verið starfandi í bænum fyrr 

en árið 1953 var miðlastarfsemi á svæðinu öflug. Starfsemin var þó meira á bak við 

tjöldin, enda voru margir bæjarbúar sem litu slíka starfsemi hornauga. Lára 

Ágústsdóttir (1899-1971), oft kölluð Lára miðill, var ein af þessum miðlum. Hún var 

um tíma einn frægasti miðill Íslands en vinsældir hennar náðu hámarki á árunum milli 

1925 og 1940, en það ár var hún dæmd fyrir svik og blekkingar. Þrátt fyrir 

réttarhöldin og dóminn missti fólk ekki endilega trú á hæfileika hennar og hélt hún 

áfram að halda skyggnilýsinga- og miðilsfundi um land allt. Árið 1950 flutti hún til 

Akureyrar og kunni að sögn betur við sig þar en fyrir sunnan, þar bjó hún þar til hún 

lést. Á Norðurlandi hélt hún fundi víða og þó svo að starfsemi 

Sálarrannsóknarfélagsins hafi verið nokkuð blómleg á þessum tíma kaus hún að starfa 

ein. Það má samt sem áður reikna með því að félagar í Sálarrannsóknarfélaginu hafi 

verið tíðir gestir á fundum hjá Láru.23  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
21 Bjarni Randver Sigurvinsson og Sigurgeir Gíslason: „Getur spíritisminn talist kristindómur“, bls. 9-
11. 
22 Fréttabréf 2003: Sálarrannsóknarfélagið á Akureyri afmælisrit 1953-2003. Akureyri 2003, bls. 4-5. - 
Heiða Björk Vilhjálmsdóttir: Að lifa og leita, bls. 30. 
23 Páll Ásgeir Ásgeirsson: Játningar Láru miðils. Reykjavík 2005, bls. 8-9, 211-213. - Sveinn 
Víkingur. Lára miðill. Akureyri 1962, bls. 181-182. 

Guðrún Sigurðardóttir (1911-1984) var einnig miðill sem lengi starfaði á 

Akureyri, þó ekki væri í beinum tengslum við Sálarrannsóknarfélagið. Hún var 

skyggn frá barnsaldri og hóf störf sín sem miðill með því að segja fólki hvað hún sá 

við útfarir, syrgjendum til huggunar. Seinna var mikið leitað til hennar og stundaði 

hún andlegar lækningar af kappi. Stefán Eiríksson, einn af hennar helstu fylgjendum, 

sá síðar til þess að Guðrún gæti sinnt miðilshlutverki sínu með því að opna litla 

gjafavöruverslun sem bar nafnið Óskabúðin, en þar starfaði Guðrún á daginn og var 

með aðstöðu til miðilsfunda á efri hæð verslunarinnar. Þannig gat hún starfað sem 

miðill meðfram vinnu sinni í búðinni.24  

Það voru fleiri en Guðrún sem lögðu stund á andlegar lækningar, í gegnum 

Margréti Thorlacius frá Öxnafelli (1908-1989) í Eyjafirði vann læknir sem gekk undir 

nafninu Friðrik huldulæknir. Líkt og Guðrún hóf Margrét miðilstörf ung og henni 

voru farin að berast bréf með beiðnum um lækningu frá öllum landshlutum þegar hún 

var einungis 16 ára. Þannig frétti Einar H. Kvaran af henni, en Einar hefur verið talinn 

einn af upphafsmönnum spíritismans á Íslandi. Árið 1901 flutti hann til Akureyrar og 

var búsettur þar til ársins 1904, á þessum tíma beindist hugur hans markvisst að 

spíritisma og guðspeki. Hann fjallaði um efnið í blöðum og fylgdi því eftir með 

fundum og tilraunum með sálarrannsóknir en án árangurs. Svo fór að hann rannsakaði 

hæfileika Margrétar og komst að þeirri niðurstöðu að erfitt væri að sanna lækningar 

Friðriks huldulæknis, en hann efaðist samt sem áður ekki um hæfileika hennar.  

Margrét kynntist guðspekinni snemma og á þeim tíma sem hún var búsett á Akureyri 

var hún virkur félagi í Systkinabandinu. Hún var jafnframt einn af stofnfélögum 

Sálarrannsóknarfélagsins og því ljóst að hún starfaði í báðum félögunum á sama tíma, 

ásamt því að stunda miðlastarfsemi utan félaganna. Margrét hefur eflaust haft þó 

nokkur áhrif meðal samferðamanna sinna á Akureyri og víðar.25  

Hafsteinn Björnsson (1914-1977) átti langan starfsferil sem miðill og hann 

starfaði bæði í Sálarrannsóknarfélaginu á Akureyri og sjálfstætt. Hann var skyggn frá 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
24 Sverrir Pálsson: Birtan að handan. Saga Guðrúnar Sigurðardóttur frá Torfufelli. Hafnarfirði 1985, 
bls. 29, 59-64. - Pétur Pétursson: Ragnheiður Brynjólfsdóttir og harmleikurinn í Skálholti. Athugun á 
frásögu miðils. Reykjavík 2003, bls. 35-40. 
25 Bjarni Guðmarsson og Páll Ásgeir Ásgeirsson: Ekki dáin bara flutt, bls. 146-150. - Eiríkur 
Sigurðsson: Skyggna konan. Frásagnir um dulsýnir og andlegar lækningar Margrétar frá Öxnafelli. 
Bindi I. Reykjavík 1960-1963, bls. 19-21, 116-117. - Eiríkur Sigurðsson: Skyggna konan. Frásagnir 
um dulsýnir og andlegar lækningar Margrétar frá Öxnafelli. Bindi II. Reykjavík 1960-1963, bls. 18, 
27, 69. - Hskjs. Ak. F – 302/3. Guðspekistúkan Systkinabandið Akureyri. Gjörðabók 1930-1956. - 
Fréttabréf 2003: Sálarrannsóknarfélagið á Akureyri afmælisrit 1953-2003, bls. 4-5. - Pétur Pétursson: 
„Trúarlegar hreyfingar í Reykjavík“, bls. 99, 106-107, 109. 

því hann man fyrst eftir sér og komst „undir handleiðslu Einars H. Kvaran“ árið 1937, 

en Einar lést ári seinna. „Hafsteinn nam fræðin af Einari og sat við fótskör meistarans 

til hinsta dags“. Seinna leiðbeindi Hafsteinn sjálfur „áhugasömum miðilsefnum“.26  

Á Akureyri starfaði einnig Ólafur Tryggvason (1900-1975) frá Hamraborgum, 

oft kallaður huglæknir. Hann bjó á býlinu Hamraborgum, sem stendur sunnan við 

Akureyri. Síðar flutti hann ásamt fjölskyldu sinni til Akureyrar og starfaði þar meðal 

annars sem miðill og opnaði stofu í Amaróhúsinu árið 1950. Hann var mikill 

trúmaður og leit á „Jesú Krist sem sannan spámann og frelsara í djúptækasta 

skilningi“. Þekktastur var hann fyrir huglækningar sínar og varð hann mörgum að liði, 

jafnframt skrifaði hann bækur um dulræn efni, þar fjallaði hann meðal annars um sína 

andlegu reynslu ásamt hugleiðingum um margvísleg andleg efni.27  

Þetta eru aðeins nokkur dæmi um miðla sem starfað hafa á Akureyri og 

nærsveitum, án þess að vera í beinu samstarfi við Sálarrannsóknarfélagið.  

 

5. Tengsl guðspeki og spíritisma 

Eins og fram hefur komið getur hugmyndafræði guðspekinnar og spíritismans verið 

lík að ýmsu leyti og oft geta mörkin þeirra á milli verið óljós. Í báðum hreyfingunum 

er lögð áhersla á dularfull fyrirbæri28 og báðar hafa ákveðin tengsl við kristindóminn. 

Þó svo að í upphafi hafi spíritisminn ekki tengst kristni né annarri trú þá hafa þessi 

tengsl á Íslandi þróast í þá átt að algengt er orðið að spíritistar tengja upplifun sína 

guði og kristinni siðfræði, til dæmis með áherslunni á kærleika. Það sama má í raun 

segja um guðspeki þar sem áherslan er á kenningar um fyrirgefningu og 

umburðarlyndi og þeim blandað saman við aðrar kenningar. Þó vill hvorug hreyfingin 

láta kalla sig trúfélag eða sértrúarsöfnuð. Að auki má segja að þrátt fyrir ólíka 

útfærslu sé hugmyndin um líf eftir dauðann sameiginleg stefnunum og báðar leita þær 

svara við spurningum um tilgang lífsins almennt og lífið eftir dauðann. Áhersla 

guðspekinnar er á þróun mannsandans á meðan spíritistar telja anda mannsins 

ódauðlegan og að hann haldi áfram að þroskast eftir líkamsdauðann. Það er því óhætt 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
26 „Hverjir voru miðlarnir? Kaflar úr frásögnum Elínborgar Lárusdóttur, um nokkra miðla frá 
upphafsárum spíritismans á Íslandi“. Morgunn 79:1 (1998), bls. 124-127. - Bjarni Guðmarsson og Páll 
Ásgeir Ásgeirsson: Ekki dáin bara flutt, bls. 224-225. - Jónas Þorbergsson: Líf er að þessu loknu. 
Aldarfjórðungs miðilsþjónusta Hafsteins Björnssonar: Minningar Finnu, lífs og liðinnar, og fleira. 
Hafnarfjörður 1962, bls. 34. 
27 Ólafur Tryggvason: Dulrænir áfangar. Jón Laxdal ritaði formála. Hafnarfjörður 1971, bls. 8-17. - 
Svanhildur Konráðsdóttir: Neistar frá sömu sól, bls. 195. 
28 Pétur Pétursson: „Trúarlegar hreyfingar í Reykjavík“, bls. 94. 

að halda því fram að áhersla á þroska og þróun mannsandans sé hreyfingunum 

sameiginleg. Þrátt fyrir þetta er ennfremur ýmislegt sem skilið hefur stefnurnar að, 

eins og til dæmis áhersla guðspekinnar á endurholdgunarkenninguna, en þó má benda 

á að með tímanum hafa skilin orðið óljósari og sumir spíritistar segjast einnig trúa á 

endurholdgunarkenninguna.29 Þannig hefur endurholdgunarkenningin að einhverju 

leyti orðið hluti af báðum stefnum. Með nokkurri vissu má þó segja að starfsemi 

félaganna sé ólík, í guðspeki er frekar einblínt á spurningar en svör og einungis boðið 

upp á fyrirlestra og umræður á meðan starfsemi Sálarrannsóknarfélaga felst að stórum 

hluta í framboði á fundum og einkatímum hjá miðlum.30  

Hér má bæta því við að á Akureyri var fyrsta góðtemplarastúkan stofnuð árið 

1884, en spíritistar og guðspekingar eiga þá skoðun sameiginlega að áfengi hindri 

sambandið við annan heim. Stofnandinn var norskur maður að nafni Ole Lied, en 

Friðbjörn Steinsson bóksali og bæjarfulltrúi reyndist traustasti maðurinn við málstað 

reglunnar. Hann var einn af heldri bæjarbúum og félagið var stofnað á heimili hans. 

Einnig var Ásgeir Sigurðsson, bróðursonur Jóns A. Hjaltalín skólastjóra á 

Möðruvöllum, athafnasamur um útbreiðslu reglunnar. Líklega hefur stofnendum 

stúkunnar verið ljóst „að við ramman væri reip að draga, ef vinna ætti þjóðhylli þeirri 

nýbreytni, sem þar var í ráðist. Vafasamt er að þeir hafi þá þegar búist við, að  

bindindismálið næði þeirri útbreiðslu meðal vor, sem raun varð á“. Höfuðstöðvar 

reglunnar voru á Akureyri tvö fyrstu árin, en 1886 var Stórstúka Íslands stofnuð í 

Reykjavík. Templarareglan er ein af þeim merku félagsmálahreyfingum sem festu 

rætur sínar á Akureyri og breiddust þaðan um landið.31 

Hvað varðar tengsl guðspeki og spíritisma á Akureyri má áætla að það fólk 

sem virkt var í báðum hreyfingum á sama tíma hafi myndað sterkustu tengslin. Þetta 

voru að öllum líkindum einstaklingar sem áhugasamir voru um andleg mál almennt 

og telja má líklegt að þeir sem sýni guðspeki mikinn áhuga hafi einnig áhuga á 

spíritisma, að minnsta kosti að einhverju leyti. Ennfremur má ekki gleyma að smæð 

bæjarins, sérstaklega á fyrri hluta síðustu aldar, hefur væntanlega ýtt enn frekar undir 

þessi tengsl. Áhugafólk um andleg mál var ekki fjölmennur hópur og þau hafa því 

eflaust leitað til hvors annars til að ræða þessi mál. Þannig er mögulegt að stefnurnar 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
29 Pétur Pétursson: „Þjóðkirkja, frelsi og fjölbreytni“, bls. 416. 
30 Heiða Björk Vilhjálmsdóttir: Að lifa og leita, bls. 8, 47-48. 
31 Eiríkur Sigurðsson: Góðtemplarareglan á Akureyri 80 ára. 1884 – 10. janúar – 1964. Afmælisrit. 
Akureyri 1968, bls. 5, 21-25. - 40 ára minning Góð-templara á Akureyri. 10. janúar 1884 – 10. janúar 
1924. Akureyri 1924, bls. 1. 

hafi blandast enn frekar vegna fámennis. Þrátt fyrir þessi sterku tengsl leikur samt 

sem áður enginn vafi á því að um tvær stefnur er að ræða. Segja má að þær fáist við 

svipuð viðfangsefni en á mjög svo ólíkan hátt.32  

Eftir að hafa farið yfir þessi helstu atriði er mál að kanna hvernig þau 

endurspeglast í lífsviðhorfum og framkomu Jóns Sigurgeirssonar. Svo má ekki má 

gleyma því hve mikilvæg kristni og kirkja var Jóni ásamt fleiri andlegum stefnum sem 

hann átti til að blanda saman, enda leit hann svo á að þetta væru einungis ólíkar leiðir 

að sama marki. 

 

 

 

 

 

 

 

 

 

 

 

 

 

 

 

 

 

 

 

 

 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
32 Heiða Björk Vilhjálmsdóttir: Að lifa og leita, bls. 8, 47-48.	  

III.  JÓN SIGURGEIRSSON – HELSTU ÆVIATRIÐI 
 

Á Akureyri þann 24. maí 1909 fæddist Jón Aðalgeir Sigurgeirsson. Hann var sonur 

hjónanna Júlíönu Friðriku Tómasdóttur og Sigurgeirs Jónssonar. Þau héldu stórt 

heimili á Spítalavegi 15 á Akureyri ásamt níu börnum sínum, Jón var þar sjötti í 

röðinni. Foreldrar Jóns komu bæði úr Bárðardal, faðir hans fæddist árið 1866 á 

Stóruvöllum og móðir hans á Litluvöllum árið 1871. 

Jón gekk að eiga Hrefnu Hallgrímsdóttur þann 19. október 1934 og stofnuðu 

þau heimili að Klapparstíg 1 á Akureyri. Jón og Hrefna eignuðust tvö börn, Hrafnhildi 

Kristínu árið 1935 og Hallgrím sjö árum seinna. Árið 1951 varð fjölskyldan fyrir 

miklu áfalli þegar Hrefna féll frá eftir erfið veikindi. Jón var ekkjumaður í mörg ár 

eftir fráfall Hrefnu og kærði sig lengi vel ekki um annað hjónaband. En árið 1983 

kynntist hann ungri þýskri listakonu, Detel Aurand, og þau giftu sig í janúar árið 

2001.  

Árið 1929 varð Jón stúdent frá Menntaskólanum á Akureyri, sem þá var 

reyndar kallaður Gagnfræðaskóli Akureyrar, en hafði áður unnið sér inn starfsréttindi 

í múraraiðn og greip hann í múrverkið flest sumur. Eftir stúdentsprófið fór hann 

erlendis í nám, lærði þýsku, ensku og sænsku bæði í Hamborg og Berlín á árunum 

1929 til 1931. Síðar lærði hann sálar- og uppeldisfræði í Stokkhólmi, eða á árunum 

1947 til 1948.33 Fram kom í afmælisgrein á áttræðisafmæli Jóns að hann hafi bæði 

kennt íslensku og ensku í skólum í Stokkhólmi á þessum árum.34 Jón bauð einnig upp 

á einkakennslu og auglýsti í Íslendingi í ágúst 1952 einkakennslu í ensku, þýsku og 

sænsku. 35  Jón var alltaf mikill tungumálamaður og í umfjöllun um sýningu á 

Esperantóbókum árið 1980 sagðist hann ekki hafa getað sleppt einni bókinni fyrr en 

hann hafði lært nokkrar setningar og gekk hann heimleiðis staðráðinn í að hefja nám í 

Esperantó.36 

Það var árið 1935 sem Jón var ráðinn kennari við Gagnfræðaskóla Akureyrar, 

þar var hann yfirkennari 1955 til 1961 og stundakennari til 1973. Auk þess var hann 

kennari við Iðnskóla Akureyrar, þar af skólastjóri 1939 til 1941 og aftur 1955 til 1978 

og stundakennari 1980 til 1983. Í Menntaskólanum á Akureyri var Jón stundakennari 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
33 Svanhildur Konráðsdóttir: Neistar frá sömu sól, bls. 168-169, 174-175, 184, 199-200. - Sverrir 
Pálsson: „Minningar. Jón Aðalgeir Sigurgeirsson“. Morgunblaðið 14:92 (15. janúar 2004), bls. 42. 
34 „Jón Sigurgeirsson“. Dagblaðið Vísir - DV 115:79/15 (24. maí 1989), bls. 27. 
35 „Eftir 15. ágúst“. Íslendingur 31:38 (13. ágúst 1952), bls. 7.  
36 „Athyglisverð sýning á Esperantobókum“. Íslendingur 16:65 (23. apríl 1980), bls. 14. 

á árunum 1944 til 1945 og prófdómari í þýsku til stúdentsprófs í mörg ár. Meðfram 

vinnu sinni í Iðnskólanum var Jón formaður undirbúningsdeildar Tækniskóla Íslands, 

sem var rekin á Akureyri frá 1963 ásamt raungreinadeild frá 1972 til 1978, en það ár 

hætti Jón störfum. Báðar þessar deildir voru stofnaðar að frumkvæði og forgöngu 

Jóns. Ennfremur átti Jón hlut í að halda uppi starfsemi Námsflokka Akureyrar á 

árunum 1966 til 1971. 37  Á afmælisdegi Jóns árið 1980 var hann heiðraður í 

Iðnskólanum og af því tilefni var látið gera málverk af honum sem fært var 

Iðnskólanum til eignar og varðveislu.38 

Jón stofnaði heildverslunina Jökul árið 1942 og rak í nokkur ár. Í Frjálsri 

Verslun sama ár var Jökull h.f. á lista yfir ný fyrirtæki. Þar segir að umboðs- og 

heildverslunin Jökull h.f. á Akureyri hafi verið stofnuð 3. október 1942 og 

tilgangurinn hafi verið að reka umboðs- og heildverslun. Í stjórn voru Karl 

Friðriksson, Jón Sigurgeirsson og Eðvarð Sigurgeirsson. Jafnframt var Jón skráður 

framkvæmdastjóri og prókúruhafi.39 

Í dagblaðinu Degi árið 1943 var sagt frá nýju norðlensku tímariti sem nefndist 

Stígandi. Blaðið var gefið út af Braga Sigurjónssyni og Jóni Sigurgeirssyni. Í 

formálanum kom fram að tímaritið „eigi að vera rödd Norðlendinga í þeim málum er 

því er sérstaklega ætlað að ræða um“.40 Nokkrum dögum síðar er fjallað um útgáfuna 

í Verkamanninum, þar kom fram að mest ætti að fjalla um bókmenntir og tungu 

þjóðarinnar, atvinnulíf, atvinnuhætti, ferðalýsingar, landshætti og fræðslumál.41   

Jón var mjög virkur í alls konar félagsstarfsemi í bænum og var oft í stjórn eða 

gegndi formennsku í þeim félögum. Fyrst ber að nefna að árið 1941 gekk Jón í 

guðspekistúkuna Systkinabandið og var þar formaður í samtals 38 ár. Hann var 

jafnframt stofnmeðlimur í Sálarrannsóknarfélaginu á Akureyri árið 1953 og í stjórn 

þess frá upphafi til 1981 og þar af formaður í 18 ár. Ennfremur var hann einn af 

stofnendum félagsins World Federation of Healing í Bretlandi árið 1975. Jón var einn 

af stofnendum Knattspyrnufélags Akureyrar árið 1928 og auk þess lék hann með 

meistaraflokki félagsins í nokkur sumur og var gerður heiðursfélagi 1969. Jón var 

einn af stofnendum Tónlistarfélags Akureyrar árið 1941, var formaður 1966 til 1969 

og gerður heiðursfélagi 1980. Auk þessa var hann í sóknarnefnd Akureyrar í mörg ár 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
37 Sverrir Pálsson: „Minningar. Jón Aðalgeir Sigurgeirsson“, bls. 42. 
38 „Jón Sigurgeirsson, skólastjóri, heiðraður“. Morgunblaðið 118:67 (29. maí 1980), bls. 22. 
39 „Ný fyrirtæki og fleira“. Frjáls verslun 11-12:4 (1942), bls. 53. 
40 „Nýtt norðlenzkt tímarit hefur göngu sína“. Dagur 40:26 (30. september 1943), bls. 1. 
41 „Stígandi. Nýtt tímarit“. Verkamaðurinn 39:26 (2. október 1943), bls. 1. 

ásamt því að vera í safnaðarráði Akureyrarkirkju og formaður Bræðrafélags 

kirkjunnar frá stofnun þess árið 1979 til 1983. Hann var virkur í Norræna félaginu á 

Akureyri, stofnfélagi í Þýsk-íslenska félaginu, hann var í Rotary-hreyfingunni og í 

Frímúrarareglunni.42 

Jón var yfirleitt ekki áberandi í pólitík en var þó í ellefta sæti á lista 

Alþýðuflokksins til alþingiskosninga árið 195943 og í tólfta sæti á lista Jafnaðarmanna 

til bæjarstjórnarkosninga árið 1970.44 Fram kemur í Alþýðumanninum í janúar 1970 

að Jón hafi á trúnaðarfundi skýrt í stuttu en áhrifaríku máli frá því „hvers vegna hann 

hefði nú gerzt virkur aðili í samtökum jafnaðarmanna“. Kvaðst Jón marga hafa spurt 

sig út í þetta og þá sérstaklega ungt fólk. Svar Jóns var að „hann hefði hazlað sér völl í 

„miðjunni“ í stjórnmálum“ og tók blaðamaður fram að Jón hefði brosað góðlátlega 

„eins og hans er vandi“. Fram kemur að Jón hafi sagst hafna öfgunum í  

„stjórnmálum, kapítalisma og kommúnisma“ og honum hafi verið fagnað með 

„dynjandi lófaklappi“. Jafnframt lýsir Alþýðumaðurinn því yfir að hann fagni því að 

„hinn virti skólamaður“ hafi gerst þátttakandi í samtökunum.45  

Jón flutti frá heimabænum Akureyri þegar hann var kominn hátt á 

áttræðisaldur. Hann flutti til Reykjavíkur en bjó jafnframt hluta úr árinu í Berlín. Eftir 

að opinberu starfi Jóns sem kennara lauk lærði hann meðal annars sogæðanudd ásamt 

því að halda fyrirlestra og námskeið víðs vegar um heiminn. Áfram vann hann að 

hugsjón sinni af krafti. Jón lést í Berlín 30. desember árið 2003, útförin fór fram í 

Akureyrarkirkju en jarðsett var á Möðruvöllum í Hörgárdal þann 15. janúar 2004.46 

Um útförina sá séra Gylfi Jónsson og séra Sólveig Lára Guðmundsdóttir jarðsetti.47 

 
 

 
 

 

 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
42 Sverrir Pálsson: „Minningar. Jón Aðalgeir Sigurgeirsson“, bls. 42. 
43 „Framboðslistar í Norðurlandskjördæmi eystra við alþingiskosningar 25. og 26. október 1959“. 
Dagur 51:42 (26. september 1959), bls. 6. 
44 „Listi jafnaðarmanna á Akureyri til bæjarstjórnarkosninga nú í vor“. Alþýðumaðurinn 7:40 (3. apríl 
1970), bls. 1. 
45 „Jafnaðarmenn á Akureyri hafa ákveðið prófkjör í sambandi við bæjarstjórnarkosningar í vor“. 
Alþýðumaðurinn 1:40 (23. janúar 1970), bls. 1. 
46 Svanhildur Konráðsdóttir: Neistar frá sömu sól, bls. 166. - Sverrir Pálsson: „Minningar. Jón Aðalgeir 
Sigurgeirsson“, bls. 42. 
47 Viðtal. Helga Haraldsdóttir, 18. nóvember 2011.  

IV. „PER ASPERA AD ASTRA“ (GEGNUM ERFIÐLEIKA TIL STJARNANNA) – 

MÓTUNARÁR OG HELSTU ÁHRIFAVALDAR 
 

Jón trúði því að erfiðleikarnir í lífinu gætu leitt fólk til frekari þroska. Sjálfur gekk 

hann í gegnum ýmislegt á lífsleiðinni, bæði gott og slæmt. 

 

1. „Það þurftu allir að vinna mikið“ – Æskuárin og lífið á Spítalavegi  

Eins og fram hefur komið ólst Jón upp á Spítalavegi 15 á Akureyri ásamt foreldrum 

sínum og stórum systkinahópi. Hann kvaðst hafa verið hrekkjalaus strákur í æsku, tók 

ekki þátt í að hrekkja nágranna sína einfaldlega vegna þess að honum líkaði það ekki. 

Hann viðurkenndi jafnframt að honum hafi stundum verið strítt fyrir það. Þegar hann 

var spurður nánar út í þetta benti hann á að djarfir strákar hafi alltaf verið til og eigi að 

vera það, hrekkir séu ekki alltaf neikvæðir að rótunum til, þeir geti sýnt framtak og 

dirfsku. En þó tók Jón það fram að skilja þurfi hrekkina og ástæðuna að baki þeim. 

Þarna kemur vel fram hve Jón átti auðvelt með að koma auga á það jákvæða í því sem 

oftast er talið neikvætt. Það að vera hrekkjalaus sem strákur hefur kannski verið frekar 

óvanalegt, hann hefur ef til vill skorið sig úr hópnum að þessu leyti. 

Hvað varðar heimilislífið á Spítalavegi sagði Jón það hafa verið óritaðar reglur 

eða þegjandi samkomulag að ekki var blótað, ekki reykt, ekki drukkið og helst ekki 

talað illa um neinn. Sigurgeir, faðir hans, var templari og það hefur væntanlega haft 

áhrif. Jafnframt þurftu allir á heimilinu að leggja fram sinn skerf.48 Sverrir Pálsson, 

bróðursonur Jóns, sagði öll systkinin hafa unnið á heimilinu eins og þau gátu til að 

hjálpa, þetta var ellefu manna fjölskylda og það þurfti að vinna mikið.49 Að auki 

héldu þeir bræðurnir heimilinu uppi á þeim tíma þegar faðir þeirra slasaðist illa og 

þurfti að vera lengi frá vinnu.50 Helga Haraldsdóttir, bróðurdóttir Jóns, talaði einnig 

um að allir hafi þurft að hjálpast að, sérstaklega eftir að Sigurgeir slasaðist, þá hafi oft 

verið erfitt.51  

Dóttir Jóns, Hrafnhildur Kristín, hafði eftir föður sínum að á Spítalavegi hafi 

allir hjálpast svo vel að og nefndi sem dæmi að bræðurnir hafi keppst um að skúra 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
48 „Fólkið í landinu. Rætt við Jón Sigurgeirsson fyrrverandi skólastjóra á Akureyri“. Umsjón: Sigrún 
Stefánsdóttir. RÚV 1989. - Viðtal. Helga Haraldsdóttir, 18. nóvember 2011. - Svanhildur 
Konráðsdóttir: Neistar frá sömu sól, bls. 168. 
49 Viðtal. Sverrir Pálsson, 20. nóvember 2011. 
50 Viðtal. Hrafnhildur Kristín Jónsdóttir, 7. nóvember 2011. 
51 Viðtal. Helga Haraldsdóttir, 18. nóvember 2011. 

gólfið fyrir mömmu sína meðan hún svaf, bara til þess að sjá svipinn á henni þegar 

hún kom aftur fram.52 Svipaða sögu sagði Jón sjálfur þegar hann minntist þess að hafa 

farið í fyrsta sinn í keppni við sjálfan sig í sendiferð í Schiöthsbakarí og var það vegna 

þess að honum þótti svo gaman „að gera mömmu undrandi og glaða með því að vera 

sem röskastur í förum“.53 En Jóni þótti bæði gaman að gera móður sína undrandi og 

fara í keppni við sjálfan sig. Það kom skýrt fram þegar dagblaðið Dagur snéri sér til 

nokkurra einstaklinga og fékk álit þeirra á íþróttum og áfengi í tilefni af bindindisviku 

árið 1965. Var þar rætt við Jón sem sagði meðal annars að til þess að áfengið komist 

ekki að þurfi æskan að eiga sér holl verkefni og hugsjónir, hann sagði: „Uppspretta 

gleðinnar býr hinum ungu í brjósti, tær og falslaus, en gruggast oft við tilkomu 

áfengisins“. Hann taldi verðlaunaveitingar í íþróttakeppnum vissulega eiga rétt á sér, 

en benti jafnframt á að það sé vert „að muna að menn hafa frá fornu fari talið sigurinn 

yfir sjálfum sér einna stærsta sigur, er unnin verður“.54 Að láta ekki undan þrýstingi 

og vera sjálfum sér trúr, sá sigur er eflaust alltaf verðmætastur. 

Hallgrímur, sonur Jóns, sagði systkinin á Spítalavegi ávallt hafa verið 

samstiga á flestum sviðum þó svo að enginn hafi verið eins virkur og Jón í andlegum 

málum. Helga minnist þess þó að bræður Jóns hafi verið áhugasamir um dulspeki, en 

þó ekki á sama hátt og Jón.55 Hallgrímur telur áhuga föður síns hafa komið frá afa 

sínum, Sigurgeiri, sem bjó hjá þeim Jóni og börnunum, síðasta árið sem hann lifði. Í 

augum Hallgríms var það alltaf tónlistin og andans málin sem stóðu uppúr hjá 

Sigurgeiri,56 en sjálfur lýsti Jón föður sínum sem „réttilega ströngum“ og öll hafi þau 

þurft að vinna.57  

Sigurgeir var múrari að iðn og starfaði sem kirkjuorganisti og söngstjóri við 

Akureyrarkirkju. Auk þess kenndi hann á píanó og orgel í stofunni heima hjá sér. 

Hann lærði ungur á orgelið og mest af sjálfdáðum en fór þó í píanónám í Reykjavík á 

árunum 1891 til 1892. Segja má að á æskuheimili Jóns hafi í raun verið rekinn 

nokkurs konar tónlistaskóli í fjóra áratugi. Sjálfur sagði Jón að tónlistin og 

tónlistarkennsla föður síns hafi sett mikinn svip á heimilið, bæði söngur og leikur á 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
52 Viðtal. Hrafnhildur Kristín Jónsdóttir, 7. nóvember 2011. 
53 Jón Sigurgeirsson: „Axel Schiöth bakarameistari. Nokkur Kveðjuorð“. Íslendingur 15:45 (24. apríl 
1959), bls. 5. 
54 „Bindindisvikan“. Dagur 16:48 (27. febrúar 1965), bls. 2. 
55 Viðtal. Helga Haraldsdóttir, 18. nóvember 2011. 
56 Viðtal. Hallgrímur Jónsson, 15. nóvember 2011. 
57 Svanhildur Konráðsdóttir: Neistar frá sömu sól, bls. 171. 

orgel, píanó, fiðlu og selló.58 Það má því gera ráð fyrir því að allir í fjölskyldunni hafi 

þurft að sýna mikla tillitsemi og vanda alla umgengni þegar Sigurgeir var að kenna. 

Að auki hefur tónlistin eflaust haft mikil áhrif og verið stór hluti af uppeldisárunum. 

Þegar kemur að andlegum málum var það kristni og guðspeki sem áttu hug 

Sigurgeirs allan. Í bókinni Saga Akureyrarkirkju er vitnað í dagbók Sigurgeirs þar 

sem hann skráði upplifun sína af síðustu messunni í gömlu kirkjunni við Aðalstræti, 

sem fór fram þann 10. nóvember 1940. Í frásögninni komu guðspekileg og kristin 

áhrif vel fram:  

 
… Ég sakna gömlu kirkjunnar og minnist nú margra yndislegra stunda, sem ég hefi lifað þar í 

þessi 29 ár við orgelleik og söng. Ég get sagt, að þar hefi ég komist næst himnunum, þar hefir 

hönd guðs snert mig í gegnum þann starfa, sem ég hefi haft, … Það er í raun og veru ómetanlegt 

að finna hinn mikla andlega kraft, sem er þarna að starfi með manni… Enda þótt fáir séu 

kirkjugestir, eru margir, ósýnilegir flestra augum, viðstaddir. Þeir taka þátt í guðsþjónustunni 

ekki síður en við, sem hérna megin erum, þeir syngja með okkur, biðja bæna með okkur og auka 

á kraft guðsþjónustunnar meir en flesta grunar. Þó ég ekki sjái það, sem hér fer fram á bak við 

tjöldin, þá hefi ég þetta á tilfinningunni, - skynja það í hljómum og tónum og í stemningu sjálfs 

mín. Mér finnst eins og ég sameinist þeim, sem syngja með orgelinu og verði eitt með þeim og 

allir hugir stefni að sama marki, að syngja skaparanum, alföður, lofgjörðarsöng. Ég held, að 

þetta sé nokkurs konar samruni við hin æðri máttarvöld og hina ósýnilegu gesti, sem viðstaddir 

eru guðsþjónustu okkar.  

    Og eitt er víst, að í messunni, sem fram fór hér í kirkjunni í kvöld, voru að verki með okkur 

óteljandi andlegar verur. Á bak við okkar söngflokk var vissulega annar enn meiri söngflokkur, 

sem söng með okkur, kannske annað orgel, sem leikið var á samtímis. Og presturinn var ekki 

einn, prestar og æðri verur annars heims voru vissulega viðstaddir inni í kórnum og veittu 

orðunum og bænunum, sem presturinn flutti, kraft og gildi.59  

 

Kirkjuna sótti Jón sem lítill drengur ásamt föður sínum, hann sagði: „þá naut ég 

söngsins og þess sem fyrir augu bar, … seinna sótti ég kirkju fyrst og fremst vegna 

boðunar fagnaðarerindisins“.60 Þannig tengdist Jón kirkjunni frá unga aldri. 

Sigurgeir var lengi félagi í guðspekistúkunni á Akureyri, samkvæmt gjörðabók 

Systkinabandsins gekk hann í stúkuna árið 1923 og var meðlimur þar til hann lést árið 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
58 Sverrir Pálsson: „Minningar. Jón Aðalgeir Sigurgeirsson“, bls. 42. - Svanhildur Konráðsdóttir: 
Neistar frá sömu sól, bls. 168-169, 171. - Sverrir Pálsson: Saga Akureyrarkirkju. Akureyri 1990, bls. 
107. - „Fólkið í landinu. Rætt við Jón Sigurgeirsson“. 
59 Sverrir Pálsson: Saga Akureyrarkirkju, bls. 112, 114-115. 
60 Svanhildur Konráðsdóttir: Neistar frá sömu sól, bls. 171. 

1954.61 Á fundi í apríl 1949 flutti Sigurgeir erindi þar sem hann talaði um draum frá 

árinu 1923, sem hann telur táknrænan fyrir það sem starfið í Guðspekifélaginu átti 

eftir að færa honum. Í draumnum var hann beðinn að spila á orgel í ókunnri kirkju, 

dimmt var á kirkjuloftinu og fannst honum sem hann sæi ekki til að lesa nótur. Hann 

spurði hver ætli að messa og fékk þau svör að „Kristur sjálfur ætli að messa og þegar 

messan byrji, muni birta í kirkjunni“. Þá sá hann að tjald var breitt yfir kirkjukórinn 

og ljós á bakvið, hann skrifaði: „Ástand mitt breyttist algerlega, þegar ljósið frá 

honum – sjálfum Kristi skein á mig, enda þótt ég sæi hann ekki en skynjaði samt og 

fann til nálægðar Hans. Og það var dásamlegt að mér fanst í draumnum og 

ógleymanlegt“. Þennan draum setti hann í samband við þau spor sem hann steig með 

því að ganga í Guðspekifélagið, „Mér fanst hann boða gott og styrkti mig í þeirri trú, 

að mér bæri að hagnýta mér þau fögru og mikilsverðu sannindi, sem 

Guðspekikenningarnar flytja hverjum manni, sem aðhyllist þær og lifir að minnsta 

kosti að einhverju leyti eftir“. Tuttugu og fimm árum eftir inngöngu sína í félagið 

rifjaði Sigurgeir þennan draum upp og taldi að í gegnum fræðslu guðspekinnar hafi 

honum „borist mikið ljós“ sem hann hefði alls ekki mátt fara á mis við, „Líf mitt hefði 

verið mun snauðara og tómlegra, skilningur minn takmarkaðri …“ Það að hann hafi 

verið beðin um að aðstoða í guðsþjónustunni fannst honum tákna að „vegirnir eru 

margir, sem liggja til Guðs, og hann bíður alla velkomna, hvaða veg sem þeir velja til 

að nálgast hann“. Einnig tók hann það fram að hann væri ekki skyggn, sæi ekki út 

fyrir efnisheiminn, en samt sem áður trúaður „á það, að oft eru æðri máttarverur í 

nánd við mig á vissum stundum, og skynja ég þetta á sviði tilfinninga … og finst mér 

þá ég vera í sjöunda himni … Er það óumræðileg sæla að komast í það ástand“.62 Svo 

virðist sem félagsmenn hafi verið hvattir til að deila reynslu sinni af andlegum eða 

dulrænum toga á fundum í Systkinabandinu á einhverjum tímapunkti. Fram kemur í 

gjörðabók frá þessum fundi í apríl 1949, að nokkrir félagar hafa sagt frá dulrænni 

reynslu sinni og er Sigurgeir á lista þeirra sem tóku til máls, þar segir: „Sagðir voru 

draumar … og frásagnir atburða og dulsýna í svefni og með skyggniaugum í vöku og 

frá reynslu um það, „að yfir oss er vakað“.  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
61 Hskjs. Ak.  F – 302/2. Guðspekistúkan Systkinabandið Akureyri. Gjörðabók 1917-1930. - Hskjs. Ak.  
F – 302/3. Guðspekistúkan Systkinabandið Akureyri. Gjörðabók 1930-1956. 
62 Skjöl í eigu Hallgríms Jónssonar og Hrafnhildar Jónsdóttur. 

Lengst af sinnti Sigurgeir starfi bókavarðar stúkunnar, en bókasafnið var geymt 

á heimili hans og sá hann um útlán og annað sem því tengdist.63 Sverrir kvaðst vel 

muna eftir skápnum sem geymdi bækur og tímarit Guðspekifélagsins, „forláta 

bókaskápur með gleri í hurðum“.64 Grétar Fells, deildarforseti Guðspekifélagsins, 

skrifaði nokkur minningarorð um Sigurgeir í Ganglera árið 1955. Þar kom meðal 

annars fram að hann var einnig afgreiðslumaður Ganglera í samfleytt tuttugu og átta 

ár og lét sér mjög annt um ritið.65 Sigurgeir var ennfremur orgelleikari stúkunnar og 

spilaði við upphaf og í lok funda, þessu starfi sinnti hann alveg til ársins 1953, en 

samkvæmt gjörðabókum tók þá Páll Sigurgeirsson, sonur hans, við orgelleiknum í 

einhvern tíma. Einnig kom það fyrir að Haraldur Sigurgeirsson léki á orgelið, 

sérstaklega í kringum jólin. Síðar lagðist þetta af og farið var að spila tónlist af 

bandi.66  

Sigurgeir var eflaust einn tryggasti meðlimur guðspekistúkunnar á Akureyri. 

Sem dæmi um alúð og áhuga hans á andlegum efnum má nefna að ef honum líkaði 

fyrirlestrar þá tók hann sig til og ritaði þá alla niður.67 Til eru á Héraðsskjalasafninu á 

Akureyri tvær bækur sem innihalda erindi um andleg mál, handskrifaðar af 

Sigurgeiri.68 Hann sat lengi í stjórn, hætti ekki fyrr en árið 1945, þá var hann ekki 

endurkjörinn vegna veikinda, í gjörðabók segir: „Skal það tekið fram að hinn ágæti 

fjelagsbróðir Sigurgeir Jónsson sem setið hefir í stjórn um fjölda ára var eigi 

endurkosinn sökum heilsubrests“. Svo virðist sem Sigurgeir hafi þó haldið áfram að 

sækja fundi og árið 1951 var fundur helgaður honum í tilefni áttatíu og fimm ára 

afmælis hans, í gjörðabók segir:  
 

Aðalræðuna fyrir minni Sigurgeirs Jónssonar flutti formaður stúkunnar og tókst með ágætum. 

Þá ávarpaði ritari stúkunnar Sigurgeir nokkrum orðum og kvað samskipti þeirra um tugi ára hafa 

orðið sér blessunarrík. Sigurgeir þakkaði virðingu þá og vinarhug, er stúkusystkinin létu honum 

í té þessa samfagnaðarstund.69 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
63 Hskjs. Ak. F – 302/3. Guðspekistúkan Systkinabandið Akureyri. Gjörðabók 1930-1956. 
64 Viðtal. Sverrir Pálsson, 20. nóvember 2011. 
65 Grétar Fells: „Af sjónarhóli“. Gangleri 22:1 (1955), bls. 3-6. 
66 Hskjs. Ak. F – 302/2. Guðspekistúkan Systkinabandið Akureyri. Gjörðabók 1917-1930. -  Hskjs. Ak. 
F – 302/3. Guðspekistúkan Systkinabandið Akureyri. Gjörðabók 1930-1956. - Hskjs. Ak. F – 302/4. 
Guðspekistúkan Systkinabandið Akureyri. Gjörðabók 1973-1990. 
67 Grétar Fells: „Af sjónarhóli“, bls. 3-6. 
68 Hskjs. Ak. F – 302/7. Guðspekistúkan Systkinabandið Akureyri. Erindi um andleg mál, safnað hefur 
Sigurgeir Jónsson, byrjað í nóvembermánuði 1926. - Hskjs. Ak. F – 302/8. Guðspekistúkan 
Systkinabandið Akureyri. Erindi um andleg mál, safnað hefur Sigurgeir Jónsson, byrjað í 
desembermánuði 1927. 
69 Hskjs. Ak. F – 302/3. Guðspekistúkan Systkinabandið Akureyri. Gjörðabók 1930-1956. 

Grétar Fells taldi Sigurgeir hafa verið í hópi þeirra manna sem „sækja fram í 

siðrænum og andlegum efnum“ og þannig hafi hann stuðlað að eigin vexti og átt þátt í 

að „flýta fyrir þroska annarra manna“.70 Þegar Sigurgeir lést, árið 1954, var fundur 

haldinn í stúkunni honum til heiðurs. Þetta var þann 9. nóvember og í gjörðabók segir: 
 

Þessi fundur var að miklu leyti helgaður minningu Sigurgeirs Jónssonar, organleikara, er 

kvaddur var brottfarar úr þessum heimi aðfaranótt 4. nóv. s.l. Hafði hann verið félagi í 

guðspekistúkunni Systkinabandinu um 30 ár og unnið að heill þess félags af frábærum 

hugarheilindum og fórnarlund og jafnan verið organleikari á fundum stúkunnar, þar til 

heilsubrestur varnaði honum fundarsetu í byrjun nóvembermánaðar 1953. 

      Hann elskaði ljósið og blómin, og því voru nú tendruð fleiri ljós í fundaherberginu en 

venjulegt er á fundum stúkunnar. Þá var og fundarherb. skreytt mörgum, fögrum blómum. 

      Þá er formaður hafði sett fundinn, var sungið 1. og síðasta erindi af sálminum Lýs milda 

ljós, og lék Páll Sigurgeirsson á orgelið. – Þá var hljóð fyrirbænastund vegna þeirra, er mesta 

hefðu þörf fyrirbæna og ástúðarhugsana. 

      Flutti þá Eiríkur Sigurðsson fagra minningarræðu. Að ræðunni lokinni bað hann fundarmenn 

rísa úr sætum og votta þannig hinum látna félagsbróður virðingu sína. – Á eftir ræðunni var 

leikið lag á orgelið. 

      Því næst flutti Egill Þorláksson minnigarorð og kveðju í ljóðaformi. 

    Formaður stúkunnar, Jón Sigurgeirsson, þakkaði þeim Eiríki og Agli og minntist föður síns 

jafnframt með nokkrum orðum. – Þá útskýrði hann nokkur atriði úr bókinni Meistararnir og 

vegurinn. 

      Eiríkur Sigurðsson flutti tillögu frá stjórn stúkunnar um að stúkufélagarnir gæfu vandaðan 

kertastjaka til minningar um Sigurgeir Jónsson, og skyldi stjakinn notaður á fundum stúkunnar. 

Tillagan var samþykkt, og var stjórn stúkunnar falið að annast um framkvæmdir málsins. En 

nokkurn tíma mun það taka að fá grip þennan gerðan. 

      Frú Sigríður Oddsdóttir las hugljúfan kafla úr bókinni: Í samræmi við eilífðina. Kaflinn 

heitir: Leyndardómur elskunnar, kraftur hennar og verkanir.  

      Þá fóru fram fundarslit. – Páll Sigurgeirsson lék á orgelið lagið við sálminn fagra: Þú Jesús, 

ert vegur til himinsins heim. – Mildir tónar orgelhörpunnar leiddu hug fundarmanna inn í ríki 

þagnarinnar til orðvana bænarmáls.- 

      Gestir á fundinum voru þau frú Hermína Sigurgeirsdóttir Kristjánsson Rvk. og Guðmundur 

Kristjánsson á Siglufirði.71  

 

Af þessu má sjá að Sigurgeir var mikils metinn innan Systkinabandsins, Hermína 

dóttir hans og systir Jóns hefur verið viðstödd fundinn, en hún bjó í Reykjavík. Þess 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
70 Grétar Fells: „Af sjónarhóli“, bls. 3-6.	  
71 Hskjs. Ak. F – 302/3. Guðspekistúkan Systkinabandið Akureyri. Gjörðabók 1930-1956. 

má geta að á fundi í nóvember 1955 var fjallað um gerð og afhendingu þessa 

minjagrips um Sigurgeir. Það var Guðmundur Kristjánsson frá Siglufirði, góður vinur 

Sigurgeirs, sem sá um smíðina. Í gjörðabók segir:  

 
Guðmundur Kristjánsson járnsmiður á Siglufirði kom á fundinn og afhenti gjöf þá, er hann 

hefur smíðað fyrir stúkuna og er gefin af félögum hennar til minningar um Sigurgeir Jónsson 

orgelleikara … Formaður veitti minningargrip þessum viðtöku f.h. stúkunnar og þakkaði þessa 

forkunnarfögru smíð, sem er ljósastika og gerð af miklum hagleik, vandvirkni og 

hugmyndaauðgi.72   

 

Kertastjaki þessi er enn í eigu Systkinabandsins og er notaður á fundum félagsins enn 

þann dag í dag.73  

Samkvæmt Hallgrími var samband hans við ömmu sína og afa á Spítalavegi 

hefðbundið og mikið tengt kartöflum, að setja niður og taka upp kartöflur. Eftir að 

Sigurgeir kom til Akureyrar hélt hann búskap áfram, heyjaði, hafði kú og ræktaði 

kartöflur, enda var hann mikill ræktunarmaður. Hrafnhildur benti einnig á þann mikla 

áhuga sem afi hennar hafði á grænmetisrækt og telur jafnframt að heilsuáhuga föður 

síns megi að hluta rekja til hans. Þetta talaði Helga ennfremur um, Sigurgeir var mjög 

áhugasamur, ræktaði fjölda tegunda og borðaði lítið sem ekkert kjöt, sem var sérstakt 

á þeim tíma.74 Að þessu leyti var Sigurgeir nokkuð á undan sinni samtíð, þetta má 

einnig rekja til áhrifa frá guðspekinni, áherslan á að skaða ekki líf og borða þar af 

leiðandi ekki kjöt. Sjálfur ritaði hann niður draum sem hann dreymdi þessu tengdu, 

þar kemur þessi áhugi hans á grænmetisrækt skýrt fram, hann skrifaði: 
 

Síðastliðnu nótt dreymdi mig, að ég var búinn að lifa þessu jarðlífi og sál mín væri búin að 

dvelja all lengi í æðri heimum og væri nú komin að því að ferðast aftur enn einu sinni hér á jörð. 

Ég sá þetta eins og á kvikmynd. Lífið var byrjað og ég átti kost á því að velja um, hvað ég tæki 

mér fyrir hendur nú í þessu nýja lífi. Mér voru sýndar nokkurskonar prufur, … Ég valdi mér 

eina prufuna, sem táknaði landbúnað - ég vildi verða bóndi í sveit. En jafnframt hugsaði ég mér 

að ég vildi ekki stunda kvikfénaðar búskap, … heldur ætlaði ég að rækta grænmeti og aldinrækt 

í gróðurhúsum, sem væru rekin af jarðhita hér á Íslandi. Tímarnir voru að mér þótti algerlega 

breyttir þennan tíma, sem ég hafði lifað milli jarðlífanna. Nú þekktist ekki að lifa á dýrafæðu 

engin skepna var aflífuð vegna þess að það væri synd og grimmd að aflífa skepnurnar, því allt 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
72 Hskjs. Ak. F – 302/3. Guðspekistúkan Systkinabandið Akureyri. Gjörðabók 1930-1956. 
73 Viðtal. Félagar í guðspekistúkunni Systkinabandinu, 16. júlí 2015. 
74 Viðtal. Hallgrímur Jónsson, 15. nóvember 2011. - Svanhildur Konráðsdóttir: Neistar frá sömu sól, 
bls. 171. - Viðtal. Hrafnhildur Kristín Jónsdóttir, 7. nóvember 2011. - Viðtal. Helga Haraldsdóttir, 18. 
nóvember 2011. 

líf væri líf guðs – eins og í raun og veru guðspekin heldur fram. Nú þekktist ekki áfengisneysla 

hjá þjóðum jarðarinnar, áfengi væri lokað í skáp sem hvert annað eitur, líka sást enginn neyta 

tóbaks og enginn maður brendi peningum sínum með tóbaksreykingum. En það sem meira var; 

nú voru engin stríð framar til á jörðinni, þeim væri fyrir löngu hætt, þjóðirnar höfðu komið sér 

saman um annað fyrirkomulag, sem byggðist á bræðralagi allra manna.75 

 

Þarna má meðal annars sjá hversu mikið ræktun var Sigurgeiri hugleikin, enda var 

honum ráðlagt að halda sig frá kjötneyslu á læknamiðilsfundi sem hann sótti árið 

1947, þar segir: „ … eftir mína skoðun, ráðleggur hann mér að borða léttan mat, 

minna af kjöti en meira af grænmeti“. En svo virðist sem Sigurgeir, ásamt fleirum í 

fjölskyldunni, hafi farið saman á þennan læknamiðilsfund þar sem læknir að handan 

skoðaði fólkið og gaf í einhverjum tilfellum lækningu, miðillinn hét Lára og læknirinn 

að handan Parish.76 Hér gæti Sigurgeir mögulega verið að tala um Láru Ágústsdóttir, 

sem oft var kölluð Lára miðill og var einn frægasti miðill landsins þar til hún var 

dæmd fyrir svik og blekkingar árið 1940. Hún hélt þó miðlastarfi sínu áfram þrátt 

fyrir dóminn og hélt fundi víðs vegar um landið. Það er því möguleiki á að hún hafi 

komið til Akureyrar og haldið lækningamiðilsfundi árið 1947, en það var ekki fyrr en 

1950 sem hún flutti til bæjarins.77 Það var þó annað sem Sigurgeir taldi merkilegt á 

fundinum, það var þegar spurt var um Jón, Sigurgeir skrifaði: 

 
Eitt var það, sem ég furðaði mig mikið á eftir skoðunina. Hann spyr mig, hvort ég eigi ekki son, 

sem heiti Jón? það er Lóla – Lovísa, sem er þarna milliliðurinn. Jú, ég segi að svo sé. „Ég þekki 

hann“, segir læknirinn, „hann skrifaði mér til London, ekki fyrir sjálfan sig, heldur konu eða 

konur“, þetta er alveg rétt, segi ég, og spyr stjórnandann, hvort hún sjái hvar hann muni vera nú? 

„Hann er ekki hér á Akureyri, hann er (hikandi) langt í burtu“, þá er einsog sambandið rofni, en 

svo kemur lá karlmannsrödd, sem segir: „Hann er í útlöndum“. „Já, svona er það, þegar ég 

skynja ekki nógu skýrt, þá kemur stjórnandinn og leiðréttir mig“ segir Lóla. Þetta fannst mér 

kóróna allt annað.78  

 

Á þessum tíma bjó Jón einmitt í Svíþjóð. Að lokum skrifaði Sigurgeir um fundinn: 

„Að minni hyggju er hér á ferðinni stórkostleg uppbygging fyrir lækna landsins … 

Sumir læknar taka þessu vel – segir Lára, en auðvitað sumir með mesta misskilningi“. 

Þetta málefni átti eftir að verða Jóni mjög hugleikið seinna meir, til dæmis það að 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
75 Skjöl í eigu Hallgríms Jónssonar og Hrafnhildar Jónsdóttur. 
76 Skjöl í eigu Hallgríms Jónssonar og Hrafnhildar Jónsdóttur. 
77 Páll Ásgeir Ásgeirsson: Játningar Láru miðils, bls. 8-9. 
78 Skjöl í eigu Hallgríms Jónssonar og Hrafnhildar Jónsdóttur. 

huglæknar gætu unnið samhliða hefðbundnum læknum og þannig hjálpast að við að 

fyrirbyggja sjúkdóma. 

Sigurgeir skrifaði niður fleiri drauma og draumsýnir. Í einum slíkum, rituðum 

1949, kemur fram trú hans á sigur lýðræðis yfir einveldi og konungsríkjum, hann 

skrifaði: „Ekki er ég í vafa um, að Alheimsstjórn – æðri máttarvöld standi á bakvið 

það sem um þessar mundir gjörist í alþjóðamálum. Mér virðist að draumur þessi beri 

þar vitni um“. Einnig skrifaði hann niður draumsýn sem fram kom eftir umræður um 

bænahring í Guðspekifélaginu, þar sá hann fyrir sér frið og bræðralag og fannst sem 

hann kæmist í snertingu við æðri heima og himneskar verur, hann skrifaði: 
 

... En merkilega draumsýn hafði ég upplifað, að mér virðist rétt um leið og ég vaknaði. Ég sá á 

norðvestur himninum afar skýran og tignarlegan friðarboga, sem stóð með endana á 

fjallgarðinum vestan Eyjafjarðar og að austan á Kaldbak, en sólin virtist mér vera í suðaustri, … 

Ég sá að á vesturhluta friðarbogans stendur orðið friður og á austurhlutanum Bræðralag. … Svo 

þótti mér ég heyra rödd segja mér, að á bakvið friðarbogann og orðin sem þar stóðu væri 

herskarar engla og fjöldi Guðlegra vera, sem væru í þjónustu Alföður, og við í Guðspekifélaginu 

hér á jörðinni, ættum að vera í samstarfi og þjónustu þessara herskara himnanna þær 

bænastundir, sem við höfum ákveðið. … Ég hafði það á tilfinningunni, að þessa stund hafði sál 

mín komist í snertingu við æðri heima og himneskar verur og var stundin ein af mínum bestu 

stundum lífs míns.  

    Þetta er enn ein bending um, að yfir okkur jarðarbúum er vakað á margvíslegan hátt af 

guðlegum máttarverum. Táknsýnin, sem ég þóttist sjá á himninum, bendir fyllilega til þess að 

svo sé. Og er það ekki gott hlutskipti sem okkur býðst, að vera í samstarfi með þessum 

ósýnilegu hjálpendum til að draga úr neyð heimsins, með þeirri hugarorku sem við eigum til. Ég 

vil mælast til þess, að við höldum áfram bænarstundunum á hverju kvöldi til mánaðarloka 

minnsta kosti. Við höfum sjálf gott af því. Það er nokkurskonar andleg æfing – andleg leikfimi, 

sem þroskar skapgerð okkar og færir okkur örlítið nær himninum.79  

 

Þarna kemur meðal annars fram hve sterk trú Sigurgeirs var, hann var sannfærður um 

að yfir okkur sé vakað. 

Í upphafi árs 1931 flutti Friðrik Rafnar stólræðu í Akureyrarkirkju. Þar gerir 

hann guðspeki og endurholdgunarkenninguna að umræðuefni, segir hana vera 

nokkurn vegin það sama og guðfræðingar tala um sem fortilverukenningu og sé langt 

frá því að vera ný af nálinni. Friðrik var sonur sr. Jónasar Jónassonar, sem var einn af 

upphafsmönnum dulspekifélagsins Systkinabandsins og hefur því líklega þekkt 

nokkuð til í þessum efnum. Sigurgeiri hefur þótt ræðan áhugaverð, enda sameinar hún 

tvö af hans hjartans málum, guðspeki og kristni. Hann skrifaði hana niður og 

undirstrikaði meðal annars það sem Friðrik sagði í lok ræðunnar: 

  
… minnumst þess, að í hverri þeirri andlegu stefnu, sem hefir að markmiði að bæta mennina, fá 

þá til að hugsa, gefa þeim víðsýni eða eykur þeim mótstöðuþrek gegn hinu illa, þá erum við 

skyldug til að hlusta. Kristnidómurinn er ekki inniluktur í básum ákveðinna skoðana, heldur leit 

eftir andlegri fullkomnun. Minnumst þar orða postulans: Prófið alt haldið því sem gott er. 

Amen.80 

 

Í öllum ofangreindum frásögnum má sjá hver mikil áhrif guðspekin hafði á Sigurgeir, 

enda var hún honum afar hugleikin ásamt kristninni. Í frásögninni um síðustu 

messuna í gömlu kirkjunni talaði Sigurgeir um að sameinast fólkinu í messunni, verða 

með þeim eitt og samruna við „hin æðri máttarvöld og hina ósýnilegu gesti …“, en 

slík eining, eða einingartilfinning, hefur ávallt verið áberandi hjá guðspekinemum. 

Ennfremur minnist hann á að „allir hugir stefni að sama marki“,81 líkt og guðspekin 

talar um að engin trúarbrögð séu sannleikan æðri, það er bara einn sannleikur og allir 

stefna þangað. Trú Sigurgeirs á æðri mátt kemur sterkt fram ásamt mikilvægi andlegra 

upplifana. Umfjöllun hans um líf að þessu lífi loknu, endurholdgun og karma, er skýr, 

einkum þar sem hann skrifaði: „ég var búinn að lifa þessu jarðlífi og sál mín væri búin 

að dvelja alllengi í æðri heimum og væri nú komin að því að ferðast aftur enn einu 

sinni hér á jörð“.82 Hann hafði augljóslega mikla trú á huglækningum og ósk um frið 

og bræðralag meðal manna. Í ræðu Friðriks Rafnar kemur sú skoðun ennfremur fram 

að það skiptir ekki máli hvaðan gott kemur, ef það er af hinu góða ber okkur að 

hlusta. Sigurgeir hefur verið víðsýnn og frjálslyndur í trúmálum, þessar áherslur hans 

koma gjarnan fram í því sem Jón talaði um seinna og ljóst er að hann var Jóni mikill 

örlagavaldur, sérstaklega í málefnum andans.  

Meðal fyrstu kynna Jóns af guðspekinni má rekja til þess tíma þegar faðir hans 

fótbrotnaði í vinnuslysi og varð að liggja í rúminu í næstum ár. Á þessum tíma var Jón 

tólf ára og nýlega byrjaður í Gagnfræðaskóla Akureyrar. Hann hafði snemma mikla 

tungumálahæfileika og hóf á þessum tíma að þýða guðspekilega texta fyrir föður sinn, 

þannig kynntist hann til dæmis ritum C.W. Leadbeater, Krishnamurti og Annie 

Besant. Þar sem Sigurgeir var bókavörður guðspekistúkunnar átti Jón mjög auðvelt 

með að nálgast lesefni um guðspekileg mál og í gegnum þau rit kynntist hann fyrst 

„hugmyndum um lífið eftir dauðann“. Þær hugmyndir áttu eftir að hjálpa honum 

mikið þegar Agnes systir hans lést aðeins tæpra sextán ára, en hún var þremur árum 

yngri en Jón. Þá las Jón bók Leadbeater Ósýnilegir hjálpendur og „skildi í fyrsta sinn 

að dauðinn er aðeins framhald af lífinu og að hún var ekki farin frá okkur“.83 Þessar 

hugmyndir hafa því augljóslega mótast snemma hjá Jóni og þarna gaf 

tungumálahæfileikinn honum ákveðið forskot, hann gat lesið og kynnt sér ýmislegt 

efni sem aðrir gátu ekki. 

Jón var afskaplega hændur móður sinni og Helga hefur bent á að það sjáist vel á 

ljósmyndum „það er ævinlega hann sem stendur við hliðina á ömmu … hann var 

alveg heillaður af móður sinni“.84 Sjálfur sagðist Jón hafa trúað á engla frá því hann 

var þriggja ára, því móðir hans söng ávallt fyrir hann kvöldbænina, „við skulum ekki 

gráta og ekki tala ljótt því guð og allir englarnir vaka hverja nótt …“.85  Þegar Jón var 

tólf ára upplifði hann í fyrsta sinn einhvers konar alsælu, sem hann taldi ef til vill vera 

„brot af því sem Indverjar kalla nirvana“, og var það í tengslum við móður hans. Hún 

hafði oftast stúlku til að létta undir með heimilisverkin en hún var ekki til taks þennan 

dag. Jón bauðst því til að ganga frá í eldhúsinu á meðan móðir hans lagði sig í næsta 

herbergi, hann sagði:  

 
Ég fór hljóðlega að öllu og man hvað ég var varfærinn með diskana svo ekki glamraði í þeim. 

Eftir að hafa vandað allan frágang og sópað gólfið settist ég upp á eldhúsbekkinn við gluggann. 

Klukkan var um tvö, sólin skein úr suðvestri og Eyjafjörðurinn skartaði sínu fegursta. Húsið var 

svo friðsælt og ég vissi af móður minni sofandi hinum megin við þilið. Ég var alsæll. Það er ekki 

gott að lýsa þessari tilfinningu, en ég býst við að flestir þekki hana. Margir upplifa hana úti í 

náttúrunni eða finna hana í helgi og friði jólanna. Henni fylgir svo mikil fylling og upphafning að 

augnablikið verður ógleymanlegt.86 

 

Hrafnhildur lýsti ömmu sinni sem sterkri trúmanneskju og berdreyminni. Hún var 

góður uppalandi, aldrei læti eða skammir og telur Hrafnhildur Jón hafa haft þetta lag 

frá henni.87 Það sama sagði Sverrir, „Jón fékk mikið af þessari elskulegu nærveru í arf 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
83 Svanhildur Konráðsdóttir: Neistar frá sömu sól, bls. 172-173. 

frá mömmu sinni“.88 Sjálfur sagði Jón móður sína hafa verið mjög orðvara, æðrulausa 

og jafnframt með mjög sterka nærveru. Sem dæmi um þetta nefnir hann dýrmæta 

minningu, hann sagði:  

 
Seint um kvöld tókum við Eðvarð bróðir minn upp á því að fljúgast á … og við enduðum úti á 

gólfi. Við lágum þar þegar móðir okkar birtist í dyrunum. Hún sagði ekki eitt einasta orð. Hún 

þurfti aðeins að sýna sig til að við hypjuðum okkur upp í rúm og vorum aftur bestu bræður.89 

 

Jón sagði hana ennfremur hafa verið mjög grandvara, hún tók málstað þeirra sem 

hallaði á og illt umtal þoldi hún ekki. Hann sagði að móðir sín hefði kennt sér eitt það 

mikilvægasta sem hann lærði í lífinu, „en það er að senda fólki góðar óskir og fylgja 

vel á eftir“. Það var Jóni minnisstætt hvernig móðir hans óskaði frænda þeirra sem 

hafði verið í heimsókn góðrar ferðar. Honum fannst óskir hennar sterkar, 

innihaldsríkar og beint frá hjartanu, eins og þær „myndu fylgja honum alla leiðina 

heim“. Þetta kallaði Jón góðar óskir og notaði að eigin sögn mikið, til dæmis sendi 

hann fólki sem kom í nudd til hans góðar óskir að kvöldi, til að halda sambandinu og 

meðferðinni áfram eftir að nuddinu var lokið. Þannig reyndi hann að sjá sjúklinginn 

fyrir sér heilbrigðan,  „fullan af lífi og ljósi, … Það er ósk um heilbrigði og jafnframt 

bæn til hins æðsta um að misræmið (sjúkdómurinn) leiði til samræmis (heilbrigðis) á 

farsælan hátt“. Þannig lifðu orð móður hans með honum allt lífið og festu í honum 

rætur.90 Helga talaði einnig um þetta, hún sagði að á erfiðum tímum hafi Jón beðið sig 

að hugsa til sín á fyrirfram ákveðnum tíma „klukkan ellefu, á mínútunni, þá átti ég að 

vera alveg kyrr og hugsa til hans og þá næðum við saman“ og hann ætlaði að senda 

henni góða strauma, hún sagði: „ég hlýddi alltaf og fannst ég oft vera í einhverri 

nálægð við hann … mér leið betur og einhvern veginn eins og ég næði sambandi við 

hann, þó hann væri jafnvel í útlöndum“.91  

 Þannig hefur Jón lært mikið af móður sinni ásamt því sem hann fékk frá henni 

í arf. Það má því segja að báðir foreldrar Jóns hafi verið miklir áhrifavaldar í lífi hans 

og bæði hvöttu þau börnin sín til að afla sér menntunar.92  

 

 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
88 Viðtal. Sverrir Pálsson, 20. nóvember 2011. 
89 Svanhildur Konráðsdóttir: Neistar frá sömu sól, bls. 169.	  
90 Svanhildur Konráðsdóttir: Neistar frá sömu sól, bls. 168-170. 
91 Viðtal. Helga Haraldsdóttir, 18. nóvember 2011. 
92 Svanhildur Konráðsdóttir: Neistar frá sömu sól, bls. 168. 

2. „Hver verður að styrkjast af eigin þolraunum“ – Jón og skólagangan 

Jón var ávallt góður námsmaður, hann útskrifaðist sem stúdent árið 1929 og var elsti 

stúdentinn til að skrifa í bókina Minningar úr Menntaskólanum á Akureyri sem kom 

út árið 2000. Þar óskaði Jón Menntaskólanum á Akureyri guðsblessunar og notaði 

hann tækifærið til að rifja upp fyrir nemendum „fornt latneskt máltæki: „Per aspera ad 

astra“ sem útleggst: „Gegnum erfiðleika til stjarnanna“, eða með öðrum orðum; ekki 

verður komist í hæðir án erfiðleika“.93 Þetta var Jóni greinilega afar hugleikið og 

greip hann oftar en einu sinni til þessa hugtaks, máli sínu til stuðnings. 

Inntökuprófið í Gagnfræðaskólann, eins og hann hét þá, tók Jón vorið 1922, þá 

13 ára gamall. Þegar hann minntist þess sjötíu og átta árum seinna sagði hann:  

 
Ég minnist ekki fyrr að hafa stigið fæti inn fyrir dyr þess glæsilega skólahúss, þótt ég væri 

fæddur í næsta nágrenni, í Spítalavegi 15. Aðeins eitt smáatvik lifir í endurminningunni um 

þetta próf. Þegar ég skilaði prófblaðinu í reikningi að liðnum hálfum próftíma spurði Ingimar 

Eydal, sem sat yfir ásamt Lárusi Bjarnasyni, hvort ég vildi ekki líta nánar á blaðið áður en ég 

færi. Það þótti mér óþarft; væri búinn að fara yfir dæmin vandlega. Fljótvirknin hefndi sín. Ég 

hafði gleymt einu dæminu.94  

 

Jón brautskráðist sem gagnfræðingur árið 1925 og þá um sumarið var gerð könnun 

um hugsanlegt framhaldsnám til stúdentsprófs meðal nýútskrifaðra gagnfræðinga. 

Fékk Jón samþykki foreldra sinna til að halda áfram námi ef hann hefði áhuga fyrir 

því og fylgdi honum því viss tilhlökkun allt sumarið. Ýmsar spurningar spruttu þó 

upp, hann kvaðst hafa spurt sjálfan sig hvort takast skyldi „að finna nógu marga 

nemendur og hversu fjölmenn yrði bekksögnin að vera? Myndi minn eiginn fjárhagur 

verða nógu sterkur?“ Þarna má sjá vangaveltur Jóns varðandi menntun sína og 

skólagöngu, von hans um að allt gangi eftir og hann fái tækifæri til menntunar. 

Um sumarið vann Jón við múrvinnu og svo mikið var að gera að hann lauk 

ekki vinnu fyrr en 15. október. Þá hafði tekist að ná saman tíu nemendum en vegna 

vinnunnar hafði Jón misst af tveggja vikna kennslu, hann þurfti því að lesa fram á nótt 

fyrstu dagana til að vinna upp. Auk Jóns voru aðeins tveir aðrir nemendur sem stóðust 

prófið um vorið og því þurftu þau þrjú að bíða þar til fleiri fengju áhuga á námi til 

stúdentsprófs. Næsta haust bættust svo fjórir við og útskrifaðist þessi sjö manna hópur 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
93 Jón Sigurgeirsson: „Jón Sigurgeirsson – stúdent 1929“. Minningar úr Menntaskólanum á Akureyri. 
Akureyri 2000, bls. 14. 
94 Jón Sigurgeirsson: „Jón Sigurgeirsson – stúdent 1929“, bls. 7. 

saman árið 1929. Þarna hefur vinnan þurft að ganga fyrir náminu, en eins og áður 

hefur komið fram þurftu öll börnin á Spítalavegi að leggja sitt af mörkum. 

Þegar kom að minningum úr skóla sagði Jón þær flestar tengdar höppum og 

óhöppum. Minntist hann þess þegar hann stóð algerlega á gati í landafræðitíma og var 

í kjölfarið gramur sjálfum sér og hét sér því að „þaullesa landafræði og bæta fyrir 

hrakfarirnar“. Svo kom að lokaprófinu, Jón sagði:  

 
Á vorprófinu dró ég miða sem á stóð: „Borgir við Miðjarðarhaf“. Upptalningin (ásamt stuttri 

umsögn um sumar þeirra) tók fáeinar mínútur og þegar kennarinn spurði prófdómarann, sem var 

Davíð Stefánsson frá Fagraskógi, hvort hann vildi bera fram frekari spurningar svaraði 

síðarnefndi djúpum rómi: „Það er víst ekki hægt að gera betur.“95 

 

Það var Jóni einnig minnisstætt þegar hann lá veikur heima eitt sinn og Steingrímur 

Matthíasson læknir kom að líta á hann, en hann var sonur skáldsins Matthíasar 

Jochumssonar. Í heimsókninni lofaði Steingrímur mjög mynd sem Jón hafði málað í 

skólanum og hékk á veggnum þar sem hann lá og taldi Jón hrósið hafa læknað sig 

frekar en lyfið, hann sagði: „Ég var í sjöunda himni, mér leið svo vel. Og morguninn 

eftir fór ég í skólann“. Virkar hrós ef til vill betur en lyf, ætli Steingrímur læknir hafi 

vitað það? 

Eftirminnilegustu kennslustundirnar voru þó hjá Sigurði skólameistara sem 

Jón lýsti svona: „Oft varð ég var við í venjulegum kennslustundum hjá meistara – 

einnig á Sal – „þrungin hrifningaraugnablik“, hátt yfir stað og tíma … andrúmsloftið 

var hlaðið háleitri mögnun sem fram á þennan dag hefur gefið mér orku“. Þessari 

lýsingu svipar til fleiri slíkra sem Jón upplifði og sagði frá, einhvers konar andleg 

upplifun sem virkaði eins og hleðsla og gaf honum orku. 

Vegna fámennis var félagslífið á þessum árum ekki eins fjölskrúðugt og síðar 

varð. En samkvæmt Jóni var skáklífið mjög í blóma veturinn 1927 til 1928 og var 

meðal annars keppt símleiðis við Taflfélag Húsavíkur. Að auki var keppt við 

Skákfélag Akureyrar, Menntaskólann í Reykjavík og Háskóla Íslands og höfðu Jón og 

félagar sigur í öll fjögur skiptin. Um símaskákina sagði Jón:  

 
Samkomulag tókst við Landssímann um ókeypis afnot frá kl. 10 á laugardagskvöldi til kl. 8 á 

sunnudagsmorgni. Nokkrir skólapiltar skiptust á yfir nóttina að síma leikina, sem keppendur 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
95 Jón Sigurgeirsson: „Jón Sigurgeirsson – stúdent 1929“, bls. 8-9, 11-12.	  

sendu frá sér á miðum. Hvort keppnisliðið um sig hafði gæslumann á staðnum svo að útilokað 

var að beita brögðum, það er að keppendunum kæmi hjálp frá næsta borði.96 

 

Síðan náði félagslífið hástigi á skólahátíðinni í mars, en hún hófst með mikilli 

matarveislu og í kjölfarið voru ræðuhöld, leikrit og tónlist.97   

Að loknu stúdentsprófi fór Jón til Þýskalands í tungumálanám. Erfitt var að fá 

styrk til náms þar sem heimskreppan skall á af fullum þunga. Hann varð vitni að 

uppgangi nasismans og ólgan í álfunni fór vaxandi. Þegar Jón snéri heim eftir veruna í 

Þýskalandi bauð hann upp á einkatíma í þýsku og Norðurlandamálum heima hjá sér.98 

Sverrir Pálsson man þegar Jón kom aftur heim frá námi í Þýskalandi, hann hefur verið 

sex eða sjö ára. Hann sagði: 

 
Jón var klæddur að hætti þarlendra, hann var í svokölluðum Oxfordbuxum, ljósgráar buxur 

einlitar og svo stökum jakka við og með bindi. Hann settist í sófann sem var í suðurstofunni, þar 

sem afi kenndi bæði á píanó og orgel … þar sat Jón og leysti frá skjóðunni, hvað hann hafði 

upplifað í Þýskalandi og allir hlustuðu.99  

 

Þetta hefur sjálfsagt verið eftirminnileg upplifun fyrir Sverri, að heyra frásögn Jóns af 

því sem var að gerast í Evrópu á þessum tíma. 

Sjálfur sagðist Jón ekki hafa haft neitt mark frá bernsku eða æsku hvað varðar 

starfsframa, en hafði þó hug á læknisfræðinámi og skrifaði til Kanada vegna þess, af 

ókunnum orsökum fékk hann aldrei svar. Þegar það gekk ekki eftir fór hann í 

fyrrnefnt háskólanám í ensku, þýsku og sænsku og sagðist því líta svo á að það hafi 

verið fyrir „tilverknað forsjónarinnar“ að hann gerðist kennari.100 Seinna fór Jón til 

frekara náms í Svíþjóð, það var á árunum 1947 til 1948. Þá fór hann ásamt Hrefnu og 

börnunum til Stokkhólms og lærði sálar- og uppeldisfræði.101  

 

 

 

 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
96 Jón Sigurgeirsson: „Jón Sigurgeirsson – stúdent 1929“, bls. 10, 13-14. 
97 Jón Sigurgeirsson: „Jón Sigurgeirsson – stúdent 1929“, bls. 9-11. 
98 Svanhildur Konráðsdóttir: Neistar frá sömu sól, bls. 174-175. 
99 Viðtal. Sverrir Pálsson, 20. nóvember 2011.	  
100 Svanhildur Konráðsdóttir: Neistar frá sömu sól, bls. 174. - „Fólkið í landinu. Rætt við Jón 
Sigurgeirsson“. 
101 Sverrir Pálsson: „Minningar. Jón Aðalgeir Sigurgeirsson“, bls. 42. 

3. „Frelsið fram yfir annað“ – Kennarinn Jón 

Þegar Jón tók við af Jóhanni Frímanni sem skólastjóri Iðnskólans hafði hann verið 

kennari við skólann í nokkur ár. Í Tímariti iðnaðarmanna árið 1941 er fjallað um 

skiptin og Jóni lýst sem vel menntuðum reglumanni, röggsömum og „lipurmenni hið 

mesta“. Ennfremur er tekið fram að hann hafi unnið sér inn virðingu meðal nemanda 

og kennara.102 Átján árum seinna, í tilefni af fimmtíu ára afmæli Jóns, birtist stutt 

afmæliskveðja í Íslendingi. Þar kemur fram að vart sé völ á hæfari manni til kennslu 

og annarra skólastarfa „því Jón er ágætlega menntaður og prúðmenni svo af ber, enda 

virtur og elskaður af nemendum sínum“.103 Jón var því augljóslega nokkuð vel liðinn 

sem kennari, bæði af nemendum og samstarfsfólki. 

Samkvæmt Hrafnhildi var Jón snillingur í að fá fólk til að vinna með sér, hann 

átti auðvelt með að laða til sín góða kennara með „hægðinni og elskulegheitunum“, 

samvinnan var það sem skipti máli.104 Sem dæmi um þetta má nefna að Sverrir 

Pálsson minntist þess að Jón hafði samband við hann þegar hann var sextán ára og 

sagðist vera í vandræðum. Hann var þá skólastjóri í Iðnskólanum, vantaði 

enskukennara hið snarasta og bað Sverri um að hjálpa sér. Um atvikið sagði Sverrir: 

„Ég tók andköf í símann, og mér sortnaði fyrir augum. Þetta virtist fjarstæða, langt 

utan seilingar og mér alger ofætlun, stráklingnum, að fara að leiðbeina 

harðfullorðnum mönnum … En maður segir ekki nei við Jón frænda“. Sverrir hefur í 

gegnum tíðina fjallað nokkuð um Jón sem kennara, enda störfuðu þeir saman í 

Gagnfræðaskólanum í mörg ár. Í minningargrein sagði Sverrir Jón vera sem 

töframann í kennslustofunni, aldrei voru nein agavandamál því Jón hafði sérstakt lag á 

að hemja galsann og það var ekki „að hækka róminn eða slá í borðið, heldur með því 

að segja spennandi lífsreynslusögu, ræða síðustu úrslit í íþróttakappleikjum … eða 

aðeins með því að draga lakkríspilludós upp úr vasa sínum og bjóða frumkvöðlum 

óróans“. Þetta varð ávallt til þess að friður komst á í kennslustofunni.105 Hér má 

einnig geta þess að Helga minntist þess að Jón hafi eitt sinn í frímínútum beðið hana 

um að hlaupa niður í Kaupfélag og kaupa fyrir hann Ópal, „ég var svo fljót að hlaupa 

og upp eftir aftur“, þá vantaði hann lakkríspillurnar til að hafa hemil á erfiðum 

nemendum.106   

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
102 „Frá Iðnskóla Akureyrar“. Tímarit Iðnaðarmanna 1:14 (1. febrúar 1941), bls. 13. 
103 „Fimmtugur: Jón Sigurgeirsson“. Íslendingur 20:45 (29. maí 1959), bls. 2. 
104 Viðtal. Hrafnhildur Kristín Jónsdóttir, 7. nóvember 2011.	  
105 Sverrir Pálsson: „Minningar. Jón Aðalgeir Sigurgeirsson“, bls. 42. 
106 Viðtal. Helga Haraldsdóttir, 18. nóvember 2011. 

Góðvild Jóns leiddi oftast til væntumþykju nemenda í hans garð, því „enginn 

vildi gera honum móti skapi með því að spilla vinnufriði eða vanrækja námið“.107 

Sverrir kom jafnframt inn á kennsluaðferðir Jóns þegar hann skrifaði grein í 

Morgunblaðið í tilefni af sjötugsafmæli hans. Þar fjallaði hann meðal annars um það 

hvernig Jón náði athygli nemenda sinna og vakti áhuga þeirra, hann sagði:  „alltaf 

hafði Jón lag á að vekja áhuga þeirra og athygli. Til þess beitti hann ýmsum 

herbrögðum, sem mér býður í grun, að hann hafi lært sum af móður sinni, sem varð 

lítið fyrir að ala upp níu börn án þess að nokkru sinni félli styggðaryrði eða rómur 

væri hækkaður“. Að auki vildu nemendur sjaldan gera neitt sem væri Jóni á móti 

skapi, hvorki með hegðun né frammistöðu, því þeim þótti svo vænt um hann. Enda 

bar Jón ávallt hag nemenda fyrir brjósti og auk þess var hann duglegur að hlynna að 

félagslífi þeirra, það kunnu þeir að meta.108  

Hvað varðar kennsluaðferðir kvaðst Jón sjálfur telja sig hafa „beitt frelsinu 

fram yfir allt annað“. Hann vildi ekki þvinga og hasta heldur ná athyglinni með 

þögninni og augnaráðinu, hann tók sem dæmi þegar nemendur komu inn úr leik gaf 

hann þeim alltaf nokkrar mínútur án þess að hasta á þau og svo varð allt rólegt, „bara 

með þögninni og augnaráðinu“. Eða það hélt hann að minnsta kosti og varð undrandi 

þegar honum var bent á að nemendurnir biðu alltaf eftir að heyra rödd hans.109  Enda 

sagði Helga hann hafa verið með svo „milda og ljúfa rödd að það var engu líkt“.110 

Jón var talinn „vinsæll kennari, … nokkuð strangur á sinn milda hátt, réttsýnn 

og sanngjarn“.111  Árið 1965 skrifaði einn fyrrum nemandi Jóns í Alþýðumanninn og 

er hann minntist skólaáranna og kennaranna sagði hann: 

  
Nú, enskan var svona og svona, og það þótti mér einna verst, því að enskukennarinn, Jón 

Sigurgeirsson, var sá kennarinn, er erfiðast var að „gata“ hjá. Ekki fyrir það, að hann yrði svo 

vondur, heldur af hinu, að hann var svo góður, og þar af leiðandi var „götun“ hjá honum verri en 

kjaftshögg. 112 

 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
107 Sverrir Pálsson: „Minningar. Jón Aðalgeir Sigurgeirsson“, bls. 42. 
108 Sverrir Pálsson: „Sjötugur í dag: Jón Sigurgeirsson skólastjóri“. Morgunblaðið 116:66 (24. maí 
1979), bls. 30. 
109 „Fólkið í landinu. Rætt við Jón Sigurgeirsson“. 
110 Viðtal. Helga Haraldsdóttir, 18. nóvember 2011. 
111 Svanhildur Konráðsdóttir: Neistar frá sömu sól, bls. 178. 
112 „Komið á samkomu hjá Hjálpræðishernum á Akureyri – Þar var mjög gott að koma“. 
Alþýðumaðurinn 35:35 (30. september 1965), bls. 2.  



	   41 

Hrafnhildur telur föður sinn hafa verið á undan sinni samtíð í kennsluháttum því 

„hann hafði svo djúpan skilning, … skynjaði lífið og tilveruna svo vel“. 113  

Hallgrímur sagði föður sinn ekki hafa verið hefðbundinn kennara en samt sem áður 

mjög góðan kennara og margir kunni sögur af honum, af aðferðum sem hann notaði 

og virkuðu. Hann sagði: 

 
… pabbi var góður að segja frá og útskýra allt mögulegt … hann var mjög vinsæll og fór allt 

aðrar leiðir heldur en hinir … hann orgaði aldrei, hann barði aldrei í borð, hann skellt aldrei 

hurðum, hann var hljóðlátur, hann gekk hljóðlega um og ég man eftir að hann sagði einhvern 

tíman að eina leiðin til að hafa stjórn á einhverju er að hafa nógu hljótt, vegna þess að þá fóru 

krakkarnir að hlusta á hann, og hann talaði stundum viljandi lágt, hann lækkaði oft róminn til að 

fá krakkana til að hlusta … hann var leiðbeinandi, hann var góður leiðbeinandi, hann stjórnaði 

ekki, það er stór munur á því.114 

 

Helga talar um að þessi aðferð sem hann notaði við kennslu hafi verið „svona eins og 

sjálfsprottin af einhverri visku“, hún sagði:  

 
þetta var bara einhvers staðar inn í honum að ná athygli, breiða út einhvers konar boðskap, hvort 

sem það var enska eða ensk málfræði … þá gerði hann það á einhvern annan hátt en allir aðrir 

og var með einhvers konar sérstöðu alls staðar þar sem hann kom … og svo endaði þetta með 

því að það vildi enginn gera honum það að vera með læti … framkoma hans var svo fáguð 

…hann var einhvern veginn öðruvísi en aðrir og beitti öðrum aðferðum … var svona næmur á 

allt, framkoma hans var öðruvísi, hann var yfirmáta kurteis, talaði alltaf hljóðlega og hann 

hækkaði aldrei róminn, það datt allt í dúnalogn þar sem hann var og það fóru allir að hlusta … 

allra augu beindust alltaf að honum þegar hann fór að tala … og hann var alltaf viss um að allt 

færi vel … það fylgdi honum eitthvað sem verkaði svo vel á alla.115  

 

Þessar kennsluaðferðir Jóns voru mjög óvanalegar á þessum árum og hann skar sig úr 

hvað þær varðar. Óhætt er að telja að þær hafi borið góðan árangur í flestum tilfellum 

þó það sé örugglega ekki á allra kennara færi að beita þeim, eflaust marga sem skortir 

slíka þolinmæði, jákvæðni og góðvild. 

Til eru margar skemmtilegar sögur af Jóni í kennslustofunni. Í minningargrein 

um Jón sagði Hörður Geirsson, frændi Jóns, frá skemmtilegu atviki í Iðnskólanum. 

Þannig var  að til að sleppa við tíma höfðu nemendur tekið upp á því að sprengja 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
113 Viðtal. Hrafnhildur Kristín Jónsdóttir, 7. nóvember 2011. 
114 Viðtal. Hallgrímur Jónsson, 15. nóvember 2011. 
115 Viðtal. Helga Haraldsdóttir, 18. nóvember 2011. 

fýlusprengju í kennslustofunni, Hörður sagði: „ … er Jón kemur inn og finnur þefinn, 

segir hann með sinni mjúku rödd: “Ilmur er þetta, drengir mínir, viljið þið ekki loka 

glugganum?” Hann kenndi síðan allan tímann“.116 Sverrir gat jafnframt sagt margar 

sögur af Jóni úr skólanum, meðal annars þessa:  

 
það var slagur úti í frímínútum og það réðst ekki við neitt, þá var kallað á Jón og hann fór út, 

sagði ekki neitt og fór að horfa yfir í Vaðlaheiði. Gægðist fyrir húshorn og þeir fóru að taka eftir 

því strákarnir að það væri eitthvað að gerast í Vaðlaheiðinni, hættu að slást og fóru að kíkja líka, 

voru forvitnir. Þá segir Jón, nei þetta var víst ekkert …117  

 

Þá var allur dampurinn dottinn úr slagsmálunum og Jón sagði ekkert meira. Menn 

lærðu að það þýddi ekkert að vera með ólæti hjá Jóni enda fékk hann almennt lof fyrir 

lagni og elskulegheit, „þetta var hans eðli“ sagði Sverrir.118  

Helga kann einnig margar sögur af Jóni, til dæmis þegar hann skoraði á 

nemendur sína í Iðnskólanum í fótbolta. Veðrið var gott og strákarnir voru úti í 

fótbolta þegar tíminn átti að hefjast, þeir voru tregir að koma inn. Þá kom áskorun frá 

Jóni, hún fólst í því að þeir veldu einn til að vera í marki og ef Jón skoraði þá færu 

allir inn en ef ekki þá mættu þeir vera áfram úti í fótbolta. Þeir tóku þessu, Jón fór úr 

jakkanum, en hann var ævinlega í jakkafötum, og nemendurnir völdu sinn besta mann 

í markið. Auðvitað skoraði Jón og allir fóru inn en seinna heyrði Helga Jón lýsa því 

hvernig honum leið þegar hann fór úr jakkanum og undirbjó sig fyrir skotið og hversu 

mikill léttir það var þegar þeir gengu aftur inn í skólann. Helga sagði ennfremur frá 

því hvernig Jón átti það til að fara í keppni við bekkinn, til dæmis um það hver gæti 

nefnt fleiri borgir í Evrópu, hann eða bekkurinn. Þessi aðferð svínvirkaði að Helgu 

mati og fékk nemendur til að leggja sig fram til að vinna Jón.119 Það má heldur ekki 

gleyma að nefna langlífu sögusagnirnar um Jón sem vel lærðan leynilögreglumann. 

Átti hann að hafa numið hjá Scotland Yard í London og þar af leiðandi ógerlegt að 

komast upp með svindl og prakkaraskap hjá honum. Það er því óhætt að segja að 

sögurnar af Jóni og þeim aðferðum sem hann beitti í kennslunni eru margar og líklega 

kunnuglegar flestum fyrrverandi nemum hans.  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
116 Hörður Geirsson: „Minningar. Jón Aðalgeir Sigurgeirsson“. Morgunblaðið 14:92 (15. janúar 2004), 
bls. 43. 
117 Viðtal. Sverrir Pálsson, 20. nóvember 2011. 
118 Viðtal. Sverrir Pálsson, 20. nóvember 2011. 
119 Viðtal. Helga Haraldsdóttir, 18. nóvember 2011. 

Jón kunni mjög vel við sig í skólastofunni með tuttugu til þrjátíu nemendum. 

Hann sagði eitt sinn frá því þegar hann tók á móti skoskum miðli sem kom til 

bæjarins á vegum Sálarrannsóknarfélagsins. Hún hafi strax vitað að hann væri kennari 

því þegar hún tók í hönd hans hafði „hún fundið fyrir þráðunum sem lægju til 

nemendanna“. Þetta fannst Jóni alveg rétt, honum fannst hann eiga streng til allra 

nemenda sinna.120 Hann talaði einnig um þetta í sjónvarpsviðtali þar sem hann sagðist 

tengdur hverri einustu sál í bekknum og það liggi strengur frá honum til hverrar 

einustu sálar, þannig sé sambandið við alla.121 Honum fannst ennfremur mikilvægt að 

þekkja nöfn nemanda sinna til að geta sýnt þeim virðingu og notaði hann sérstaka 

tækni til að muna þau öll, um þetta sagði hann: „Nú er ætlast til þess af ykkur að þið 

getið lært, og því er ekki nema sanngjarnt að kennarinn sýni líka að hann geti lært“.122 

Þessi tenging við nemendur fannst honum eitt það skemmtilegasta við kennsluna 

ásamt samræminu og friðnum sem hann sagði venjulega ríkja í kennslustundum. Jón 

sá glaðværðina, einbeitinguna og kraftinn í unga fólkinu og sagði starfið með þeim 

hafa gefið sér mikið. Hann sagði: „Allt er ákveðið af lífinu sjálfu og við, hinir 

fullorðnu, getum ekki „gert“ þau að einhverju sem er andsnúið eðli þeirra og uppruna. 

Ekki má heldur hjálpa of mikið til, því að hver og einn verður að styrkjast af eigin 

þolraunum“.123 Líklega trúði Jón því að þannig læri menn og þroskist. Hann sýndi 

gagnkvæma virðingu í kennslunni og tengdist hverjum nemanda.  

Jón virðist hafa verið opinn fyrir nýjum kennsluaðferðum og má nefna sem 

dæmi að í Tímariti iðnaðarmanna árið 1945 birtist hluti úr bréfi sem Jón skrifaði. Þar 

sagði hann frá kennslu með kvikmyndum og kemur jafnframt fram að Jón hafi farið 

til Norðurlanda til að kynna sér slíka kennslu. Í bréfinu sagði Jón að margt mætti 

kenna með kvikmyndum þó svo að nota verði „gömlu aðferðina meðfram“, 

sérstaklega þeim nemendum sem „skortir hugarskyggni við lestur hins ritaða orðs 

…“124 Jón kom einnig inn á þetta síðar og sagði að í seinni tíð hafi hann stundum 

langað að koma fram með nýtt uppeldisfyrirkomulag þar sem áhersla er lögð á að 

kenna börnum meira um lífið sjálft. Nefndi hann að nota mætti fjölmiðla í þessum 

tilgangi því þeir væru orðnir svo áhrifamiklir en honum fannst bæði sjónvarpið og 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
120 Svanhildur Konráðsdóttir: Neistar frá sömu sól, bls. 175, 178. 
121 „Fólkið í landinu. Rætt við Jón Sigurgeirsson“. 
122 Viðtal. Helga Haraldsdóttir, 18. nóvember 2011. - Svanhildur Konráðsdóttir: Neistar frá sömu sól, 
bls. 178. 
123 „Fólkið í landinu. Rætt við Jón Sigurgeirsson“. - Svanhildur Konráðsdóttir: Neistar frá sömu sól, 
bls. 201. 
124 „Úr bréfi um kennslu með kvikmyndum“. Tímarit iðnaðarmanna 4:18 (1. ágúst 1945), bls. 70. 



	   44 

kvikmyndahúsin mega vanda betur valið þegar kemur að efni, hann sagði: „Allt of 

langt er gengið þegar börn eru mötuð á hvers kyns ofbeldi og vanvirðingu fyrir 

lífinu“, enda taldi Jón börn hafa ótrúlegan næmleika og lífsvisku.125 Meðal skjala úr 

eigum Jóns má finna þýðingu á kafla úr bók eftir Krishnamurti, sem heitir Education 

and the Significance of Life. Þar er fjallað um menntun og uppeldi og hvernig kenna 

þarf fólki að þekkja sjálft sig og heildina. Jafnframt kemur fram ákveðin gagnrýni á 

menntakerfið:  

 
Þegar ferðast er um í veröldinni, er eftirtektarvert, hve mannlegt eðli er hvarvetna líkt, hvort 

heldur í Indlandi eða Ameríku, í Evrópu eða Ástralíu. Þetta er staðreynd einkum hvað snertir 

skóla og háskóla. Við sendum út, eins og steypta í sama móti, manngerð, er hefur mestan áhuga 

á að finna öryggi, að verða meiri háttar maður eða að eiga ánægjulega daga, án þess að þurfa að 

hugsa og hafa nema sem minnst fyrir lífinu.126  

 

Árið 1973 birtist í Ganglera þýðing Einars Aðalsteinssonar á einum kafla þessarar 

bókar undir heitinu „Menntun og gildi lífsins“. En þar kemur fram að á meðan 

einhliða ávinningur og persónuleg upphefð einstaklingsins er markmið menntunar og 

uppeldis hljóti það að leiða af sér „ringulreið og óhamingju bæði fyrir okkur sjálf og 

heiminn“. Krishnamurti sagði menntun eiga að hjálpa okkur að komast að því „sem 

hefur varanlegt gildi, svo að við ríghöldum okkur ekki aðeins í kennisetningar eða 

endurtökum slagorð“. Menntun ætti að koma í veg fyrir „múra þjóðerniskenndar og 

stéttarrígs, í stað þess að viðhalda þeim“ og því miður geri ráðandi menntakerfi 

„okkur leiðitöm, vélræn og afburða hugsljó. Þótt það veki okkur þekkingarlega, skilur 

það okkur eftir hálfvelgd, ringluð og ófrjó í anda“.127 Jón hefur eflaust kynnt sér þessa 

gagnrýni á menntakerfið og fylgst vel með þróun þess og breytingum. 

Árið 1959 fór Jón til Sviss og kynnti sér fræði Rudolfs Steiner (1861-1925), 

hann var heimspekingur, kennari, fræði- og listamaður sem hafði mikinn áhuga á 

andlegum málum og starfaði um tíma í Guðspekifélaginu. Þegar bera fór á aukinni 

áherslu á austræn trúarbrögð í Guðspekifélaginu sagði Steiner skilið við félagið. Hann 

þróaði sínar eigin mannspekikenningar þar sem áhersla var lögð á spurningar er varða 

veru mannsins á jörðinni, hann vildi tengja veraldlegt og andlegt líf mannsins.  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
125 Svanhildur Konráðsdóttir: Neistar frá sömu sól, bls. 189. 
126 Skjöl í eigu Hallgríms Jónssonar og Hrafnhildar Jónsdóttur. 
127 Krishnamurti, J.: „Menntun og gildi lífsins“. Einar Aðalsteinsson þýddi. Gangleri 47:2 (1973), bls. 
18-22. 

Menntunarfræðikenningar Steiners byggja á hugmyndum hans um vitundarlíf 

mannsins ásamt reynslu hans af kennslu og námi. Hugmyndir hans snérust meðal 

annars um að bæta og breyta þjóðfélagsskipan. Hann vildi aukið frelsi í menntamálum 

og sá menntun sem stóran þátt í þroskaferli manna í samfélagi sem byggja ætti á 

frelsi, bræðralagi og jafnrétti. Snemma á tuttugustu öldinni opnaði Steiner skóla sem 

starfaði í samræmi við hugmyndir hans um uppeldi og kennslu. Smám saman 

breiddist þessi stefna út og þeir skólar sem starfa samkvæmt þessum hugmyndum 

hafa annað hvort verið kallaðir Steinerskólar eða Waldorfskólar, en þar er vísað í 

staðsetningu fyrsta skólans. Nokkuð hefur borið á þeim misskilningi að skólarnir 

kenni einhvers konar trúarbrögð, sem er ekki rétt heldur er um að ræða óhefðbundnar 

aðferðir í kennslu.128 Þetta er augljóslega mjög í anda guðspekinnar og hefur líklega 

höfðað til Jóns á einhvern hátt. 

Ásamt því að vera föðurbróðir Helgu var Jón kennarinn hennar og hann 

kenndi henni jafnframt margt utan skólastofunnar „Jón var alltaf að fræða mig … en 

hann var ekki að prédika … hann sagði þetta í söguformi“, til dæmis þegar hún var 

þrettán ára kenndi hann henni jógaöndun, djúpa slökunaröndun og hugleiðslu sem hún 

kveðst nota enn þann dag í dag, „hann talaði yfirleitt um að sitja í þögn“. Helga sagði 

Jón hafa kennt sér alveg fram á síðasta dag, en hún ræddi við hann í síma nokkrum 

dögum áður en hann lést og lýsir hún því sem einu merkilegasta samtali sem hún hafi 

átt við hann. Þar lýsti hann því fyrir henni hvað væri að gerast og það hjálpaði henni 

mikið við að komast yfir hræðslu við dauðann. Jón átti það jafnframt til að gefa Helgu 

allskonar bækur og bæklinga, eftir að hann gerði sér grein fyrir áhuga hennar á 

andlegum málum, „hann hafði fundið einhvern fróðleiksmola og langaði að deila því 

með mér … það gæti komið sú stund að ég gæti nýtt mér þetta“. Hann var ekki að 

segja henni að hún ætti að lesa þetta heldur væri gott að eiga þetta. Helga sagði: „ … 

hann var alltaf kennari, alltaf að kenna mér, ég veit það bara eftir á hvað hann kenndi 

mér og ég get ekki tekið utanum það sem slíkt, en ég veit að hann gerði mig að betri 

manneskju“ og hún telur jafnframt það sama eiga við um marga aðra.129  

Í minningargrein skrifaði Hörður Geirsson um Jón sem vitran og andlega 

hugsandi mann sem ávallt var að miðla og kenna, stundum með spakmælum eða 

„óskiljanlegum setningum, sem kröfðust þess að viðtakandinn þurfti að nota heilann“. 

Hörður segir ennfremur frá samtali sem hann átti við Jón um það sem væri 

mikilvægast í lífinu, þá mun Jón hafa sagt að það mikilvægasta væri að lifa í 

„harmony“. Hörður kveðst ekki hafa skilið þetta strax, enda kannski hægt að skilja 

það á marga vegu og fannst honum það lýsa Jóni vel, „ekkert endilega að skýra út það 

sem maður hafði gott af að finna út sjálfur og þar með hjálpaði hann til við manns 

eigin þroska“. Hann sagði Jón alltaf hafa verið fræðandi en einnig alltaf að læra 

sjálfur.130  

Á þessum dæmum má sjá að Jón vildi gefa nemendum frelsi til að finna svörin 

sjálfir. Sem dæmi má nefna að Hallgrímur telur sig enn vera að uppgötva og setja í 

samhengi hinar ýmsu samlíkingar og sögur sem hann heyrði hjá föður sínum, en 

skildi ekki til fulls á sínum tíma.131 Þannig hafði Jón mikil áhrif á bæði nemendur sína 

og annað fólk í kringum sig, ekki síst á börnin sín og fjölskylduna. 

 

4. „Ást við fyrstu sýn“ - Jón og fjölskyldulífið 

Jón kom fyrst auga á Hrefnu þegar hún var við orgelnám hjá föður hans, hún náði 

athygli hans með sérlega góðum leik og varð það ást við fyrstu sýn.132 Hrefna var 

mikil hannyrðakona og saumaði mikið, hún lærði saumaskap meðal annars í Svíþjóð. 

Hallgrímur man móður sína sem raunsæa, ákveðna og með mikla réttlætiskennd, „hún 

gat ekki þolað að það væri verið að níðast á einum né neinum“.133 

Jón og Hrefna giftu sig árið 1934, Sverrir Pálsson man eftir 

brúðkaupsveislunni sem haldin var heima á Klapparstíg, hann sagði „ … og líður mér 

seint úr minni, er þau stigu brúðarvalsinn þar á stofugólfinu með glæsibrag og 

þokka“.134 En samkvæmt Sverri bjuggu Jón og Hrefna á loftinu hjá foreldrum hennar 

á Klapparstíg til að byrja með.135 Um sambúð þeirra sagði Jón: „Okkar sambúð hafði 

verið mér slík fylling að ég gat ekki hugsað mér neitt sem gæti komið í stað þeirrar 

hamingju sem við nutum í þau sautján ár sem við áttum saman“. Jón sagði eitt sinn frá 

upplifun sinni af einhvers konar alsælu sem átti sér stað í enskutíma í 

Gagnfræðaskólanum. Ró var yfir bekknum þegar tilfinningin kom yfir hann, hann leit 

varlega upp því honum fannst sem nemendurnir gætu orðið varir við kraftinn. Hann 

sagði: „Um þetta leyti var ég hamingjusamasti maður í heimi, nýkvæntur og nýorðinn 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
130 Hörður Geirsson: „Minningar. Jón Aðalgeir Sigurgeirsson“, bls. 43. 

132 Svanhildur Konráðsdóttir: Neistar frá sömu sól, bls. 174. 
133 Viðtal. Hallgrímur Jónsson, 15. nóvember 2011. 

faðir. Ég held að öllum hljóti að finnast það vera sælasta ástand sem hægt er að hugsa 

sér …“ 136 Jón taldi það forréttindi að geta verið í nálægð barna, sagði það dásamlegt 

að geta leikið við þau og áleit þau mjög næm. Hann sagði: „Flytur ekki nýfætt barn 

sjálft himnaríkið inn í þennan stundum kaldranalega heim okkar?“137 Hér er komið 

annað dæmi um upplifun af andlegum toga, Jón fylltist krafti og orku. 

Í ferð fjölskyldunnar til Svíþjóðar á árunum 1947 til 1948 varð Hallgrímur 

fyrst var við veikindi móður sinnar og ferðir hennar á spítala. Að öðru leyti varð hann 

að eigin sögn lítið var við veikindin og telur að sér hafi mikið verið hlíft við þeim. 

Þegar heim var komið var hann sendur í sveit á sumrin og þau voru með vinnukonu 

heima, „sem þótti nú frekar sérstakt … á ekki fínna heimili en þetta“ og tengir það 

einnig við veikindi Hrefnu.138 

Sumarið 1951 fóru Jón og Hrefna í ferð Kantökukórs Akureyrar til Svíþjóðar. 

Jón var fenginn til að vera fararstjóri í ferðinni, enda var stutt síðan hann kom heim 

eftir ársdvöl í Svíþjóð.139 Hann hafði undirbúið ferðina mjög vel og fram kemur í 

Alþýðublaðinu að ferðin hafi vakið áhuga og hrifningu í Svíþjóð og fjallað var um 

hana í sænskum blöðum. Í greininni segir um Jón: „Þarna var hinn gamli og gegni 

Svíavinur Jón Sigurgeirsson, fararstjóri, maður með arnarblik gamla Njáls í augum 

…“140 Í þessari ferð veiktist Hrefna alvarlega og fór ásamt Jóni til systur sinnar í Osló. 

Þau dvöldu þar það sem eftir var sumars og snéru ekki heim fyrr en í lok ágúst. 

Nokkrum vikum seinna lést Hrefna, hún var kistulögð á fertugs afmæli sínu, þann 18. 

september.141 Eins og fram hefur komið hafði Jón „gert upp við sig tilfinningar og 

viðhorf til dauðans“ þegar Agnes systir hans féll frá, og þó svo að jafnvel trú og 

skynsemi verði oft lítils virði þegar höggvið er of nærri átti það ekki við um Jón.142  

Sverrir Pálsson sagði Jón hafa verið sterkan og stilltan við andlát Hrefnu og 

„engu líkara en honum væri gefinn æðri kraftur“.143 Sjálfur sagði Jón að vissulega 

hafi þetta verið mikið áfall, hann fékk að vera hjá henni á sjúkrahúsinu síðustu 

vikuna. Hann sagði: „ … þetta var svo tvíþætt. Auðvitað er atburður sem þessi 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
136 Svanhildur Konráðsdóttir: Neistar frá sömu sól, bls. 199, 171. 
137 „„Mesti vandi nútímans er skortur á heildarsýn og einingu“. Rætt við Jón Sigurgeirsson, fyrrverandi 
skólastjóra á Akureyri“. Morgunblaðið 46:67 (24. febrúar 1980), bls. 46-47, 50. 
138 Viðtal. Hallgrímur Jónsson, 15. nóvember 2011. 
139 Sverrir Pálsson: „Minningar. Jón Aðalgeir Sigurgeirsson“, bls. 42. 
140 „Sænsk blöð um Kantötukór Akureyrar“. Alþýðublaðið 150:32 (6. júlí 1951), bls. 5. - Viðtal. Sverrir 
Pálsson, 20. nóvember 2011. 
141 Viðtal. Sverrir Pálsson, 20. nóvember 2011. 
142 Svanhildur Konráðsdóttir: Neistar frá sömu sól, bls. 184. 
143 Sverrir Pálsson: „Minningar. Jón Aðalgeir Sigurgeirsson“, bls. 42.	  

hryggilegur og óttalegur í augum þeirra sem eftir lifa. Þetta er harmleikur. En hinn 

þátturinn – innri þátturinn er friður, gleði og sæla. Þær tilfinningar upplifði ég ekki 

síður á þessari stund“. Jón sagði, líkt og margir aðrir dulspekingar, dauðann vera 

stórfenglega vígslu og fyrir honum var þetta háleitt og fagurt. Hann kvaðst hafa verið 

eitt til tvö ár að finna úr þessu en Hrefna sjálf hafi verið viðbúin og „tók því sem 

koma skyldi með kjarki og trausti“. Jón sagði dauðann vera stórkostlegan á sinn hátt, 

því hann er „fæðing til nýs lífs“, og á þeirri stundu kemur allt hið besta fram og 

„tengslin rofna aldrei“.144 Þarna kemur viðhorf Jóns til dauðans vel fram, hann er 

upphafið á nýju lífi. 

Að missa maka sinn á þennan hátt er auðvitað mikið áfall og Hallgrímur 

tengdi ávallt áhuga föður síns á andans málum og hans miklu rækt og vinnu við þau 

mál við fráfall Hrefnu. Síðar komst hann að því að sú saga er mun eldri en telur samt 

sem áður að áhugi föður síns hafi aukist við fráfallið og hann farið „allur í þetta“.  

Jafnframt veltir Hallgrímur því fyrir sér hvort faðir hans hefði haft tíma til að sinna 

þessu svona mikið hefði móðir hans ekki fallið frá.145 Þessu er Helga sammála og 

telur jafnframt að Jón hafi ávallt ætlað sér að ná sambandi við Hrefnu.146 Það gerðist 

svo árið 1952 þegar Jón náði sambandi í gegnum miðlana Edwin Bolt og Margréti frá 

Öxnafelli. Bolt hafði lýst sambandinu sem hann náði við hana og skilaboðum frá 

henni í bréfi, Jón sagði: „Við náðum mjög skýrri snertingu í gegnum hann og að halda 

þannig tengslum við hana áfram varð mér mikil hvatning og einhvern veginn 

blessaðist allt“.147 Öll þessi vinna í andans málum ásamt þessu sambandi og tengingu 

Jóns við Hrefnu eftir fráfall hennar hefur líklega hjálpað honum að komast yfir 

missinn að einhverju leyti.  

Hvað uppeldið varðar telur Hallgrímur föður sinn hafa verið sterkan og góðan 

uppalanda, þó svo að hann hafi ekki gert sér alveg grein fyrir því á sínum tíma. Hann 

var ef til vill svolítið óvanalegur, gaf mikið rými og frjálsræði og svo kom bara í ljós 

„hvernig maður sjálfur nýtti það“. Hann hafði gífurleg þolmörk og forðaðist ávallt 

átök „og það að taka þátt í daglegu þrasi, það var ekki til, ég man aldrei eftir því á 

mínu heimili“, sagði Hallgrímur. Hann tók samt þátt í þjóðmálaumræðunni en gerði 

það á mjúkan og mildan hátt. Hann vildi engan hasar, enda leysir það engan vanda, 

það var ekki í myndinni að tala illa um náungann eða bölsótast. Hrafnhildur er á 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
144 Svanhildur Konráðsdóttir: Neistar frá sömu sól, bls. 184. 
145 Viðtal. Hallgrímur Jónsson, 15. nóvember 2011. 
146 Viðtal. Helga Haraldsdóttir, 18. nóvember 2011. 
147 Svanhildur Konráðsdóttir: Neistar frá sömu sól, bls. 185.	  

svipuðu máli: „hann skipaði aldrei fyrir … ég leitaði alltaf álits hans, í öllu sem skipti 

máli og alltaf tókum við það til greina sem hann sagði, hann talaði við alla sem 

jafningja, hann var aldrei yfirmaður eða sá sem stjórnar … eða pabbi stjórnaði samt 

en það bara tók enginn eftir því“. Hrafnhildur bjó töluvert erlendis eftir að hún flutti 

að heiman en segir sambandið við föður sinn hafa verið stöðugt, „ef ég þurfti að bera 

eitthvað undir hann þá sendi hann mér oft símskeyti til að svara, því það var ekkert 

annað hægt að gera … þannig að maður vissi alltaf af honum, gat alltaf leitað til hans 

og tók alltaf tillit til hans … þetta gat bara ekki verið betra“.  

Hallgrímur sagði heimilislífið að sjálfsögðu hafa breyst mikið við fráfall 

Hrefnu. Jón vann við kennsluna á daginn og var mikið í félagastarfsemi og íþróttum á 

kvöldin og um helgar. Hrafnhildur hóf nám í Menntaskólanum um haustið og flutti frá 

Akureyri að því námi loknu. Hún benti á að auðvitað hafi mikill tími farið í 

félagsstörfin hjá föður sínum og auk þess hafi síminn og dyrabjallan mikið hringt, „í 

rauninni mátti hann ekkert vera að því að sinna mér, hann þurfti að sinna öllum 

bænum og mér fannst það svo sjálfsagt“.148 Það er því ljóst að Jón lagði mikla vinnu 

og tíma í að rækta andans málin. 

 

 

 

 

 

 

 

 

 

 

 

 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
148 Viðtal. Hrafnhildur Kristín Jónsdóttir, 7. nóvember 2011. - Viðtal. Hallgrímur Jónsson, 15. 
nóvember 2011. 

V.  „ÓLÍKAR LEIÐIR AÐ SAMA MARKI“ - JÓN OG ANDANS MÁLIN 
 

Hin ýmsu skjöl sem voru í eigu Jóns sýna vel hvar áhugi hans lá, en þau innihalda að 

stórum hluta umfjallanir um andleg málefni af ýmsum toga. Jón skrifaði ekki mikið 

sjálfur en hann þýddi þó nokkuð af efni sem honum þótti áhugavert yfir á íslensku. 

Sumt af því efni hefur hann meira að segja ljósritað í fleiri en einu eintaki, ef til vill til 

að gefa fólki sem áhuga hafði.149 Í grunninn var Jón ávallt kristinn og kirkjan var 

honum afar kær. 

 

1. Máttur trúarinnar - Kristni og kirkja 

Í fermingarundirbúningi sínum gekk Jón til spurninga hjá séra Geir Sæmundssyni. 

Það var hjá honum sem hann heyrði fyrst orðin: „Trúðu á það góða, fagra og sanna í 

lífinu“, en þessi orð ákvað Jón að tileinka sér og áttu þau eftir að fylgja honum út 

lífið. Það sama átti við um stutta sögu sem Jón las fyrst í barnaskóla og var honum 

algerlega ógleymanleg. Sagan fjallar um upprunann og mikilvægi þess að gleyma 

honum ekki. Þar segir frá gamalli og úrillri könguló sem í köldu og blautu veðri 

skoðaði vefinn sinn.  Hún kannaði hvern þráð og hnút þar til hún kom að þræði sem 

hún kannaðist ekki við. „Hún klippti á þráðinn og um leið hrapaði allur vefurinn til 

jarðar en hún lá eftir afvelta í forinni“. Hún hafði gleymt strengnum sem hélt öllu 

uppi. Jón taldi þessa sögu geyma mikla visku, hann sagði: „hún segir frá því sem 

gerist ef við gleymum hvaðan við erum öll komin og klippum í hugsunarleysi á 

þráðinn að ofan“. En Jón var sannfærður um að trúarþráðurinn til skaparans hafi lifað 

í íslensku þjóðinni.150 Hann sagði að ekki mætti gleyma því að öll komum við að 

ofan, „allslaus að heimsins gæðum og förum héðan jafnsnauð, hvað snertir ytri hluti“.  

Hann leit svo á að fólk ætti að vera þakklátt „gjafara allra góðra hluta, sem sér fyrir 

þörfum okkar, séum við með réttu hugarfari. Látum ekki sundurlyndi og togstreitu 

blinda okkur. Við búum í litlu þjóðfélagi, sem við getum gert að perlu á meðal þjóða, 

sé lifað í einingu, góðvild og þakklátssemi“.151  

Helga sagði Jón hafa verið afskaplega trúaðan og honum þótti vænt um kirkjuna 

enda var hann alinn upp við þetta, „ég held í raun og veru að hann hafi verið fallega 

trúaður … án öfga … sannfærður trúmaður … hann sagði okkur oft sögur af Jesú til 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
149 Skjöl í eigu Hallgríms Jónssonar og Hrafnhildar Jónsdóttur. 
150 Svanhildur Konráðsdóttir: Neistar frá sömu sól, bls. 172, 176. 
151 „„Mesti vandi nútímans er skortur á heildarsýn og einingu“, bls. 46-47, 50. 

dæmis“.152 Að áliti Detel, seinni konu Jóns, var ekkert annað hvort eða hjá Jóni þegar 

kom að trúarbrögðum, heldur var þetta allt eitt í hans augum. Hún telur jafnframt að 

hann hefði fundið sig í hvaða trúarbrögðum sem er, hún sagði: „it is all about man 

know yourself and this is not depending on religion“. Hún benti ennfremur á að ást 

Jóns á Jesú hafi verið sterk og hann hafi séð kirkjuna sem tákn fyrir innra líf manna 

og þar af leiðandi verið henni trúr. Hann sá kirkjuna sem stað þar sem fólk getur 

komið saman og fundið frið, hann tók aldrei þátt í átökum, hvorki veraldlegum né 

andlegum.153 Hallgrímur telur einnig að trúarlíf föður síns hafi verið mjög sterkt og 

þróað „hann var ávallt kristinn í grunninn, þó svo að hann hafi verið opinn fyrir 

öðrum trúarbrögðum og hafnaði aldrei neinu, hann rúmaði held ég bara öll trúarbrögð 

heimsins“, sagði Hallgrímur.154 Jón hefði líklega fundið sig í hvaða trúarbrögðum sem 

er, ef hann hefði alist upp í annarri trú hefði það ef til vill ekki breytt neinu, enda trúði 

hann því að trúarbrögð væru bara ólíkar leiðir að sama marki. 

Sjálfur sagðist Jón ávallt hafa verið trúaður og að það hafi alltaf aukist með 

árunum. Jafnframt tengdist hann kirkjunni alltaf sterkum böndum og sótti sína 

kærustu kjarna í „Biblíuna, kristinn skáldskap og annað það er byggir á kenningum 

Jesú Krists“. Í gegnum árin safnaði hann að sér „miklum fróðleik, helgisögnum, 

ljóðum og einstökum myndum af mannlegri breytni …“ sem hann svo miðlaði áfram 

til samferðamanna. Trúin á almættið og forsjá þess voru eins og rauður þráður í lífi 

Jóns og þrátt fyrir ýmsa erfiðleika reiddist hann aldrei eða formælti forsjóninni heldur 

lagði hann líf sitt í að eiga við hana góða samvinnu.155 Jón taldi kenningar og líf Jesú 

Krists vera hið mesta leiðarljós, hann sagði: „Jesús læknaði með kærleiksaflinu með 

því að skilja og þykja vænt um. Þannig eru raunar allir að bæta og lækna, þótt í 

örsmáu sé með því að þykja vænt um“. Sem dæmi nefndi hann kærleiksorkuna sem 

streymir frá foreldrum til barna þegar þeim er huggunarþurfi.156 Jón taldi mátt 

trúarinnar mikinn þegar kemur að lækningum. Hann sagði:  

 
Ég hef miklar mætur á orðum Jesú: „Trúin hefur gert þig heilan.“ Í Biblíunni er að finna 

fjölmargar sögur um þetta atriði. Gott dæmi er konan sem snerti klæðisfald Jesú og hann fann 

kraft ganga út af sér. Konan trúði að með því einu að snerta klæði meistarans hlyti hún lækningu. 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
152 Viðtal. Helga Haraldsdóttir, 18. nóvember 2011. 
153 Viðtal. Detel Aurand, 28. október 2014. 
154 Viðtal. Hallgrímur Jónsson, 15. nóvember 2011. 
155 „Fólkið í landinu. Rætt við Jón Sigurgeirsson“. - Svanhildur Konráðsdóttir: Neistar frá sömu sól, 
bls. 182, 203. 
156 „„Mesti vandi nútímans er skortur á heildarsýn og einingu“, bls. 46-47, 50. 

Og trúin gerði hana heila. Hins vegar verða ekki öll mein bætt. Lögmál orsaka og afleiðinga 

leyfir ekki alltaf fullan bata. Þá hefur forsjónin hugsað sér aðrar leiðir. Vilji okkar má ekki brjóta 

í bága við almættið, því að rás atburðanna getur svo oft haft aðra þýðingu en virðist í fyrstu.157 

 

Jón benti í þessu samhengi ennfremur á að viss hætta sé á uppgjöf en verkefnið sé að 

finna samræmið, „Rækta viljann og beita honum – en heppilegast er að geta samið 

hann að hinum æðsta vilja. Það tekst ekki alltaf. Oft verðum við að sætta okkur við 

það sem við viljum ekki …“  

Jón taldi alla vera Guðs börn, hann sagði: „Hvert einasta barn sem fætt er í 

heiminn hefur í sér guðsneistann og því eru allir menn jafnir fyrir skaparanum, sama 

af hvaða kynþætti eða trúarbrögðum þeir eru“. Þetta var hann sannfærður um, jafnvel 

þeir sem harðastir eru í trúleysi sínu hafa guðsneistann í sér og gætu orðið fyrir því á 

lífsleiðinni að ákalla æðri mátt, þeir „kalla guðdóminn einungis öðrum nöfnum“. 

Hann taldi jafnframt að ýmislegt í heiminum væri öðruvísi ef menn gerðu sér grein 

fyrir þessu og „ábyrgðin gagnvart meðbræðrunum“ væri sterkari. Jón var á því að 

réttlætið mundi alltaf segja til sín, þó svo að það væri stundum lengi á leiðinni.158 

Þessi áhersla Jóns á að sýna náunganum kærleika kom einnig fram í desember árið 

1970 þegar Alþýðumaðurinn leitaði svara hjá nokkrum einstaklingum um helgi 

jólanna. Var þar meðal annars leitað til Jóns, hann sagði helgiblæinn færast smám 

saman yfir, sérstaklega á aðfangadag og hvort „heldur í kirkju eða á heimilum, um 

miðaftan var orðið heilagt“. Hann sagði jafnframt að kertaljósið væri ytra tákn „hins 

mikla ljóss, sem er hið innra, yfir og allt um kring“. Hann taldi aðdáun fullorðna 

fólksins jafn einlæga og barnanna því að með fyllri skilningi hlyti hrifningin að vaxa, 

hann sagði: „Umkomuleysi barnsins í jötunni verður ekki eins átakanlegt, er við 

sjáum í því hetjuna, sigurvegarann, vitsmunaveruna – hinn mikla leiðtoga, sem vill að 

við eins og hann gerum vilja föðurins á himnum. Vill að við sýnum í verki 

þjónustulundina við sig með því að elska hvern annan“. Að lokum minnir hann alla 

kristna menn og konur á orð meistarans: „Allt, sem þér hafið gert einum þessara 

minna minnstu bræðra, það hafið þér gert mér“.159 Það er alveg ljóst að Jón lagði 

ávallt mikla áherslu á að við værum öll tengd og ættum að sýna hvort öðru kærleika. 

Á degi aldraðra í maí árið 1993 gerði Jón líf eftir dauðann að umræðuefni sínu 

þegar hann var fenginn til að predika í Akureyrarkirkju, hann sagði: „Góð systkin! 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
157 Svanhildur Konráðsdóttir: Neistar frá sömu sól, bls. 203. 
158 Svanhildur Konráðsdóttir: Neistar frá sömu sól, bls. 167-168, 203. 
159 „Grípur huga helgi er heilög koma jól“. Alþýðumaðurinn 29:40 (18. desember 1970), bls. 1. 

Mér hefir óverðugum verið falin á herðar sú ábyrgð að ræða við ykkur litla stund úr 

þessum virðulega prédikunarstól …“ Hann beindi orðum sínum sérstaklega til þeirra 

sem „komnir eru á lögaldur gamalmenna“ en benti þó á að öllum væri hollt að „velta 

fyrir sér ýmsum þeim efnum og atriðum, sem enginn kemst hjá að taka afstöðu til fyrr 

eða síðar“. Aldur var að mati Jóns afstætt hugtak, árafjöldinn enginn „afdráttarlaus 

mælieining“. Hann nefndi að viljinn og gleðin geta ráðið miklu til að halda sér ungum 

en samt sem áður er „öllu afmörkuð stund, og enginn veit, hvað verða mun“. Hann 

sagði:  

 
Allt, sem lífsanda dregur, lýtur þessu sama lögmáli, lögmáli fæðingar og dauða, endurnýjunar 

og hringrásar efnisins, niðurbrots og uppbyggingar. Hér á ég við hið jarðneska efni, sem við 

búum í, meðan dagur er og meðan starfað er, en við leggjum síðan til hliðar eins og slitna flík, 

þegar dagsverki ævinnar lýkur, og skilum aftur til jarðarinnar með þakklæti fyrir lánið. Við 

erum nefnilega annað og meira en efnislíkaminn. Hann er aðeins hjúpur hins eiginlega sjálfs, 

aðeins skammtíma bústaður sálarinnar … Úr þeim bústað eigum við öll að flytjast, þegar okkar 

stund kemur.160 

 

Í framhaldinu spurði Jón hvað taki við, spurning sem mannkynið hefur velt fyrir sér 

öldum saman „án þess að fá rökvíslegt svar við spurningum sínum eða sannanir aðrar 

en þær, sem persónuleg reynsla hvers og eins færir honum heim sanninn um“. Jón 

taldi flesta hafa löngun til að lifa eftir líkamsdauðann, sem og löngun til að gleymast 

ekki afkomendum sínum.  Hann sagði hugmyndir um „afdrif látins fólks hafa og verið 

margvíslegar“. Til eru bæði efasemdarmenn og „afneitarar lífs eftir dauðann“ og 

viðurkenndi Jón að til þess þurfi kjark „sem er virðingarvert í sjálfu sér, þó að ýmsum 

okkar hinna þyki afstaða þeirra dapurleg“. Flest trúarbrögð snúist að stórum hluta um 

þetta og „Oftast eru þá uppi einhverjar hugmyndir um umbun eða refsingu í öðru lífi 

fyrir hegðun manna í jarðvistinni“. En hvar stendur hin kristna trú í þessu? Spurði Jón 

og viðurkenndi jafnframt að hann ætti stundum erfitt með að átta sig á því. Hann taldi 

kristnina vera „trú góðseminnar, náðarinnar, miskunnarinnar, vonarinnar, 

bjartsýninnar“ og Kristur hafi með „upprisu sinni og öllum þeim undrum, sem gerðust 

um og eftir hana, þar á meðal uppstigningunni“ gefið okkur sönnun fyrir lífi eftir þetta 

líf, í raun þá einu sem við þurfum til að trúa því. „Um þetta snýst öll boðun 

kirkjunnar“ sagði Jón og hélt áfram: „á þessum bjargfasta grunni hvílir hin kristna trú 

… Í öllu lífi sínu, í smáu og stóru, treysti Kristur almáttugum og algóðum guði föður, 

vilja hans, fulltingi hans og forsjá, og í hans hendur fal hann anda sinn á 

banastundinni. Þar gaf hann okkur mönnum, eins og í öllu öðru, hið gullna fordæmi“.  

Jón áleit að öll ættum við að geta verið sammála um „guðlega forsjón“ þegar kemur 

að lífi eftir þetta líf, þó svo að okkur kunni að greina á um einstök atriði. Hann sagði: 

„Ég veit, að við höfum mörg hver, sennilega flest, fengið að reyna hana og beinlínis 

þreifa á henni í lífi okkar, og hví skyldi hún þá ekki vera okkur nærri, þegar því lífi 

lýkur? Faðir vor á himnum mun ekki sleppa af okkur hendinni, allra síst þá, þegar 

mest liggur við og mest á reynir“.161   

Kirkjusókn var Jóni ávallt mikilvæg, til dæmis máttu fundir í guðspekifélaginu 

aldrei vera á sama tíma og messað var í kirkjunni.162 Hann sat í safnaðarráði 

kirkjunnar og var einn af stofnendum Bræðrafélags Akureyrarkirkju,163 en upphaf 

þess má rekja til fundar sem haldinn var að lokinni guðsþjónustu í Akureyrarkirkju 

þann 3. des árið 1978, „tilefni fundarins það að hrinda í framkvæmd stofnun 

bræðrafélags og hefði það mál verið lengi á döfinni“. Þar kom fram að „slík félög 

vinna margháttuð og mikilvæg störf við ýmsar kirkjur og efla þannig safnaðarstarfið“. 

Kosið var í undirbúningsnefnd og var Jón þar á lista sem formaður. Stofnfundur var 

síðan haldinn í febrúar 1979, komið var saman í kapellu kirkjunnar og voru 

stofnfélagar 32 talsins. Farið var yfir lög félagsins og gengið til stjórnarkjörs, þar fékk 

Jón flest atkvæði og var kosinn formaður, í gjörðabók segir: „Að loknum kosningum 

kvaddi Jón Sigurgeirsson sér hljóðs og þakkaði sér auðsýnt traust og tilkynnti að næsti 

fundur yrði boðaður“. Tveimur dögum síðar var fyrsti stjórnarfundurinn haldinn, 

„kom nýskipuð stjórn saman til skrafs og ráðagerða í kirkjukapellunni … Einhugur 

var um að reyna að auka kirkjusókn, t.d. með því að fá söngfólk, tónlistarmenn eða 

upplesara til að koma fram við guðsþjónustur og þá auðvitað í samráði við 

sóknarprestana“. Á fundum voru ýmis mál rædd, oftast tengdust þau trúmálum eða 

kirkjunni og oftast voru annað hvort félagsmenn eða gestir með erindi. Sem formaður 

flutti Jón nokkur erindi á fundum, til dæmis í desember 1979 þegar hann las upp grein 

sem hann hafði þýtt sjálfur „úr ensku og nefndi; „Hin nýju vísindi og hin nýja trú“. 

Var að þessu … hin besta skemmtun, auk þess sem grein Jóns var mjög fróðleg“. 

Annað dæmi er frá því í nóvember 1981, þar sagði Jón frá kynnum sínum „af mjög 

163 Sverrir Pálsson: „Minningar. Jón Aðalgeir Sigurgeirsson“, bls. 42. 

sérstæðri, erlendri konu, Gerdu Bareuther“. En hún var „gædd óvenjulegum 

hæfileikum. Hún skynjar og greinir sjúkdóma, jafnvel langa vegu, einnig virðist henni 

gefinn máttur til lækninga og virðist þá nálægð hins sjúka ekki endilega nauðsynleg“. 

Jón sagði frá mörgum merkilegum líknarverkum „þessarar einstöku konu“.164  

Þann 13. mars árið 1959 flutti Jón ræðu í Akureyrarkirkju í tilefni af kirkjuviku. 

Vegna bilana í hátalarakerfi kirkjunnar heyrðu margir illa og var ræðan þar af leiðandi 

birt í dagblaðinu Degi rúmri viku síðar undir fyrirsögninni „Hvers vegna ég sæki 

kirkju“. Í ræðunni vildi Jón kanna enn betur en áður hvers virði guðsþjónustan og 

kirkjugangan öll væri honum. Hann sagðist þó hafa fengið efasemdir um efnið, var 

hræddur um að ræðan yrði ef til vill of opinská, of persónuleg og fólk myndi ekki 

kæra sig um slíkt. Hann fékk síðan nýja hvatningu í æskulýðsmessu þar sem 

presturinn velti því upp hvort fullorðna fólkið væri ekki nógu opinskátt um trúmál 

gagnvart unga fólkinu, kannski væri gott að tala í meiri trúnaði um trúna. Jón tók það 

því næst skýrt fram að hann vildi engan vegin þröngva skoðunum sínum upp á aðra 

með því að tala opinskátt um það sem var honum efst í huga úr messugjörðum síðustu 

sunnudaga. Hann byrjaði á því að segja:  

 
Mér er ljóst, að þeir, sem sitja saman í kirkju, haga leitinni hver á sinn hátt – en þeir geta 

umborið hver annan. Leiðirnar eru margar, en sennilega liggja þær saman að lokum. Skoðanir 

manna eru margvíslegar, og þar ríkir skiptingin. En vegurinn er einn þrátt fyrir allt, sannleikurinn 

er einn, og „annan grundvöll getur enginn lagt en þann, sem lagður er, sem er Jesús Kristur.“165 

 

Í framhaldinu sagði hann þó umburðarlyndið þurfa að „ná út fyrir kirkjubekkina“. 

Allir leita á sínum leiðum, líka þeir sem sjaldan eða aldrei sækja kirkju.  

 Jón taldi hvert einasta atriði guðsþjónustunnar mikils virði en árangur 

kirkjugöngunnar sagði hann vera undir söfnuðinum kominn. Starfslið kirkjunnar gerir 

allt „til reiðu í musteri drottins“ og þá þarf söfnuðurinn að „opna musterið í eigin 

hjarta“. Þannig verða þeir sem koma til að þiggja einnig gefendur, ef þeir aðeins 

„opna þennan innsta helgidóm hjartans, svo að hann verði farvegur 

guðdómsorkunnar“. Jón sagði slíkt ætíð gerast þegar menn fyllast „djúpri samúð og 

háleitum hugsjónum“ og hann spyr: „Þegar við gleymum okkur vegna þjáninga 

annarra og leggjum okkur fram í takmarkalausri aðdáun á Jesú Kristi, í óeigingjarnri 

bæn af innstu hjartans þrá til hjálpar og líknar, liggja þá ekki allra leiðir inn á veginn 

eina upp í hæðir himnanna?  Er þetta ekki að sameinast í Kristi?“  

Jón upplýsti áheyrendur um þá skoðun sína og trú að „þótt við séum örsmá og 

lítilsmegandi hvert fyrir sig, getum við unnið andleg stórvirki, er við stillum saman 

hugi og hjörtu um háleitt málefni“. Það málefni sem var Jóni efst í huga á þessum 

tíma var hugsjónin um frið, „Friður á jarðríki – friður með öllum mönnum“ og hann 

trúði því að friðaröld myndi renna upp hér í heimi og með því að „vilja frið, hugsa 

frið og lifa friðinn“ kæmumst við nær markmiðinu. Bæn prestsins um frið magnast 

með undirtektum kirkjugesta og leit Jón svo á að ef stórir söfnuðir í mörgum löndum 

gætu sameinast í friðarbæn mundi mikið ávinnast og áhrifanna verða meira vart í hinu 

daglega lífi. „Ég er sannfærður um, að eins og myrkrið víkur fyrir ljósinu, dvín 

tortryggni, keppni og úlfúð þjóðanna fyrir lífgeislum bænarinnar“. Jón spurði 

kirkjugesti:  

 
Getur takmark kirkjugöngunnar verið svo háleitt, að þér sé ætlað að framkvæma messugjörð í 

musteri þíns eigin hjarta undir handleiðslu sóknarprestsins, þjóns guðs, og annarra starfsmanna 

kirkjunnar?  

    Má orða það svo, að þú sért vígður þjónn drottins til starfs í helgidómi þinnar eigin sálar? Og 

þegar sóknarpresturinn hefur upp hendurnar, og þú lýtur höfði og meðtekur frið og kraft hins 

Hæsta, hefur þú þá rétt til að senda frá altari þíns eign hjarta lífgeisla, sem flytja frið og styrk 

áfram til skjólstæðings þíns eða ástvinar úti á reginhafi eða í sjúkrahúsi eða hvar, sem hann er?166 

 

Eins og fram kemur hafði Jón mikla trú á mætti bænarinnar, trúði því að með bæninni 

gæti fólk sameinast og þannig náð árangri, jafnvel fundið frið. 

 En hvers vegna sæki ég þá kirkju? Spurði Jón. Frá unga aldri fór hann með 

föður sínum til messu og vandist þá þeim góðu áhrifum „tóns og sálmasöngs og 

hlýjum straumum bænar og blessunarorða“. Kvaðst hann finna til tómleika færi hann 

ekki til kirkju nokkra sunnudaga í röð og líkti kirkjusókninni við einhvers konar 

hleðslu, að fyllast krafti og vellíðan. Ennfremur sagði hann mikilvægt að vera minntur 

á það sem mestu skiptir öðru hverju og af „veikum mætti lærist mönnum smám saman 

að tileinka sér þá lífsvizku, sem heilög ritning miðlar“. Í framhaldinu spurði Jón hvort 

við værum ekki alltaf að dæma meðbræður okkar, skoðanir þeirra, atferli og hvernig 

þeir eru gerðir? „Ætlumst við ekki til, að aðrir séu eins og við viljum, að þeir séu, í 

stað þess að leyfa þeim að vera eins og þeim er eiginlegt?“ Orsakirnar taldi hann oft 

vera svo djúpar og duldar og því ekki gerlegt fyrir dómendur að dæma rétt, enda sé 

það óþarfi, við séum leyst undan þeirri ábyrgð. „Og í stað þess að senda öðrum 

neikvæðar hugsanabylgjur með útásetningu og hörðum dómum, getum við unnið að 

þroskun hvers annars. Leiðirnar eru margar og hverjum leitanda virðist skaparinn hafa 

gefið frelsi til að velja sína leið“. Jón ræddi einnig um þá áherslu sem Kristur lagði á 

sjálfsafneitun og þjónustu við aðra og taldi æ fleiri farna að „rétta hjálparhönd og 

senda góðan hug“ þegar eitthvað bjátar á hjá fólki. 

 Jón leit á það sem sannindi að á tímum stórra örlaga væri þjóðin, og í raun allt 

mannkyn, sem ein fjölskylda og þessi sannindi lifði hann „skýrt og ótvírætt“. Hann 

sagði að þegar honum varð það ljóst að „hver einasta mannssál þráir frið – innst inni 

þráir hún frið …“ hafi hann eignast „hugsjón til að vinna fyrir“. Hann sagði hvorki 

þjóðerni, trúarbrögð né litarhátt skipta hér máli því án undantekningar þrái allir innst 

inni friðinn, þó svo að ekki sé öllum það ljóst í „blindu sinni og villu“. Þarna var hann 

kominn að meginástæðu þess að hann sótti kirkju, hann sagði: „Hvergi eru betri 

skilyrði fyrir friðarhugsanir en einmitt hér. … Er nokkur fjarstæða að trúa því, að 

mennirnir geti tryggt frið á jörð, ef þeir nógu margir vilja friðinn, hugsa friðinn og lifa 

friðinn með hjálp og fyrir náð guðs?“ Að lokum flutti Jón stutta bæn, eignaða 

heilögum Franz frá Assisi:  

 
Herra, gjör mig tæki þíns friðar. Lát mig gróðursetja ást, þar sem er hatur, fyrirgefningu, þar sem 

ranglæti ríkir, trú, þar sem er efi, von þar sem er örvænting, ljós, þar sem er myrkur og gleði, þar 

sem er hryggð.  

   Guðdómlegi meistari! Gef, að ég leiti ekki svo mjög huggunar, heldur þess að hugga, ekki 

svo mjög að láta aðra skilja mig, heldur að skilja aðra, ekki svo mjög að vera elskaður, heldur að 

elska aðra, því að með því að gefa öðlumst við, með því að fyrirgefa fyrirgefst okkur, og í 

dauðanum fæðumst við til nýs lífs.167 

 

Það er óhætt að segja að trúin var Jóni afar mikilvæg, segja má að hann hafi verið 

sannfærður trúmaður en á sama tíma afar umburðarlyndur. Trúarbrögðin sjálf skiptu 

kannski ekki öllu máli, heldur sú trú að allt mannkyn fæðist með guðsneistann í sér. 

Samt sem áður var kirkjan honum afar kær og hann leit á Jesú sem leiðarljós og 

fyrirmynd. Hann lagði áherslu á kærleikann og að í kirkjunni gæti fólk sameinast og 

fundið frið. Hann lagði einnig mikla áherslu á mátt bænarinnar, hann trúði því að 

þegar fólk sameinast í bæn geti það leitt til árangurs. Í þessu má einnig sjá 

guðspekileg áhrif, í bland við kristnina. 

 

2. Bræðralag og jafnrétti – Starf Jóns í þágu guðspekinnar 

Eins og fram hefur komið var Jón ungur þegar hann kynntist guðspekinni fyrst hjá 

föður sínum heima á Spítalavegi og heillaðist hann fljótt af þeim kenningum sem 

guðspekin hefur vakið athygli á í gegnum tíðina. Þau rit sem Jón las fjölluðu meðal 

annars um kenningar tengdar „innri gerð mannsins, samband hans við guðdóminn og 

æðra skipulag og lögmál lífsins“ og sagði Jón þær ekki hafa komið sér á óvart, heldur 

hafi honum fundist þær eðlilegar og sjálfsagðar. Strax fannst honum kenningarnar svo 

rökréttar og með aukinni reynslu og skynsemi síðar á ævinni styrktist sú tilfinning, 

hann sagði: „Mér hefur oft fundist eins og þekkingin á þeim væri mér meðfædd á 

einhvern hátt“.168 Þetta tengist því sem margir hafa sagt um Jón, að hann hafi komið 

með mikið inn í þetta líf. Honum fannst guðspekin kunnugleg þegar hann las hana í 

fyrsta skipti, ef til vill eins og hann hafi fundið sína hillu. Jón þýddi og skrifaði niður 

ýmsa guðspekilega texta sem til dæmis fjölluðu um þroska og þróun mannkynsins, 

stjórn hugans, líf eftir dauðann, karma og endurholdgun, jóga, huglækningar, trú og 

vísindi, einingu manna, hugleiðslu, bænir og fleira.169  

 Það var árið 1941 sem Grétar Fells kom til Akureyrar og flutti fyrirlestra sem 

leiddu til þess að níu nýir félagar gengu í guðspekistúkuna Systkinabandið og var Jón 

þeirra á meðal. Á næsta fundi voru mættir þrettán félagar, þar af átta nýir og var Jón 

þá kosinn formaður, eftir að Jónas Þór hafði óskað eftir „að láta af formannsstörfum, 

sökum ýmissa ama“. Allir voru sammála um að Jón hafi verið góður fengur fyrir 

stúkuna og allir báru til hans traust.170 Á þessum tímapunkti færðist aftur líf í 

starfsemi stúkunnar eftir nokkur mögur ár. Sú hnignun sem var í félaginu á árunum 

frá 1930 til 1940 var þó ekkert einsdæmi hér á landi og tengdist að hluta til þeirri 

ringulreið sem varð í félaginu eftir að Krishnamurti sagði skilið við það.171  

Jón gegndi formannsembættinu alveg þar til hann fór í nám til Svíþjóðar árið 

1947. Þegar hann snéri aftur heim, ári seinna, hóf hann aftur að mæta á fundi. Fram 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
168 Svanhildur Konráðsdóttir: Neistar frá sömu sól, bls. 172-173. 
169 Skjöl í eigu Hallgríms Jónssonar og Hrafnhildar Jónsdóttur. 
170 Hskjs. Ak. F – 302/3. Guðspekistúkan Systkinabandið Akureyri. Gjörðabók 1930-1956. - Eiríkur 
Sigurðsson: „Guðspekifélagið 100 ára“. Dagur 9:59 (3. mars 1976), bls. 2.  
171 Eiríkur Sigurðsson: „Guðspekistúkan „Systrabandið“ 50 ára“, bls. 106. 

kemur í gjörðabókum frá því í október 1948 að hann hafi sérstaklega verið boðinn 

velkominn heim eftir dvölina erlendis og flutti hann jafnframt erindi um 

Svíþjóðardvöl sína á fundinum. Það var svo árið 1953 sem „Formaður óskaði að láta 

af starfi formanns í stúkunni eftir að hafa gegnt því í sex ár … Var þá gengið til 

kosninga, og var Jón Sigurgeirsson, kennari, kosinn form. með 8 atkv. – Eiríkur 

Sigurðsson fékk 5 atkv. – Alls voru 13 manns á fundinum“.172 Formlega gegndi Jón 

embættinu alveg til ársins 1986, þegar Margrét Guðmundsdóttir var kosin í hans stað. 

Árið áður hafði Jón þó mikið verið fjarverandi og Margrét leyst hann af sem 

varaformaður. Það var á fundi þann 6. apríl 1986 sem Jón gaf ekki lengur kost á sér í 

formannsembættið og á þessum síðasta fundi sem hann starfaði sem formaður, flutti 

hann félagsmönnum, að loknum aðalfundarstörfum, erindi „um nauðsyn þess að gæta 

orða sinna. Sýna einlæga samúð en ekki tala mikið um eigin böl“. Því næst var leikin 

tónlist, síðan var þögul stund áður en fundi var slitið. „Að fundi loknum var sest að 

kaffidr. og Jón Sigurgeirsson fræddi okkur, eins og svo oft áður“, segir í gjörðabók.173  

Sem meðlimur og formaður Systkinabandsins flutti Jón fjölda fyrirlestra á 

fundum, þetta voru oft þýðingar úr erlendum bókum eða blaðagreinum, einnig var 

nokkuð algengt að hann segði frá ferðalögum sínum og stundum fjallaði hann um efni 

úr Biblíunni. Nefna má nokkur dæmi um erindi sem Jón hélt í félaginu í gegnum árin. 

Árið 1953 flutti hann erindi um Annie Besant sem nefndist „Samband milli 

heimanna“. Árið eftir las hann nokkra kafla úr bókinni Leitin að yfirsjálfinu, „Erindið 

var heillandi og fræðiandi og urðu um það frjálsar umræður á efnir“ segir í gjörðabók. 

Seint árið 1955 flutti hann kafla úr bókinni Meistararnir og vegurinn „en nokkra kafla 

þeirrar bókar hafði faðir hans ritað upp með eigin hendi.“ Lítið er um dæmi frá 

árunum 1956 til 1973 þar sem gjörðabók frá þessum árum finnst ekki, en á fundi í 

nóvember 1973 las Jón „úr hugleiðingum um guðdóminn eftir Jacob Boehme“. 

Snemma árs 1974 fjallaði Jón um skólamál á fundi og 1979 um einkenni 

vatnsberaaldar. Jón las úr „eigin þýðingu efni eftir Edwin Bolt um andlegt frelsi“ á 

fundi árið og aftur fjallaði hann um Bolt árið 1985: „sagði formaður okkar frá 

hugljúfri minningu frá árinu 1939. Edwin C. Bolt var gestur á heimili Jóns og konu 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
172 Hskjs. Ak. F – 302/3. Guðspekistúkan Systkinabandið Akureyri. Gjörðabók 1930-1956. 
173 Hskjs. Ak. F – 302/4. Guðspekistúkan Systkinabandið Akureyri. Gjörðabók 1973-1990. 

hans – lýsti hann fyrir viðstöddum nærveru látinna ástvina og fögnuði þeirra yfir 

framhaldslífinu“.174  

Stundum voru fundir og erindi auglýst í dagblöðum og sem dæmi má nefna að 

árið 1974 flutti Jón erindi í Guðspekifélaginu í Reykjavík sem auglýst var í Tímanum 

og fjallaði um „vísindalegar rannsóknir Dr. Karagula [sic]“.175 En í skjölum Jóns má 

finna brot úr viðtali við Shafica Karagulla, en hún var tauga- og geðsjúkdómalæknir 

sem rannsakaði æðri skilningarvit. Hún sannfærðist um það að maðurinn sé 

„samsettur úr mismunandi tegundum orku … að efnislíkami hans sé aðeins ein mynd 

þessarar orku eða sú, sem sýnileg er …“ 176 Jón var mikill heimsmaður, hann átti 

heima alls staðar og gat alltaf talað við alla. Þarna kom hæfileiki hans í tungumálum 

aftur að góðum notum. Hann hafði kynnst Karagulla á ferðalagi og haldið við hana 

sambandi með bréfaskriftum. Hann fékk meðal annars handrit af bók hennar 

Breakthrough to creativity og var hún síðar þýdd yfir á íslensku af Ester B. 

Vagnsdóttur árið 1975 undir heitinu Nýjar víddir í mannlegri skynjun.177 Hann fjallaði 

jafnframt um Karagulla á fundi í Systkinabandinu í febrúar 1974.178 Fleiri dæmi um 

erindi sem auglýst voru má nefna, en eins og fram kom í Degi árið 1982 flutti Jón 

erindi eftir Edwin Bolt í Systkinabandinu er nefndist „Uppeldi og þroskun andans“.179 

Jón var enn formaður árið 1985 og auglýst var í Degi að hann væri með erindi við 

upphaf vetrarstarfsins sem fjallaði um „gullgerðarlist í daglegu lífi“.180 Einnig sagði 

Jón fréttir utan úr heimi á fundi í mars sama ár.181  

Á tímabili talaði Jón mikið um I Am hreyfinguna á fundum, um að lifa í núinu 

og gera það sem þú getur í dag því ekki sé víst að þú getir það á morgun. Að fortíðin 

sé liðin og framtíðin ekki komin, það er bara núið sem gildir. Samkvæmt 

félagsmönnum voru það „svona setningar sem sitja í manni og hafa kennt manni 

mikið“. Það var frá Jóni sem þau heyrðu fyrst af þessu, hann var alltaf á undan og þar 

af leiðandi náði fólk ekki alltaf öllu sem hann var að segja. Svo uppgötvar það síðar, 

jafnvel mörgum árum seinna, hvað þetta þýðir og er þá móttækilegra fyrir þessu því 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
174 Hskjs. Ak. F – 302/3. Guðspekistúkan Systkinabandið Akureyri. Gjörðabók 1930-1956. - Hskjs. Ak. 
F – 302/4. Guðspekistúkan Systkinabandið Akureyri. Gjörðabók 1973-1990. 
175 „Frá Guðspekifélaginu“. Tíminn 214:58 (1. nóvember 1974), bls. 12. 
176 Skjöl í eigu Hallgríms Jónssonar og Hrafnhildar Jónsdóttur. 
177 Viðtal. Félagar í guðspekistúkunni Systkinabandinu, 16. júlí 2015. 
178 Hskjs. Ak. F – 302/4. Guðspekistúkan Systkinabandið Akureyri. Gjörðabók 1973-1990. 
179 „Guðspekifélagið“. Dagur 18:65 (16. febrúar 1982), bls. 6. 
180 „Frá Guðspekifélaginu“. Dagur 118:68 (11. október 1985), bls. 11. 
181 „Frá Guðspekifélaginu“. Dagur 34:68 (22. mars 1985), bls. 14. 

að undirstöðurnar eru til staðar, „þá skildi maður um hvað var verið að tala“.182 Það er 

því óhætt að segja að Jón hafi að mörgu leyti verið á undan sinni samtíð, margt af því 

sem hann fjallaði um á sínum tíma er fyrst núna að ná athygli fólks. 

Samkvæmt félagsmönnum stúkunnar, sem voru starfandi þegar Jón var 

formaður, var hann oftast sjálfur með erindi á fundum, „hann var alltaf óþrjótandi 

uppspretta af visku“, en hann skrifaði erindin sín sjaldan niður, var einungis með 

punkta á blaði og átti það til að fara úr einu í annað, eftir því hvernig andrúmsloftið 

var hverju sinni. Ef hann talaði ekki sjálfur þá útvegaði hann einhvern til að vera með 

fyrirlestur eða fékk gestafyrirlesara. Skipulagið á þessum árum var ekki eins og það er 

í dag, oftast var þetta bara ákveðið fund af fundi. Jón var ávallt vinsæll ræðumaður, 

félagsmönnum þótti hann skemmtilegur og voru spenntir að vita hvað Jón myndi tala 

um í hvert skipti. Hann hélt alltaf athyglinni, „bara með þessum kærleika og hann var 

svo mikið ljós að maður nærðist, við vissum ekkert af hverju en við vildum ekki 

missa af neinu“. Umræðurnar og kaffidrykkjan eftir erindin voru að sögn félagsmanna 

ekkert síðri, þar komu fram frekari skýringar á efni erindisins og oft mynduðust 

líflegar umræður.183 

Í gegnum starf sitt í Guðspekifélaginu kynntist Jón mörgum merkum konum 

og mönnum, enda hafði félagið oft milligöngu um að til bæjarins komu ýmsir lífs- og 

dulspekingar. Af þessu fólki telur Jón Edwin C. Bolt hafa verið sér einna 

minnisstæðastur. Þeir kynntust í fyrstu ferð hans til landsins árið 1935, en þá kom 

hann til að halda sumarskóla fyrir guðspekinema. Bolt átti síðar eftir að koma í 

tuttugu og fimm ferðir hingað til lands184 og flutti hér ótalmarga fyrirlestra á vegum 

Guðspekifélagsins. Hann heimsótti einnig margar stúkur í öðrum löndum. Í viðtali í 

Ganglera árið 1958 sagði hann um félagið á Íslandi:  

 
„Ég hef séð ykkar félag halda vöku sinni. Hliðargreinar guðspekistarfsins hafa hér aldrei fengið 

að vaxa félaginu yfir höfuð og skyggja á grundvallaratriðið. Það hefur reynzt fastheldið á hið 

andlega frelsi og trútt í hinum mikla boðskap: sannleikanum. … sé ég á Íslandi þróast glöggan 

skilning á því, hvað guðspeki er í raun og sannleika“.185 

 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
182 Viðtal. Félagar í guðspekistúkunni Systkinabandið, 16. júlí 2015. 
183 Viðtal. Félagar í guðspekistúkunni Systkinabandið, 16. júlí 2015. 
184 Svanhildur Konráðsdóttir: Neistar frá sömu sól, bls. 170. 
185 Sigvaldi Hjálmarsson: „Viðtal við Edwin C. Bolt“. Gangleri 32:2 (1958), bls. 117-120. 

Samkvæmt Jóni átti Bolt eftir að verða hans helsti fræðari og dýrmætur vinur. Hann 

lýsti honum sem merkum lífs- og heimspekingi sem var bæði skemmtilegur og fróður. 

Auk þess var hann bæði með sterka dulheyrn og skyggni en fór vel með þá hæfileika 

sína og var hógvær og látlaus. En eins og fram hefur komið var það í gegnum Bolt 

sem Jón náði sambandi við Hrefnu eftir að hún lést. Einn daginn í þessari fyrstu 

heimsókn Bolt til landsins, datt Jóni í hug að heilsa upp á hann og staldraði við í 

hálftíma. Jón kvaðst ekki muna hvað þeim fór á milli en þegar hann gekk út fannst 

honum hann svo „hlaðinn“ og hann sagði: „ … á leiðinni heim fannst mér að ég yrði 

að gæta þess að horfa ekki framan í þá sem ég mætti, því þeir myndu undrast 

geislamagn augnaráðsins“. Jón minntist þess einnig sérstaklega þegar Bolt kvaddi 

hann í lok heimsóknar árið 1956, Jón sagði: „ … komst hann svo að orði: „Þótt ekki 

séu tök á að flytja erindi á hverjum einasta fundi, er mjög mikilvægt að koma saman 

reglulega og stunda hugkyrrð – að koma inn í þögnina“, eins og hann orðaði það“.186 Í 

sjónvarpsviðtali sagði Jón ennfremur frá einum fundi sínum við Bolt þar sem hann 

lýsti því þegar hjón hittust hinum megin. Konan hafði dáið tíu mánuðum seinna en 

maðurinn og þegar hann tók á móti henni hinu megin sá hún hann ungan og geislandi, 

eins og þegar hún kynntist honum. Hann leiddi hana að spegilsléttri tjörn og þá sér 

hún að þau eru bæði jafn ung. Jón taldi alla ávallt vera unga þó svo að búningurinn 

hér eldist. Þetta hafði hann frá Bolt sem hann treysti meira en flestum. Hann kenndi 

Jóni líka að fegurðin er innan augans, að við þurfum að hafa fegurðina í okkur til að 

sjá fegurðina úti.187 Jón vitnaði oft í Bolt í viðtölum og erindum, hann var honum 

greinilega mikilvægur. 

Jón kynntist einnig Kínverjanum Sun Vu Kung í gegnum Guðspekifélagið, en 

hann var hér á landi á árunum 1962 til 1964. Hann var þá orðinn áttatíu og átta ára 

gamall og mikill ævintýramaður, var Zen-Búddisti og talaði sextán tungumál. Hann 

hafði þá ferðast um Evrópu frá því í byrjun aldarinnar og átti ekki annað en „staf, 

lítinn poka með bókum og fötin sem hann stóð í“. Sun sagði að hér á landi væri það 

ekki einungis hreina loftið sem hressti okkur, heldur fengjum við kraft vegna 

nálægðar við segulpólinn og kvaðst hann hvergi hafa séð eins hamingjusöm börn. Jón 

sagði frá því þegar hann hitti hann fyrst hjá Grétari Fells, þá sat hann og mældi hann 

út án þess að segja orð. Sun kom svo til Akureyrar að heimsækja Jón þremur 

mánuðum seinna. Þá færði Sun Jóni bókina Alchemy sem Jón „las upphátt fyrir hann í 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
186 Svanhildur Konráðsdóttir: Neistar frá sömu sól, bls. 170, 179. 
187 „Fólkið í landinu. Rætt við Jón Sigurgeirsson“. 

Lystigarðinum“ og kvaðst Sun fá orku í gegnum rödd Jóns. Jafnframt sagði Jón 

söguna af því þegar Sun bað hann um að lána sér inniskó, en þá var Jón nýbúinn að 

kaupa sér par og færði honum. Sun var víst ekki hrifinn af þeim, bað heldur um gamla 

skó því þannig gæti hann fundið sveiflurnar frá Jóni í gegnum skóna. Jón taldi Sun 

vera stórmerkan mann sem skildi mikið eftir í huga hans, að minnsta kosti festist það 

sem hann sagði fyrsta eða annað kvöldið í minni hans, Sun sagði: „Eftir að ég er 

farinn get ég verið þér nálægari en ég er nú“. Jón sagðist hafa spurt sjálfan sig hvað 

hann ætti við með þessu og komist að þeirri niðurstöðu að líklega hafi hann átt við 

eftir að hann væri farinn úr þessu lífi.188 Hrafnhildur, dóttir Jóns, man vel eftir Sun og 

varð mjög hissa þegar hún rakst á hann í stofunni heima hjá föður sínum, en hún hafði 

verið í námi í París og sá hann þá á götum Parísar. En þarna var hann kominn, um 

föður sinn sagði hún: „heimurinn kom til hans“. Detel sagði þá Bolt og Kung hafa 

verið helstu kennara Jóns og miklir áhrifamenn.189   

Í tilefni fimmtíu ára afmælis Jóns skrifaði Grétar Fells nokkur orð í Ganglera. 

Þar sagði hann Jón vera góðan vin sem hægt sé að treysta og „einn af beztu 

guðspekisinnum þessa lands“, jafnframt hafi hann sinnt starfi sínu sem formaður 

Systkinabandsins með „alúð og prýði“. Grétar telur óhætt að fullyrða að Jón sé hvers 

manns hugljúfi og prúðmennskan sé honum í blóð borin. Hann lýsir Jóni sem dulsinna 

„sem leitar hinna djúpu miða á hafi tilverunnar, - íhugull sannleiksleitandi, víðförull í 

heimi andans, gæddur öfgalausri dómvísi“, en þó telur Grétar hann vera umfram allt 

mannvin. Hann tekur fram að hann vilji ekki fjölyrða mjög um afmælisbarnið því Jón 

kjósi yfirleitt að hafa heldur hljótt um nafn sitt, enda sé hann „þagnarinnar maður en 

ekki hávaðans“. Hann segist þó ennfremur hafa góða samvisku gagnvart 

sannleikanum hvað varðar það sem hann hefur skráð og ekkert sé orðum aukið.190   

Samkvæmt félagsmönnum var Jón ljúfur formaður og hafði gott lag á að biðja 

fólk að gera hluti án þess að biðja í raun og veru, bara með þessari ljúfmennsku. Þar 

af leiðandi fannst flestum allt sjálfsagt að gera fyrir hann, allir voru boðnir og búnir að 

hjálpa honum, „Það var ekkert hægt að segja nei við Jón, það var alveg útilokað“.191 

Jón átti aldrei bíl, hann átti tvisvar sinnum hálfan bíl, á móti dóttur sinni og síðar syni 

sínum. Hann kvaðst aldrei hafa langaði mikið í bíl, hann taldi hreyfinguna betri og 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
188 Svanhildur Konráðsdóttir: Neistar frá sömu sól, bls. 180-181. 
189 Viðtal. Hrafnhildur Kristín Jónsdóttir, 7. nóvember 2011. - Viðtal. Detel Aurand, 28. október 2014. 
190 Grétar Fells: „Jón Sigurgeirsson skólastj. fimmtugur“. Gangleri 33:2 (1959), bls. 87-88. 
191 Viðtal. Félagar í guðspekistúkunni Systkinabandinu, 16. júlí 2015. 

gekk eða hjólaði í skólann.192 Þannig að hann lagði mikið á sig fyrir félagið einn 

veturinn þegar hann hafði fyrir því að fá bíl til að keyra sig á hvern fund, þeir voru 

haldnir í Kaupfélagshúsinu á þeim tíma, og bar mjög þungt segulbandstæki upp á 

fjórðu hæð. Þar spilaði hann Töfraflautuna eftir Mozart fyrir félagsmenn á hverjum 

fundi allan veturinn og útskýrði söguna við góðar undirtektir, „við menntuðumst svo 

mikið af þessu … síðan þekkir maður þetta alltaf“.193 Sjá má dæmi um þetta í 

gjörðabók frá árinu 1975, en á fundi þann 20. febrúar voru fimmtíu og tveir félagar 

mættir, um fundinn segir: „Fundur þessi var með nokkuð sérstökum hætti, þar sem á 

dagskrá var kynning á óperunni Töfraflautan eftir Mozart, sem formaður stúkunnar … 

sá um. Kynningin, sem var með skýringum og tóndæmum, stóð alllengi og voru 

bornar fram veitingar í hléi“.194  

Á hverjum tíma hefur ávallt þurft einhvern til að halda félaginu gangandi, 

einhvern fastan punkt, og það gerði Jón svo sannarlega þann tíma sem hann gegndi 

formannsembætti, „hann hélt félaginu saman, hann var límið, það hefði ekki lifað 

svona lengi ef hann hefði ekki haldið því saman“. Það ríkir mikið þakklæti til Jóns í 

Systkinabandinu, hann byggði félagið upp í einingu og kærleika og félagsmenn nutu 

góðs af, „það er svo stórkostlegt að hafa kynnst svona persónu, svona stórri sál“. Eftir 

að Jón hætti í félaginu og flutti úr bænum, hélt hann samt sem áður sambandi við 

félaga sína í Systkinabandinu og kom í heimsókn þegar hann var á landinu.  

Samkvæmt stúkufélögum Jóns hafði hann mikil áhrif á marga, bæði í félaginu 

og utan þess, til dæmis í tónlistarlífi bæjarins, í skólanum og kirkjunni.195 Hann kom 

eflaust mörgu góðu til leiðar bara með framkomu sinni.196  Sverrir benti á að Jón hafi 

að mörgu leiti verið eftirsóknarverð fyrirmynd „sérstaklega í framkomu og breytni við 

aðra“. Áhugamál hans urðu að standast gæðapróf, vera þess virði og allur hégómi var 

honum fjarri. Hann var mjög jafnlyndur, rann aldrei í skap og lifði fallegu líferni, 

alltaf að hugsa um annarra heill, „Peningar voru í hans huga ekki til að leika sér að 

heldur til að breyta tilverunni, þeir voru ekki þess virði að safna þeim, heldur að 

breyta þeim í uppbyggjandi skemmtanir og afþreyingu, svo að þetta gátu aðrir lært af 

honum … “197 Hann var almennt mjög góð fyrirmynd sem manneskja, „maður fann 

alltaf að hann var að segja satt, hann var að boða sannleikann“. Hann dæmdi aldrei 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
192 „Fólkið í landinu. Rætt við Jón Sigurgeirsson“. 
193 Viðtal. Félagar í guðspekistúkunni Systkinabandinu, 16. júlí 2015. 
194 Hskjs. Ak. F – 302/4. Guðspekistúkan Systkinabandið Akureyri. Gjörðabók 1973-1990. 
195 Viðtal. Félagar í guðspekistúkunni Systkinabandinu, 16. júlí 2015. 
196 Viðtal. Helga Haraldsdóttir, 18. nóvember 2011. 
197 Viðtal. Sverrir Pálsson, 20. nóvember 2011. 

neitt, var aldrei með fullyrðingar og mætti hverjum og einum manni í sorg eða gleði. 

Hann hafði sérstakt lag á að láta fólki líða betur, sýna því skilning og að það stæði 

ekki eitt í heiminum. Hann gat mætt hverjum manni á hans stað og kenndi að maður 

hefur frelsi til að trúa því sem maður finnur innra með sjálfum sér, það er enginn að 

segja að við þurfum að trúa því sama og næsti maður.198 Svona er Jóni meðal annars 

lýst af félögum sínum í Systkinabandinu og svo virðist sem hann hafi verið 

áhrifamikill í hverju því sem hann tók sér fyrir hendur. Hrafnhildur telur föður sinn 

hafa verið áhrifamikinn á Akureyri þó svo það hafi ekki farið hátt. Hún benti á að 

hann hafi haft þessi óbeinu áhrif með framkomu sinni og líferni.199  

Í kveðju frá guðspekistúkunni Systkinabandinu við lát Jóns minntist Eva 

Úlfsdóttir, formaður, hans með hlýju og sem mikils hugsjónamanns sem vann mikið 

óeigingjarnt starf í félaginu í marga áratugi. Hún sagði jafnframt að svo hafi virst sem 

að í huga Jóns væru aldrei til nein vandamál, heldur einungis eitthvað „sem þyrfti að 

vinna í“. Eva vitnar einnig í Grétar Fells og segir að dauðinn sé í fræðum 

guðspekinnar „hlið eða inngangur að öðru og fyllra lífi. Þess vegna fyllum við ekki 

hug okkar af sorg og söknuði þegar við minnumst horfins vinar og samherja, heldur 

þakklæti og vongleði“.200 

Áhugavert er að bera saman stefnuskrá Guðspekifélagsins og lífshlaup og 

hugsjónir Jóns.201 Í stefnuskránni er lögð áhersla á bræðralag alls mannkyns og 

jafnrétti. Hvatt er til samanburðar trúarbragða, vísinda og heimspeki ásamt því að 

„rannsaka óskilin náttúrulögmál og mátt mannsandans“. 202  Segja má að þessar 

hugsjónir sem þarna koma fram nái að mörgu leiti kjarnanum í lífsstarfi Jóns og leit 

hans að svörum við spurningum sem „snerta tilvist mannsins á þessari jörð“.203  

Jafnframt segja einkunnarorð félagsins, „engin trúarbrögð eru sannleikanum 

æðri“ mikið um lífsviðhorf Jóns, hann dæmdi aldrei og sá það jákvæða í öllum 

trúarbrögðum, „hann talaði um umburðarlyndi og kærleika og þetta ljós“. 204 

Einkunnarorðin sagði hann í raun þýða að „Guð er sannleikur“ og allir leiti á sinn hátt 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
198 Viðtal. Félagar í guðspekistúkunni Systkinabandinu, 16. júlí 2015. 
199 Viðtal. Hrafnhildur Kristín Jónsdóttir, 7. nóvember 2011. 
200 Eva Sólveig Úlfsdóttir: „Minningar. Jón Aðalgeir Sigurgeirsson. Kveðja frá Guðspekistúkunni 
Systkinabandinu á Akureyri“. Morgunblaðið 14:92 (15. janúar 2004), bls. 43. - Grétar Fells: „Af 
sjónarhóli“, bls. 3-6. 
201 Svanhildur Konráðsdóttir: Neistar frá sömu sól, bls. 181. 
202 Guðspekifélagið. Um Guðspekifélagið; <http://www.lifspekifelagid.is/gudspekifelagid/index.html> 
sótt 31. júlí 2015. 
203 Svanhildur Konráðsdóttir: Neistar frá sömu sól, bls. 182. 
204 Viðtal. Félagar í guðspekistúkunni Systkinabandinu, 16. júlí 2015. 

að Guði og leiðirnar séu jafn margar og einstaklingarnir. Hann sagði: „Því má hvorki 

ég né nokkur annar segja: Þú átt að ganga þessa götu, en ekki hina, því allir koma 

saman að lokum“ og nefnir í framhaldinu á að í dæmisögunni hafi jafnvel glataði 

sonurinn komið heim til föðurins.205  

Samkvæmt þeim stúkumeðlimum Systkinabandsins sem þekktu Jón, komu allar 

þær kenningar sem guðspekin vekur athygli á fram í Jóni, „hann lifði eftir þeim … 

honum var þetta alveg í blóð borið“. Þetta kom Hrafnhildur, dóttir hans, einnig inn á 

en að hennar mati skinu allar kenningar guðspekinnar í gegn hjá föður sínum. Þetta 

eru kenningar sem fjalla til dæmis um einingu alls lífs, þroskaviðleitni og þróun 

mannsins, endurholdgun og karma, mannlega fullkomnun, önnur tilverustig og fleira. 

Jón var samt sem áður ekkert að þröngva þessum kenningum upp á aðra heldur komu 

þær meira fram sem hluti af fræðslu og hann notaði oft dæmisögur þannig að fólk 

skyldi betur hvað hann átti við.206  

Jóni var tíðrætt um þörfina á einingu alls lífs. Þetta kom skýrt fram í viðtali við 

hann sem birtist í Morgunblaðinu árið 1980, en þar var hann meðal annars spurður um 

skoðun sína á heimsástandinu og vandamálum nútímans. Hann sagði að „til þess að 

leysa vandamál þjóðanna þurfa einstaklingarnir að kunna að leysa sín eigin vandamál 

og forsenda þess er að átta sig á tilverunni í stórum dráttum og lífinu í heild“. Einnig 

þurfi að virða og meta þau lögmál sem ríki í náttúrunni og alheiminum ef vel á að 

fara. Í framhaldinu sagði Jón að hann teldi mesta vanda nútímans vera skort á 

heildarsýn og einingu, sigrast þurfi á aðgreiningarkenndinni, einingarkenndin þurfi að 

vera ríkjandi. Sem dæmi nefnir hann að á hátíðlegum stundum, á stórbrotnum 

tímamótum í sögu þjóðar og þegar stórslys verða eða þjóðarháski er fyrir dyrum 

verður einingarinnar vart, þá „erum við öll eitt“. Til að heilbrigði haldist í þjóðfélagi 

þurfa einstaklingarnir samkvæmt Jóni að vera í jafnvægi og ef eitthvað bjátar á þá 

þurfi að vinna í gegnum það og finna jafnvægið á ný.207 Samræmið áleit Jón jafnframt 

mikilvægt. Hann sagði: 

 
Mesta hindrunin er aðgreiningarkenndin. Í fljótu bragði virðumst við vera svo ein og aðgreind 

hvert frá öðru, en raunin er önnur. Lykillinn – eða lausnin – liggur í því að bera í brjósti góðar 

óskir til náungans. Það er einungis vægara orðatiltæki en „að elska“. Margir halda að óreyndu að 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
205 Svanhildur Konráðsdóttir: Neistar frá sömu sól, bls. 167-168. 
206 Viðtal. Félagar í guðspekistúkunni Systkinabandinu, 16. júlí 2015. - Viðtal. Hrafnhildur Kristín 
Jónsdóttir, 7. nóvember 2011. 
207 „„Mesti vandi nútímans er skortur á heildarsýn og einingu“, bls. 46-47, 50. – „Fólkið í landinu. Rætt 
við Jón Sigurgeirsson“. 

slíkt reynist þeim ofviða. En allir geta sent góðar óskir til handa samferðamönnunum. Við erum 

öll eitt og tengd á svo margvíslega vegu. Öll erum við ljósverur, komnar frá sömu upptökum. 

Við erum eins og hljómsveit – öll á einu sviði. Öll leikum við á ólík hljóðfæri í ólíkum þáttum 

tónverksins. En stjórnandinn þarf að fella alla tónana saman svo að þeir hljómi fagurlega og 

fullkomlega rétt. Við verðum því að fylgja honum og stefna að einingunni. Svo stöndum við upp 

og aðrir hljóðfæraleikarar taka sæti okkar. Þetta er samskonar líking og Shakespeare dregur upp 

af lífinu sem leiksviði. Við leikum okkar hlutverk og hverfum svo að því búnu. En stjórnandinn 

er alltaf sá sami – hann er höfundur lífsins.“208  

 

Í öllu þessu kemur skýrt fram hversu mikilvæga Jón taldi eininguna vera, einingu alls 

mannkyns og bræðralag. 

Hvað varðar kenninguna um þróun mannsins, þroskaviðleitni og endurholdgun 

og karma var Jón sannfærður um að hafa lifað áður og trúði statt og stöðugt á 

kenninguna að menn læri alltaf eitthvað í hverju lífi. Ýmsir spekingar vildu meina að 

hann hafi verið þessi og hinn í fyrra lífi og telur Hrafnhildur að honum hafi fundist 

það áhugavert þó hann hafi ef til vill ekki trúað því öllu.209 Þessi trú kom meðal 

annars fram þegar Jón skrifaði nokkur þakkarorð á skilnaðarstund í dagblaðið 

Íslending er Axel Schiöth bakarameistari lést. Þar skrifaði hann um síðustu samfundi 

þeirra sem voru honum ógleymanlegir. Axel hafði þá lesið og þýtt að hluta Bók lífsins 

eftir Martínus og ræddu þeir um lögmál orsaka og afleiðinga. Jón skrifaði:  

 
Jú, hann hafði öðlast skilning á því, hvers vegna heilsufarslegar aðstæður hans væru svo 

bágbornar, sem raun ber vitni – og að við engan er að sakast nema sig sjálfan. Langa vegferð 

eigum við að baki, og þreytum göngu pílagrímsins í áttina til fullkomleikans. Allt sem við setjum 

af stað, sendum frá okkur, hittir okkur aftur, einhvern tíma fyrr eða síðar. 

      Hugsanir okkar, orð og athafnir, góðar eða illar, koma til okkar aftur í einhverri mynd 

samkvæmt órjúfanlegu réttlætislögmáli. Allt, sem sáð er, verður uppskorið. Það, sem þegar  er 

gert, verður ekki aftur tekið, en hvernig framtíðin verður, getum við ráðið að vissu marki. Á hinu 

líðandi augnabliki erum við öðrum þræði að leggja grundvöll hins óorðna. Á þessu jarðneska 

sviði er hinn harði skóli lífsins, og einn meginþáttur listarinnar að lifa er að kunna að taka 

réttilega því, sem að höndum ber, ekki sízt mótlætinu, sem stundum reynist vera dulbúin 

blessun.210   
 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
208 Svanhildur Konráðsdóttir: Neistar frá sömu sól, bls. 204. 
209 Viðtal. Hrafnhildur Kristín Jónsdóttir, 7. nóvember 2011.	  
210 Jón Sigurgeirsson: „Axel Schiöth bakarameistari“, bls. 5, 7. 

Þetta var eitthvað sem Jón hafði heyrt áður en það sem vakti hrifningu hans var að 

Axel sýndi kenninguna í verki, meðan hann var enn að vinna úr „þjáningum þungra 

örlaga í fullri sátt við lögmál guðs …“ Jón taldi það mikið lán að hafa kynnst Axel 

Schiöth og kvaddi hann með ósk um að síðar mættu leiðir þeirra liggja saman svo 

hann gæti endurgoldið honum það góða sem hann af honum þáði.211 Jón var jafnframt 

hrifinn af sögu sem hann lærði í kennslubók í ensku og fjallar um lögmál orsaka og 

afleiðinga, eða karma. Þar segir frá litlum dreng sem leikur sér í skógarjaðri þegar 

hann heyrir skyndilega eitthvert hljóð. Hann kallar hver sé þar en fær einungis sama 

svar til baka. Hann heldur áfram að kalla og allt fer á sama veg, alveg þar til hann er 

farinn að hrópa skammir og ókvæðisorð. Hann gefst þá upp, fer kjökrandi heim og 

segir föður sínum alla söguna. Þá útskýrði faðirinn fyrir drengnum að hann hafi 

einungis kallast á við bergmálið og „ef hann hefði sagt falleg orð, hefði hann fengið 

falleg orð til baka. Allt sem við hugsum, tölum og gerum kemur í sveig til baka – rétt 

eins og bergmálið“. Jón sagði þessa hugsun mætti meðal annars finna í boðskap Jesú 

„sem segir að maðurinn uppskeri svo sem hann sái“. Jón benti í framhaldinu á að þó 

svo að kristnum hafi verið kennt þetta í 2000 ár þá eru menn enn að senda frá sér 

ónotahugsanir og vinna grimmdarverk á meðbræðrum sínum. Jón sagði hvern mann 

dæma sig sjálfan með sínum gjörðum og því sé karma ekki refsing, ekki dómari. 

Hann sagði jafnframt að vakað sé yfir okkur þó svo að forsjónin grípi ekki alltaf inn í, 

„Við höfum leyfi til að misstíga okkur og beita frjálsum vilja“.  

Þegar Jón var spurður hvort „ótti okkar við dauðann hindri okkur stundum í 

því að lifa?“ kom hann enn frekar inn á þessi mál en hann taldi óttann geta hindrað 

okkur í að lifa lífinu til fulls og tafið okkur á vegferðinni. Hann sagði alla ávallt þurfa 

að spyrja sig: „Til hvers er ég hér?“ Hans svar var að við værum hér til að „safna 

reynslu, læra, verða vitrari og vaxa“. Til að ná því markmiði taldi hann best „að vera 

– lifa samkvæmt okkar bestu vitund … að vera – að vera maður sjálfur og trúr því 

besta í sjálfum sér“. Hann sagði orðin vera ævaforn og sterk og bendir á að þau komi 

fram í Gamla Testamentinu, „þegar Móses spyr röddina í brennandi runnanum: Hver 

ert þú? og fær svarið: Ég er sá sem ég er. Ég er – er sterkt máttarorð“. Ennfremur 

benti hann á að Jesú noti þessi máttarorð og tók sem dæmi orð hans: „Ég er vegurinn, 

sannleikurinn og lífið. – Ég er upprisan og lífið. – Ég er áður en Abraham var“. Menn 

þurfa að „vakna til viskunnar - skilja stöðu okkar í lífinu“ og alviskan blundar í brjósti 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
211 Jón Sigurgeirsson: „Axel Schiöth bakarameistari“, bls. 5, 7. 

hvers manns. Stærsta verkefnið er að komast í gegnum blekkingarhuluna og átta sig 

raunverulega á því að við reikum í myrkri, fáfræði og blekkingum. Jón sagði: „Að 

vera er kjarninn í lífi hvers einasta manns, … Við nefnum hann einnig „innsta eðli“ 

og það á upptök sín í ljósinu. Við þurfum að reyna að hafa góða samvinnu við 

skaparann – frumafl lífsins“.  

Jón sagði alla vera ljósverur þó svo að allir átti sig ekki á því og þrátt fyrir að 

hægt sé að læra af reynslu annarra verður hver og einn að feta sína leið sjálfur. Jón 

benti ennfremur á að það er mikill munur á að „vita eitthvað, og þess að lifa og 

framkvæma í verunni. … Það er ekki nóg að þekkja hið góða ef við lifum það ekki 

daglega í hugsunum okkar og breytni“. Hann benti þó á í framhaldinu að auðvitað 

væri lífið ekki einfalt og það „einkennist stundum af þverstæðunni sem birtist í 

orðunum „Það góða sem ég vil, geri ég ekki – en það illa sem ég vil ekki, geri ég““. 

Jón sagði að til að læra af mistökum okkar af fullnustu er oft nauðsynlegt að 

endurtaka þau og þannig erum við alltaf að fága okkur. Lækning getur oft falist í því 

að fyrirgefa þeim sem við teljum hafa gert okkur rangt til og það sem í upphafi virðist 

vera ósigur getur seinna komið út sem vinningur. En fágun tekur langan tíma og Jón 

spurði sig hvort að mögulegt sé að læra nógu mikið í einu lífi til þess að verða 

fullkomin? Og í framhaldinu spurði hann hvort það sé yfirleitt hægt að ná fullkomnun 

og ef svo er hve langan tíma tekur það? Hann sagði: „Augljóslega lengri tíma en eitt 

líf. Því þurfum við að koma í skólann aftur og aftur þangað til náminu er lokið“. Hvað 

varðar hann sjálfan kvaðst hann ekki hafa neinar minningar frá fyrri lífum, en hafði þó 

heyrt af slíku og þar að auki upplifði hann nokkuð sem tengist þessu. Þá sat hann 

Rotaryfund í Osló þar sem ungur læknir flutti erindi og fór með Hippokratesareiðinn. 

Jón sagði: „Mér hitnaði um hjartarætur og vissi samstundis að eiðurinn hafði sérstaka 

merkingu fyrir mig … einhvern tímann áður hef ég svarið svipaðan eiðstaf“. Samt 

sem áður kvaðst Jón ekki hugsa mikið um fyrri tilvistir, „mestu skiptir að við hugsum 

hér og nú“. Hann sagði að fram í dagvitundina kæmi stundum fram fróðleikur og 

söfnuð reynsla sem að öllu jöfnu býr í undirvitund okkar og draumum. Hann var 

sannfærður um að einhvern tíma áður höfum við öll hist, þrátt fyrir að það sé skýrara í 

sumum tilvikum en öðrum. Hann sagðist þó ekki velta því sérstaklega fyrir sér, 

mikilvægara sé að „allar hugsanir, orð og athafnir hitta okkur aftur fyrir í samsvarandi 

mynd og við sendum þær frá okkur“. Hann minntist einnig stuttlega á Hvíta 

bræðralagið, sem samanstendur af þeim sem komnir eru langt á undan okkur, þau sem 

voru eitt sinn í okkar sporum en þurfa ekki að hverfa aftur. Jón lýsti þessu sem 



	   70 

einhvers konar samfélagi heilagra „sem af umhyggju og kærleika hefur tekið að sér að 

leiðbeina okkur á lífsleiðinni“. Bræðralagið mynda fullnumar, eða meistarar sem af 

eigin vilja snúa aftur til jarðarsviðsins þegar þeirra er þörf. Jón tekur jafnframt fram 

að ekki sé vert að tala mikið um bræðralagið, frekar sé „að fólk leiti eftir því sjálft 

eftir eigin brautum“.212 Jón talaði jafnframt um önnur tilverustig, víddir eða lífssvið 

þar sem mikið líf er, en taldi að hér séum við svo lokuð með okkar fimm skilningarvit 

og þar af leiðandi viljum við ekki svífa inn í þessi svið. Þó séu allir, vitandi og ekki 

vitandi, í þessum lífssviðum og sveiflum.213  

Þarna má sjá hvaða merkingu Jón lagði í kenningar um þróun manna og 

þroskaviðleitni ásamt hugleiðingum hans um mannlega fullkomnun og stöðu manna í 

alheiminum. Þessi trú Jóns á ólík þroskastig manna kom einnig fram í minningagrein 

um hann, en þar segir frá samræðum um umferðargötu nokkra í Berlín. Umræðan var 

á neikvæðu nótunum þar sem umferðarlögum var ekki fylgt eftir en viðbrögð Jóns 

voru á þann veg „að þetta væru jú líka „allt saman sálir á mismunandi þroskastigum, 

en þó allar á leið að sama marki““.214 Detel telur Jón hafa komið með mikið inn í 

þennan heim og að hann sjálfur hafi verið langt kominn á þroskabrautinni. Hallgrímur 

tók í svipaðan streng og sagði: „hann var bara miklu þróaðri maður, þroskaðri … hann 

hefur örugglega verið mjög langt á veg kominn…“ Sverrir benti á að Jón hafi verið 

nær „ósnortinn af hégóma þessa heims“ og kveðst engan mann hafa þekkt sem „kemst 

nær því en hann að geta talist helgur maður“.215  

 

3. Hið dulræna - Spíritismi og sálarrannsóknir 

Jón var mikill áhugamaður um spíritisma og sálarrannsóknir og var einn af þeim 

frímúrurum sem stofnuðu Sálarrannsóknarfélag Akureyrar árið 1953. Hann var í 

stjórn félagsins í tuttugu og átta ár, eða alveg til ársins 1981, þar af var hann formaður 

lengst allra eða í átján ár.216 Eins og fram hefur komið var samt sem áður öflug 

miðlastarfsemi í bænum, bæði áður en og eftir að félagið var stofnað. Jafnframt var 

nokkuð um það að miðlar komu í Systkinabandið og héldu erindi og spíritismi var 

ávallt vinsælt umræðuefni á fundum. Tengsl guðspekinnar og spíritismans hafa 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
212 Svanhildur Konráðsdóttir: Neistar frá sömu sól, bls. 167, 177, 190-192. 
213 „Fólkið í landinu. Rætt við Jón Sigurgeirsson“. 
214 Einar Þorsteinn Ásgeirsson: „Minningar. Jón Aðalgeir Sigurgeirsson“. Morgunblaðið 38:92 (8. 
febrúar 2004), bls. 46. 
215 Viðtal. Detel Aurand, 28. október 2014. - Viðtal. Hallgrímur Jónsson, 15. nóvember 2011. - Sverrir 
Pálsson: „Minningar. Jón Aðalgeir Sigurgeirsson“, bls. 42. 
216 Fréttabréf 2003: Sálarrannsóknarfélagið á Akureyri afmælisrit 1953-2003, bls. 4-8. 



	   71 

líklega alltaf verið til staðar á Akureyri, þau fjalla um svipuð málefni en á ólíkan hátt 

og auk þess hefur fámenni bæjarins ýtt enn frekar undir tengslin, sérstaklega í 

upphafi. Svo má ekki gleyma því að nokkuð var um það að sama fólkið var í báðum 

félögum og á það meðal annars við um Jón.217  

Jón kynntist og starfaði með ýmsu fólki með dulræna hæfileika, ber þar helst 

að nefna áðurnefndan Edwin C. Bolt, en Jón leit á hann sem einn af sínum helstu 

kennurum. Margrét frá Öxnafelli var einnig góð vinkona Jóns og man Hallgrímur eftir 

skyggnilýsingafundum á heimili þeirra, bæði með Margréti og svo Guðrúnu 

Sigurðardóttur og Hafsteini Björnssyni. Hrafnhildur man einnig vel eftir Margréti og 

sagði hana hafa verið góða vinkonu foreldra sinna, hún kom oft í heimsókn.218 Jón 

kynntist Margréti frá Öxnafelli fyrst þegar hún var í tónlistarnámi hjá föður hans. 

Margrét var um sextán ára þegar hún hóf nám í orgelleik hjá föður Jóns en þá var Jón 

á fermingaraldri. Hann varð oft vitni að dulrænum hæfileikum hennar og síðar 

mynduðust sterk vináttubönd milli þeirra.219 Jón sagði: „Margrét varð til þess að 

fræða okkur um hinar hærri bylgju-áttundir. Hún lýsti fögrum litum og dásamlega 

björtum verum í stofunni, þar sem stóð orgelið og píanóið og Beethoven-

myndastyttan á milli. Stofan var hlaðin áhrifum friðar og samræmis“. Að auki lýsti 

Margrét áru þeirra og Jón kvaðst hafa bæði undrast og trúað.220 Um spilatímana sagði 

Margrét sjálf:  

 
Spilatímarnir voru heima hjá Sigurgeiri Jónssyni, og eftir spilaæfingarnar lék hann fyrir mig 

ýmis falleg lög. Sá ég oft litaslæður í loftinu í sambandi við þessi lög. Hreyfðust þær um 

stofuna eins og norðurljós. Hjá Sigurgeiri fékk ég einnig lánaðar bækur um guðspekileg efni. 

Drakk ég þær í mig og fylgdi þeim mikið seiðmagn og andleg orka.221 

 

En eins og áður hefur komið fram var Margrét, líkt og Jón, virk bæði í 

guðspekistúkunni og Sálarrannsóknarfélaginu þann tíma sem hún bjó á Akureyri.222 

Jón sagði Margréti mjög hæfileikaríka og fékk sjálfur að kynnast lækningum hennar í 

gegnum Friðrik huldulækni oftar en einu sinni.  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
217 Heiða Björk Vilhjálmsdóttir: Að lifa og leita, bls. 47-48. 
218 Viðtal. Hallgrímur Jónsson, 15. nóvember 2011. - Viðtal. Hrafnhildur Kristín Jónsdóttir, 7. 
nóvember 2011. 
219 Svanhildur Konráðsdóttir: Neistar frá sömu sól, bls. 173, 185. 
220 „„Mesti vandi nútímans er skortur á heildarsýn og einingu“, bls. 46-47, 50. 
221 Eiríkur Sigurðsson: Skyggna konan, bls. 85. 
222 Heiða Björk Vilhjálmsdóttir: Að lifa og leita, bls. 41. 

Guðrúnu Sigurðardóttur miðil þekkti Jón einnig og var honum einstaklega 

minnistætt þegar hún lýsti fyrir honum skynjunum sínum við flutning 

Töfraflautunnar.223 Eins og Margrét frá Öxnafelli lagði Guðrún meðal annars stund á 

andlegar lækningar og var mikið leitað til hennar.224 Hafsteinn Björnsson starfaði í 

Sálarrannsóknarfélaginu á tímabili og til eru á Héraðsskjalasafninu á Akureyri 

upptökur af fræðslufundum með Hafsteini frá árunum 1956 til 1957.225 En á þessum 

árum var Jón einmitt í stjórn félagsins og má því reikna með að hann hafi starfað að 

einhverju leyti með Hafsteini.   

Gera má ráð fyrir að Jón hafi haldið erindi á fundum í Sálarrannsóknarfélaginu 

líkt og hann gerði í Systkinabandinu. Fram kemur í sögu félagsins að í upphafi hafi 

félagsmenn verið duglegir að „lesa upp og flytja erindi“ þó svo að ekki séu til um það 

ritaðar heimildir. Félagsmenn fluttu þá bæði erindi úr bókum og reynslusögur.226 

Fram kemur í auglýsingu frá Sálarrannsóknarfélaginu á Selfossi árið 1980 að Jón 

Sigurgeirsson frá Akureyri hélt þar erindi og sagði frá kynnum sínum af 

„sálarrannsóknum og dulrænu fólki“. 227  Auk fræðslu og erinda fólst starfsemi 

Sálarrannsóknarfélagsins jafnframt í því að fá miðla til starfa. Ef fólk var skráð í 

félagið átti það meiri möguleika á að komast á fund hjá þeim miðlum sem félagið 

fékk til sín.228 Það má því gera ráð fyrir því að Jón hafi mætt nokkuð oft á slíka fundi.  

Til er skemmtilega saga af einum slíkum, en það var þegar Jón fékk Hemma Gunn 

með sér á miðilsfund hjá Horace Hambling, sem Jón þekkti vel. Hemmi var einn af 

þeim sem leigðu um tíma hjá Jóni, þetta kemur meðal annars fram í ævisögu hans, 

Hemmi Gunn – Sonur þjóðar. Hemmi sagði meðal annars um Jón: „Á Akureyri leigði 

ég hjá bráðskemmtilegum og merkilegum karli, Jóni Sigurgeirssyni … Hann hafði 

misst konuna sína ungur og hellti sér í kjölfarið á bólakaf í sálarrannsóknir; einkum 

og sérílagi til að komast í samband við konuna sína sálugu, skilst mér“. Hemmi hafði 

á þessum tíma lítinn áhuga á sálarrannsóknum en vildi ekki valda Jóni vonbrigðum og 

fór á fundinn. Um fundinn sagði Hemmi meðal annars: „Á miðilsfundinum var 

allskonar sérkennilegt fólk saman komið, þannig að ég mátti hafa mig allan við að 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
223 Svanhildur Konráðsdóttir: Neistar frá sömu sól, bls. 185-187. 
224 Pétur Pétursson: Ragnheiður Brynjólfsdóttir og harmleikurinn í Skálholti, bls. 35-40. 
225 Hskjs. Ak. F – 236/1-2 Fræðslufundur með Hafsteini Björnssyni 1956. - Hskjs. Ak. F – 236/4-7 
Fræðslufundur með Hafsteini Björnssyni 1957. 
226 Fréttabréf 2003: Sálarrannsóknarfélagið á Akureyri afmælisrit 1953-2003, bls. 4. 
227 „Aðalfundur“. Morgunblaðið 106:67 (11. maí 1980), bls. 43. 
228 Fréttabréf 2003: Sálarrannsóknarfélagið á Akureyri afmælisrit 1953-2003, bls. 4. - Viðtal. Félagar í 
guðspekistúkunni Systkinabandinu, 16. júlí 2015. 

springa ekki úr hlátri. Ekki batnaði það þegar ég settist andspænis miðlinum sjálfum; 

hann féll umsvifalaust í trans, …“ Hemmi hafði átt við meiðsli að stríða, meðal annars 

á ökkla, hann sagði miðilinn hafa óumbeðinn byrjað að þreifa á ökklanum og þá hafi 

transinn dýpkað, um þetta sagði Hemmi: „Í framhaldinu var á honum að skilja að 

allskonar menn, væntanlega bæklunarlæknar, væru mættir á svæðið og byrjaðir að 

gera að ökklanum á mér - gegnum miðilinn. Nú átti ég orðið verulega bágt með mig 

en Jón trúði þessu vitaskuld eins og nýju neti“. Eftir að miðilsfundinum lauk var 

Hemmi ánægður með þessa „undarlegu lífsreynslu“ og að auki fann hann ekki framar 

fyrir ökklameiðslunum. Fjallað var um þetta mál í Morgunblaðinu og skopmynd 

teiknuð af uppákomunni.229  

Lækningar gegnum miðla voru samt sem áður ekki einu lækningarnar sem Jón 

hafði áhuga á, heldur hafði hann jafnframt mikla trú á lækningarmætti tónlistar. 

 

4. Hljómurinn að ofan – Jón og tónlistin 

Eins og fram hefur komið spilaði tónlistin stórt hlutverk á æskuheimili Jóns. Sjálfur 

var hann ekki góður að spila á hljóðfæri eins og systkini hans og hann var ekki 

söngmaður en hann var bestur í að hlusta. Detel sagði: „he was not a musician but he 

loved music and he loved beauty“. Samkvæmt Hallgrími var mikið um tónlist heima 

fyrir og þá klassísk tónlist, „við áttum grammafón og við áttum plötusafn og það var 

ekkert á þeim grammafón nema þessi svokallaða klassíska músík, annað var ekki til 

og þannig lærði ég að nota músíkina og ég hugsa að ég hafi notað hana meira en 

nokkuð annað“. En Jón hafði mikla trú á mætti tónlistar, meðal annars til lækninga. 

Finna má í skjölum frá Jóni þýðingar á verkum eftir Cyril Scott, en hann var enskt 

tónskáld og rithöfundur sem skrifað töluvert um dulræn efni, meðal annars um tónlist 

og möguleg áhrif hennar sem afl í andlegri þróun. Hann skrifaði líka bókina Inn vígði 

sem hafði mikil áhrif á Jón.230  

Vorið 1954 skrifaði Jón hugleiðingu um tónlist í dagblaðið Dag. Þar sagði 

hann frá tónleikum Kantötukórs Akureyrar og þeirri vellíðan sem fylgdi hrífandi 

söngnum. Hann spurði sjálfan sig hvers vegna áheyrendum hafi liðið svona vel og 

telur svarið felast í starfi söngstjórans, að honum hafi tekist að gera „kórinn að farvegi 

fyrir „hljóminn að ofan“. Jón leit svo á að til að þetta tækist þyrfti bæði kórinn og 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
229 Orri Páll Ormarsson: Hemmi Gunn, sonur þjóðar. Reykjavík 2013, bls. 102-103. 
230 Viðtal. Helga Haraldsdóttir, 18. nóvember 2011. - Viðtal. Detel Aurand, 28. október 2014. - Viðtal. 
Hallgrímur Jónsson, 15. nóvember 2011. - Viðtal. Hrafnhildur Kristín Jónsdóttir, 7. nóvember 2011. - 
Skjöl í eigu Hallgríms Jónssonar og Hrafnhildar Jónsdóttur. 

áheyrendur að uppfylla ákveðin skilyrði, hlustendur þyrftu að leggja fram samúð og 

skilning og kórinn þyrfti að vera „nógu fullkomið tæki“. Við þetta taldi hann hugi 

áheyrenda samstillast og stemningu skapast, hann sagði: „Þetta fyrirbæri kalla ég 

stundum hleðslu eða lífsmögnun eða hina guðdómlegu orku að ofan, sem gleður, 

lyftir og læknar, sé stillt á rétta bylgjulengd. Á köflum þótti mér sem söngstjórinn léki 

á hljóðfæri, og tónaflóðið fyllti salinn, þrungið orkunni að ofan“.  Þessi líking Jóns er 

mjög í anda þess sem faðir hans skrifaði þegar hann minntist síðustu messunnar í 

gömlu kirkjunni á Akureyri. Í framhaldinu talaði Jón um að hann saknaði þess að sjá 

ekki unga fólkið á tónleikunum og benti á að í uppeldinu beri að „halda hinu góða, 

fagra og sanna að unglingunum“ og samkvæmt því ætti ekki að „næra sálir hinna 

ungu á afskræmdri eða innantómri tónlist – sem er engin list“. Svo bætti hann við: 

„Nú er svo virðist sem skipulögð herferð sé hafin, til þess að villa uppvaxandi kynslóð 

sýn og afskræma smekk hennar með því að misnota m.a. prentlistina, tónlistina og 

kvikmyndirnar …“ 231  Þarna kemur álit Jóns á klassískri tónlist fram yfir aðra 

greinilega í ljós. 

Það var í Austurríki árið 1959 sem Jón kynntist Töfraflautu Mozarts og 

heillaðist algerlega. Þetta var í fyrsta skipti sem hann upplifði verkið í heild og fannst 

honum það eitt stórkostlegasta tónverk sem hann hafði kynnst, „Það er ekki bara 

tónlistin sem er dásamleg, heldur er efni þessarar mest fluttu óperu í heimi frábær 

speki um lífið og baráttu góðs og ills í manninum“. Þegar Jón kom aftur heim bauð 

hann stundum vinum að koma og hlusta á verkið á meðan hann útskýrði inntak þess. 

Guðrún Sigurðardóttir miðill var ein af þessum vinum og sagði Jón hana hafa lýst 

fyrir sér skynjunum sínum á verkinu. Sá hún ljós, altari, súlur og bjartar verur bak við 

tónana, en mest kom það Jóni á óvart „er hún kvaðst hafa séð höfundinn birtast í 

lokakaflanum og sagði að sveit ungmenna með strengjahljóðfæri hefði verið á bak við 

hann, í gylltum og bláum litum“. Hún var fullviss um lækningarmátt Töfraflautunnar 

og kvaðst Jón hafa fundið það líka sjálfur. Hann sagði aðalþráð verksins vera leitina 

að ljósi og sannleika og í fjölmörgum táknum birtist þessi leit mannsins á leið til 

þroska. Á leiðinni þarf samkvæmt Jóni að „hlusta á hina innri rödd til að rata úr villu 

og blekkingum heimsins. Allt ber að sama brunni: Vertu þú sjálfur og sjálfum þér 

trúr, þá mun allt fara vel“. Jón sagði jafnframt að kjarnar í lífi mannsins 

endurspegluðust í Töfraflautunni sem fjallar um lífsbaráttuna og lærdóminn sem „fæst 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
231 Jón Sigurgeirsson: „Hugleiðing“. Dagur 23:37 (12. maí 1954), bls. 6. 

við það að sigrast á erfiðleikunum“. Þannig þurfa allir að yfirstíga hindranir á leiðinni 

til þroska, „Prófraunirnar krefjast kjarks og hreinleika hjartans sem býr yfir kærleika 

og mætti fyrirgefningarinnar. Öll erum við leitendur ljóss og sannleika og allra bíður 

kóróna lífsins að lokum“.232 Jón taldi mikinn heilunarmátt í Töfraflautunni, „hann 

talaði um tónlist sem heilunaraðferð, … að aðstoða manneskjuna að gera sig heila“. 
233 Þarna koma áhrif guðspekinnar skýrt fram en eins og fram hefur komið talaði Jón 

jafnframt mikið um Töfraflautuna á fundum í guðspekistúkunni og eiga 

stúkumeðlimir margar góðar minningar tengdar því.234  

Tónlistafélagið á Akureyri var stofnað í maí 1943235 og árið 1966 var Jón 

kosinn formaður. Snemma árs 1967 bauð stjórn félagsins fréttamönnum til 

kaffidrykkju þar sem skólastjóri Tónlistaskólans talaði ásamt því að Jón kynnti 

starfsemi tónlistarfélagsins „sem fyrst og fremst byggist á útvegun erlendra og 

innlendra listamanna á sviði söngs og tóna …“236 Höfðu þá þegar verið ráðgerðir 

fernir tónleikar og fleiri voru í undirbúningi og athugun.237 Ennfremur var rætt um 

kostnaðinn sem fylgdi starfseminni, talað um að halda skemmtikvöld til fjáröflunar og 

að auki hafði bæjarstjórnin sýnt félaginu skilning og velvild. Alltaf var reynt að halda 

miðaverði í lágmarki.238 Í viðtali við Þjóðviljann árið 1970 sagði Jón að tónlistaráhugi 

í bænum hefði alltaf „gengið dálítið í öldum“ og stundum hafi jafnvel „þurft að leggja 

fram fé úr eigin vasa“.239 Samkvæmt Sverri tók Jón tónlistamennina oft á tíðum heim 

til sín til að spara fyrir félagið og ekki nóg með það heldur fór hann líka með þau í 

hinar ýmsu skemmtiferðir.240 Með þessu starfi gat Jón átt hlut í því að fólk hafði 

möguleika á að sækja tónleika og njóta lifandi tónlistar. 

 

 

 

 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
232 Svanhildur Konráðsdóttir: Neistar frá sömu sól, bls. 187-189. 
233 Viðtal. Helga Haraldsdóttir, 18. nóvember 2011. 
234 Viðtal. Félagar í guðspekistúkunni Systkinabandinu, 16. júlí 2015. 
235 „Jón Sigurgeirsson: Horft um öxl – í tilefni 40 ára afmælis Tónlistarfélags Akureyrar“. Dagur 
112:66 (7. október 1983), bls. 5. 
236 „Stutt heimsókn í Tónlistarskóla Akureyrar síðastl. laugardag“. Dagur 8:50 (1. febrúar 1967), bls. 8. 
237 „Heimsókn í Tónlistarskóla Akureyrar“. Verkamaðurinn 5:49 (3. febrúar 1967), bls. 4. 
238 „Af vettvangi tónlistarmála. Tónleikar – nám – kennsla“. Verkamaðurinn 38:49 (10. nóvember 
1967), bls. 2. 
239 „Stundum þurft að leggja fram fé úr eigin vasa“. Þjóðviljinn 50:35 Akureyrarblað III (1. mars 1970), 
bls. 11. 
240 Viðtal. Sverrir Pálsson, 20. nóvember 2011. 

5. Víðförull í andans málum – Jón og félagsmálin 
Í gegnum tíðina starfaði Jón í hinum ýmsu félögum, hann vann af alefli án þess að 

ætlast endurgjalds og var þjónustan unnin í kærleika.241 Þau félög sem Jón starfaði í 

sýna vel hvert hann beindi sínu atgervi og áhuga,242 en eins og sjá má í umfjölluninni 

hér að ofan voru flest félögin tengd andans málum.  En auk starfsins í 

Systkinabandinu, Sálarrannsóknarfélaginu og Tónlistarfélaginu var Jón einnig um 

tíma félagi í Rótarýklúbb Akureyrar, en hann var stofnaður árið 1938 og var fámennur 

fyrstu árin. Á heimasíðu klúbbsins segir um starfsemina: „Meginstarf Rótarýklúbbs 

Akureyrar hefur verið með líkum hætti og hjá öðrum rótarýklúbbum hérlendis, það 

hefur byggzt upp á því að efla kynni milli einstaklinga og starfsstétta, fræðslu og 

upplýsingastarfsemi.“243 Jón hefur eflaust verið virkur í félaginu, að minnsta kosti á 

einhverjum tímapunkti, því hann fór á fund félagsins í Noregi einhverju sinni.244  

Jón var ennfremur í Frímúrarareglunni en þeir byggja starfsemi sína á 

kristnum grundvelli og eins og flestir vita hvílir leynd yfir fundarsiðum.245 Líkt og í 

guðspekinni er umburðarlyndi mikilvæg kenning meðal frímúrara. Guðspekin hefur 

þó alltaf verið mun opnari og þar af leiðandi hefur hún líklega höfðað betur til Jóns og 

var hann nánast hættur að mæta á fundi hjá frímúrurum í seinni tíð. Að auki átti hann 

það til að blanda þessu öllu saman, því þetta „eru bara mismunandi vegir að sama 

sannleikanum“.246   

Hér eru aðeins nefnd nokkur dæmi um þau félög sem Jón starfaði í og þegar 

hann var kominn á efri ár og leit yfir farin veg sagði hann: „Furðulegt, svo sýnist sem 

ég hafi tranað mér fram í félagslífinu, en ég er í eðlinu hlédrægur maður og vil ekki 

láta á mér bera“.247 Jafnframt skrifaði Jens Sumarliðason í Alþýðumanninn þegar Jón 

varð sextugur og lýsti honum sem afkastamiklum, hressum og léttum í spori. Þennan 

ungleika Jóns á sál og líkama taldi Jens mega rekja „til þess að hann hefur ávallt verið 

sannur félagsmaður, íþróttamaður og bindindismaður“.248  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
241 Sverrir Pálsson: „Sjötugur í dag: Jón Sigurgeirsson skólastjóri“, bls. 30. 
242 Viðtal. Sverrir Pálsson, 20. nóvember 2011. 
243 Rótarýklúbbur Akureyrar. Saga klúbbsins; 
<http://www.rotary.is/rotaryklubbar/island/akureyri/saga> sótt 4. ágúst 2015. 
244 Svanhildur Konráðsdóttir: Neistar frá sömu sól, bls. 191. 
245 Frímúrarareglan á Íslandi. Um Frímúrararegluna; <http://www.frmr.is/umfrimurararegluna> sótt 8. 
ágúst 2015. 
246 Viðtal. Félagar í guðspekistúkunni Systkinabandinu, 16. júlí 2015. - Viðtal. Helga Haraldsdóttir, 18. 
nóvember 2011. 
247 Svanhildur Konráðsdóttir: Neistar frá sömu sól, bls. 204. 
248 Jens Sumarliðason: „Jón Sigurgeirsson, skólastjóri sextugur“. Alþýðumaðurinn 13:39 (2. júní 1969), 
bls. 4. 

Þegar Jón flutti úr bænum hætti hann auðvitað að starfa í öllum þessum 

félögum en hélt þó að einhverju leyti sambandi við fólkið sem hann kynntist þar einna 

best. Það var meðal annars í gegnum starfið í þessum félögum sem hugsjón Jóns varð 

til og þróaðist, hann sjálfur varð þannig fyrir áhrifum frá þeim stefnum sem verið var 

að vinna eftir ásamt því að hafa áhrif sjálfur meðal félagsmanna. 

VI.  „Í ÁTT AÐ BETRA LÍFI“ - HUGSJÓNAMAÐURINN JÓN 
 

Eins og hjá flestum þróaðist og þroskaðist hugsjón Jóns smám saman í gegnum lífið 

og kom fram á ýmsan hátt í lífsviðhorfum og framkomu hans. Allt starf Jóns í þágu 

andlegra málefna hafði augljóslega mikil áhrif á hugsjón hans og þá kannski 

sérstaklega kristnin og guðspekin. 

 

1. Góðvild, jákvæðni og hjálpsemi – Hvað fólst í þessari hugsjón? 

Hugsjón Jóns fólst að stórum hluta í því að fræða samferðarmenn sína og hjálpa þeim 

að hjálpa sér sjálfir, í áttina að betra lífi. Einnig byggðist hún á mannkærleika, 

jákvæðni, góðvild og virðingu. Þessi hugsjón Jóns kemur meðal annars skýrt fram í 

áratugalöngu starfi hans sem kennari og einnig í þeirri vinnu sem hann lagði í 

félagsstarf af ýmsum toga. Þar að auki höfðu lífsviðhorf hans áhrif á alla þá sem til 

hans þekktu. Jón leit svo á að hann væri fæddur með þessi viðhorf en meðfram hafi 

hann fengið stuðning frá guðspekinni og kenningu Jesú Krists.249   

Jón hefur verið kynntur til leiks sem heimsborgari, múrari, tungumálakennari 

og guðspekinemi „sem notar hvert tækifæri til að benda á það góða og jákvæða á 

göngu okkar upp fjallið, eins og hann kallar lífið.“ Hann taldi skapgerðina og 

viðhorfið til lífsins hafa hjálpað sér mikið. Hann kvaðst vera bjartsýnn og hafa það 

sem hann kallaði tilhlökkunargáfu, það er að geta hlakkað til og verið barnslega 

glaður svona yfirleitt. Hann benti þó á að ekki sé alltaf hægt að hlæja og fólk verði 

fyrir áföllum, en þó megi finna eitthvað jákvætt í öllu og í gegnum erfiðleikana megi 

vinna sig upp til stjarnanna. Hann taldi fyrirkomulagið vera einhvern veginn þannig, 

að ekki sé hægt að komast hátt upp í himininn án þess að ganga í gegnum 

erfiðleika.250  

Jón taldi ekkert illt vera til, en þó væri til eitthvað neikvætt, neikvætt sem hægt 

er að gera jákvætt. Hann sagði hamingjuna geta dulbúist og tók skýrasta og 

nærtækasta dæmið sem hann þekkti. Það var sagan af því þegar faðir hans hrapaði af 

vinnupalli, þá fimmtíu og eins árs, og var rúmfastur í um það bil ár á eftir. Jón sagði 

að faðir hans hefði talið þetta vera eitt það merkilegasta sem hann lenti í á ævinni, því 

þarna hófst hans innri leið. Hann fékk tíma til að lesa og hugleiða. Þannig taldi Jón 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
249 Svanhildur Konráðsdóttir: Neistar frá sömu sól, bls. 266. - Viðtal. Helga Haraldsdóttir, 18. 
nóvember 2011. - „Fólkið í landinu. Rætt við Jón Sigurgeirsson“. 
250 „Fólkið í landinu. Rætt við Jón Sigurgeirsson“. 



	   79 

það neikvæða geta með tímanum reynst vera jákvætt eftir allt. Jón sá nánast aldrei 

neitt vont, bara misjafnlega gott og það hallaði aldrei á einn né neinn. Sem dæmi um 

jákvætt lífsviðhorf Jóns má nefna að hann átti það til að nota orðtakið „verra gat það 

verið“, þannig að ef eitthvað fór úrskeiðis þá leit hann svo á að það hefði alltaf geta 

verið verra.251   

Skemmtilegast þótti Jóni að hjálpa fólki sem hann þekkti ekki neitt, að vera 

maðurinn á götunni, geta hjálpað og hafa síðan engin samskipti meir.252 Ein hans 

mesta gleði var kærleiksþjónusta við aðra, helst í kyrrþey. Hann var ávallt tilbúinn að 

gera mönnum gott og neitaði mönnum sjaldan eða aldrei greiða. Jafnframt var örlæti 

hans á fyrirbænir vegna annarra þrotlaust og þannig bætti hann líf margra á sinn eigin 

hátt.253 Um þessa góðvild Jóns hafði Helga meðal annars þetta að segja: 

 
ég hef aldrei heyrt neitt nema fallegt um hann … honum hefur örugglega aldrei í lífinu dottið í 

hug að einhver hugsaði illa til sín eða bæri kala til sín, hann náði þessari fullkomnun að vera 

góður við alla þá fengi hann ekkert nema góðmennsku í staðin, hann hélt frá sér öllu hinu 

þannig að það komst aldrei að honum, ég skynjaði þetta alltaf svona, vegna þess að hann var oft 

að segja …að hið góða sigrar alltaf hið illa, alltaf og ég veit ekki um neinn sem var vondur við 

hann, þess vegna held ég að hann hafi náð þessari tækni að vera frekar glaður en hitt.254  

 

Þannig kaus Jón að gera ávallt sitt besta til að vera góður og hjálpsamur, það gæti 

kannski virst auðvelt en gera má ráð fyrir því að slíkt gæti reynst mörgum erfitt, að 

dæma fólk ekki og koma jafnt fram við alla.  

Jón var ennfremur mjög fundvís á fegurðina og hafði gaman af því að benda 

fólki á hana, þar sem hana var að finna „hvort sem er í litum, línum, tónum, 

náttúrunni eða sál mannsins“.255 Hann átti það til að stoppa fólk úti á götu og segja til 

dæmis eitthvað fallegt um veðrið. Það varð oftast til þess að fólk hrökk svolítið upp úr 

sjálfstalinu og þannig gat hann vakið athygli á „hinu fagra og góða“.256  

Jóni hefur verið lýst sem þannig persónuleika að flestir í bænum þekktu hann 

eða vissu hver hann var og fólki fannst það jafnvel þekkja hann. Hann leitaði sér þó 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
251 „Fólkið í landinu. Rætt við Jón Sigurgeirsson“. - Viðtal. Hallgrímur Jónsson, 15. nóvember 2011. 
252 Viðtal. Hrafnhildur Kristín Jónsdóttir, 7. nóvember 2011. 
253 Sverrir Pálsson: „Sjötugur í dag: Jón Sigurgeirsson skólastjóri“, bls. 30. - Bjarni Torfason: 
„Minningar. Jón Aðalgeir Sigurgeirsson“. Morgunblaðið 14:92 (15. janúar 2004), bls. 42-43. - Sverrir 
Pálsson: „Minningar. Jón Aðalgeir Sigurgeirsson“, bls. 42. 
254 Viðtal. Helga Haraldsdóttir, 18. nóvember 2011. 
255 Sverrir Pálsson: „Sjötugur í dag: Jón Sigurgeirsson skólastjóri“, bls. 30. - Sverrir Pálsson: 
„Minningar. Jón Aðalgeir Sigurgeirsson“, bls. 42. 
256 Viðtal. Félagar í guðspekistúkunni Systkinabandinu, 16. júlí 2015.	  

ekki frama, hann var hógvær og vildi ekki ota sér fram. Hann var ekki mikið fyrir að 

hreykja sér, forðaðist alla athygli og tók á móti fólki sem leitaði til hans af hógværð 

og auðmýkt.257 Þegar Jón varð fimmtugur skrifaði vinur og samstarfsmaður hans, 

Jóhann Frímann, afmælisgrein í dagblaðið Dag. Þar kvaðst hann hafa kynnst og orðið 

samferða á lífsleiðinni „lengra eða skemmra skeið í eilífri og óstöðvandi vegferð 

allrar skepnu frá vöggu til grafar“ mörgum gæðadrengjum og prúðmennum. Af þeim 

telur hann varla neinn maklegri né líklegri til „að erfa stóra og væna skák 

framtíðarlandsins“ eins og vin sinn Jón. Til nánari útskýringar á þessum erfðarétti 

afmælisbarnsins sagði hann réttinn byggjast „og grundvallast á hvergi lakari 

heimildum eða fyrirheitum en því sæluboði meistarans mikla í Fjallræðunni, þar sem 

lýst er hlutskipti og erfðarétti hinna hógværu til landsins og framtíðarinnar“. Í 

framhaldinu sagði hann Jón vissulega bera af í hógværð og lýsti honum sem fágætum 

og framúrskarandi dreng sökum „hjartahlýju sinnar, skapstillingar, góðfýsi, 

grandvarleika og hvers konar mannkosta annarra …“ Jóhann tók því næst skýrt fram 

að hann talaði af reynslu. Hvað hógværðina varðar sagðist Jóhann að lokum trúa því 

að „hlutverk hinna trúu, hljóðu og hógværu ræktunarmanna landsins og andans“ 

muni ekki minni örlögum ráða en þeir sem „harðast vegast á, háværast láta og 

víglegast fyrir lýðsins augum“.258   

Jón sýndi mikinn vilja til að hjálpa fólki og var snöggur að hlaupa undir bagga 

með misindisfólki. Hann hélt sambandi við ýmist fólk sem minna mátti sín, heimsótti 

og talaði við það „hann vildi gera allt fyrir aðra sem hann mögulega treysti sér til“. Þá 

man Hrafnhildur eftir straum af fólki koma heim til þeirra og tala við hann, auk þess 

fór hann út að ganga með drykkjumönnum og „sat yfir þeim heila nótt úti á 

klöppum“.259 Viðhorf Jóns til mannlegra samskipta komu skýrt fram í sögu sem hann 

þekkti úr kennslubók í dönsku en Jón sagði þær oft geyma „merkar sögur sem á 

einfaldan hátt fjölluðu um kjarnana í lífi mannsins“. Sagan fjallar um norðanvindinn 

og sólina, sem kepptust um að koma manni á jörðinni úr frakkanum. Vindurinn blés 

sem mest hann mátti, en maðurinn vafði frakkanum bara fastar að sér eftir því sem 

vindurinn hvein sterkar. Þá tók sólin við og sendi sína hlýju geisla til jarðar, það leið 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
257 Viðtal. Félagar í guðspekistúkunni Systkinabandinu, 16. júlí 2015. - Viðtal. Detel Aurand, 28. 
október 2014. - Bjarni Torfason: „Minningar. Jón Aðalgeir Sigurgeirsson“, bls. 42-43. 
258 Jóhann Frímann: „Fimmtugur sl. sunnudag: Jón Sigurgeirsson, yfirkennari og iðnskólastjóri“. 
Dagur 28:42 (27. maí 1959), bls. 4. 
259 Viðtal. Hallgrímur Jónsson, 15. nóvember 2011. - Viðtal. Sverrir Pálsson, 20. nóvember 2011. - 
Viðtal. Hrafnhildur Kristín Jónsdóttir, 7. nóvember 2011. 

ekki á löngu þar til maðurinn tók af sér frakkann. Þannig vildi Jón meina að lífið væri 

líka, „Mildi og hlýja skila betri árangri en harka og offors“. 

Sjálfur sagði Jón allt sitt starf og allan sinn boðskap felast í „því að geta orðið 

einhverjum að liði“. Hann taldi að nota mætti orð og athafnir til að fá fólk til að „sjá 

lífið í nýju ljósi“ og hver einstaklingur gæti í raun með góðvilja og skilningi miðlað 

hjálp til annarra, þannig býr hver og einn yfir hæfileikanum til lækninga. Í þessu 

samhengi minntist Jón á grein eftir Annie Besant sem hann las þegar hann var í 

kringum tvítugt, en þar kom fram að lífsorka og kærleikur streymir í gegnum hönd 

móður sem strýkur yfir kollinn á grátandi barni sínu og það sama á við þegar prestur 

blessar söfnuð, frá höndum hans streyma ljósgeislar.260  

  Í viðtali við Morgunblaðið árið 1980 var Jón spurður hvort hann væri gæddur 

einhverjum yfirnáttúrulegum hæfileikum. Hann svaraði því neitandi, hann væri hvorki 

skyggn né hefði dulheyrn en hefði þó öðlast reynslu gegnum annað fólk með dulræna 

hæfileika sem hann hafði starfað með og kynnst. Í þessu samhengi tók hann það 

jafnframt fram að hann kysi að nota fremur orðið dulrænn en yfirnáttúrulegur, „því er 

nokkuð sem er yfirnáttúrulegt? Eru ekki allir hlutir háðir náttúrulögmáli, einnig 

fyrirbæri, sem takmörkuð skynfæri mannanna fá ekki skýrt né heldur vísindaleg tækni 

nútímans sannað?“ Jón sagði að á útvarpsöld, eftir að eðlisfræðin hefur kynnt hin 

ólíku sveiflusvið ættu dulrænir hæfileikar í raun ekki að þykja fjarstæðukenndir, en í 

dulfræðinni „er talað um hæga sveiflutíðni hins grófa efnis (jarðneska), en að til séu 

líka fíngerðari efni, sem vegna hárrar sveiflutíðni verði ekki skynjuð af venjulegum 

augum“.261 Hvað varðar hans eigin skynjun taldi Jón mega heimfæra það undir 

innsæi. Hann sagði:  

 
Við virðumst starfa á mismunandi sviðum og sumir hafa það sem nefnt er hugarskyggni. … en 

slíkt virðist vera þróað allt frá fæðingu. Varmalandshugsjónin var af þessum toga og mér finnst 

að þar hafi ég verið að vinna á innri sviðum. Hugmyndin kom að ofan – ég fann ekki neitt upp. 

Allt er skapað – mennirnir þurfa aðeins að uppgötva það og koma verkinu í framkvæmd.262   

 

Það var snemma sem kunnugir fóru að leita til Jóns með vandamál sín sem þörfnuðust 

úrlausnar. Þar hafa ef til vill bjartsýni hans og áhugi á mannlegu eðli haft áhrif. Sjálfur 

sagðist Jón ekki skilja þessa þróun, hann sagði: „Það kom fyrir að mér mun eldra fólk 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
260 Svanhildur Konráðsdóttir: Neistar frá sömu sól, bls. 168, 175-176. 
261 „„Mesti vandi nútímans er skortur á heildarsýn og einingu“, bls. 46-47, 50. 
262 Svanhildur Konráðsdóttir: Neistar frá sömu sól, bls. 202-203. 

leitaði til mín til að ræða eitthvað sem angraði það. Ég fór þá þegar að nota þá aðferð 

að hlusta vel og fá fólkið sjálft til að tala og koma auga á nýjar leiðir“.263 Þessu man 

Hrafnhildur vel eftir, fólk bankaði upp á, jafnvel seint á kvöldin, til að hitta Jón og 

þessu var hún alvön.264    

Jón trúði mikið á huglækningar og fyrirbænir, hann skrifaði oft fyrirbænir til 

fólks á miða og var með á náttborðinu hjá sér.265 Eitt það merkilegasta sem Jón taldi 

hafa komið fyrir sig var þegar hann lenti í slysi og var meðvitundarlaus í nokkrar 

mínútur. Eftir það taldi hann sig skilja merkilega setningu úr Jóhannesarguðspjallinu, 

„Ljósið skín í myrkrinu en myrkrið hefur enn ekki tekið á móti ljósinu“. Eftir þetta 

sagðist Jón sjá ljósið í öllum mönnum, þetta guðlega ljós og það taldi hann hjálpa sér í 

sogæðanuddinu, sem hann sagði meira en bara nudd, „það er það sem streymir í 

gegnum hendurnar á mér líka og ég var mjög ungur þegar það kom í ljós að ég gat 

dregið úr sársauka, í bili …“266 Sjálfur vissi Jón af þessum hæfileikum sínum snemma 

og fólk hefur bent á að með milligöngu hans hafi fólk hlotið betri líðan og jafnvel 

bata.267 Sjálfur taldi Jón sig þó ekki vera huglækni, heldur mann sem vill vel, með 

góðvilja og velvilja. Þegar Jón var spurður út í fordóma gagnvart slíku sagðist hann 

ekki hafa „umboðslausan sannleika að flytja“, heldur hafi allir sitt viðhorf, hvað er 

sannleikur og hvað er staðreynd.268  

Helga sagði frá því að eitt sinn hafi Jón hjálpað henni gegnum erfiða verki 

með því að leggja yfir hana hendur, hún sagði: „ég hafði það á tilfinningunni að 

verkurinn sogaðist út, eins og drenaðist út …“ Svo fór hún til hans að Laugalandi, þar 

lagði hann einnig yfir hana hendur, „hitinn og streymið kom frá Jóni … eins og 

rafmagn í gegnum mig“.269 Annað dæmi má nefna, en árið 1986 birtist í Morgni, 

tímariti Sálarrannsóknarfélagsins, frásögn konu af ferð sinni á Hvíldar- og 

hressingarheimilið að Laugalandi árið 1976. Nokkru áður en hún fór fékk hún sýn, sá 

hún „miðaldra mann, með hárkraga, en sköllóttan að öðru leyti. Hann er kraftalegur 

með stælta handleggsvöðva. … Við hlið hans eða svolítið frá honum sé ég konu. Hún 

er dökkhærð og greiðir hárið niður með vöngunum. Hún er að sjá grönn í andliti“. 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
263 Svanhildur Konráðsdóttir: Neistar frá sömu sól, bls. 174. 
264 Viðtal. Hrafnhildur Kristín Jónsdóttir, 7. nóvember 2011. 
265 Viðtal. Hallgrímur Jónsson, 15. nóvember 2011. 
266 „Fólkið í landinu. Rætt við Jón Sigurgeirsson“. 
267 Viðtal. Detel Aurand, 28. október 2014. - Bjarni Torfason: „Minningar. Jón Aðalgeir 
Sigurgeirsson“, bls. 42-43. 
268 „Fólkið í landinu. Rætt við Jón Sigurgeirsson“. 
269 Viðtal. Helga Haraldsdóttir, 18. nóvember 2011. 



	   83 

Þegar konan síðan kom að Laugalandi og Jón tók á móti henni, sá hún um leið að 

þetta var maðurinn sem hafði birst henni. Nokkru síðar fór hún til Jóns í nudd og 

sagði honum frá sýninni og spyr um konuna. Þá á Jón að hafa sagt henni að það gæti 

hafa verið konan hans, en hún sé látin. Þá sýndi hann henni mynd af henni þegar hún 

var ung og kannaðist konan ekki við hana, því næst sýndi hann henni nýrri mynd af 

henni, tekna síðasta árið sem hún lifði og þá sá konan að þetta er hún. Fylgdi það 

sögunni að Jóni hafi þótt þetta afar merkilegt, sótti hún nudd hjá honum daglega og 

sagði í frásögninni að hann hafi mikla hæfileika sem huglæknir, hún sagði: „Fylgir 

því sérstök unaðstilfinning að finna hlýja strauma leggja frá höndum hans, um þá 

staði líkamans, sem vanheilir eru“.270 Þó svo að Jón hafi ekki litið á sig sem huglækni 

voru augljóslega aðrir sem gerðu það og hann virðist hafa hjálpað fólki á þennan hátt. 

Samhliða viðtali við Jón í Morgunblaðinu árið 1980 birti blaðið kafla úr ræðu 

sem breskur huglæknir, frú Nokes, hélt á þingi áhugamanna um óhefðbundnar 

lækningar árið 1978. Í viðtalinu vitnaði Jón meðal annars í þessa ræðu en það var 

Úlfur Ragnarsson læknir og vinur Jóns sem þýddi hana af segulbandi. Í ræðunni 

fjallaði Nokes um fyrirbyggjandi læknisfræði og kærleikann, hvernig ætti að losna 

undan streitu og finna jafnvægi. Hún sagði marga sjúkdóma eiga sér sálrænar rætur, 

fólk þurfi að finna sér slökun og lífsstefnu sem kemur í veg fyrir að það fylli líf sitt af 

vandamálum, sem flest eru heimatilbúin. Hún lagði áherslu á að kenna fólki að bjarga 

sjálfu sér og að lifa fyrir líðandi stund, í augnablikinu.271 Allt er þetta mjög í anda 

þess sem Jón talaði um. Hann taldi það skipta mestu máli að halda sér í augnablikinu, 

hér og nú. Hann sagði: 

 
Við getum ráðið augnablikinu og lagt drög að framvindunni, en við getum ekki breytt því sem 

liðið er. Þó getum við það á vissan hátt með því sem nefnt er yfirbót og iðrun. Það er einungis 

annað orðalag yfir það að sjá betur og bæta fyrir mistök með því að leiðrétta þau. Ég sé að ég 

hefði getað gert betur á mörgum sviðum og verð því að halda áfram starfi mínu. Minn innsti 

hvati og mín sterkasta löngun hefur alltaf beinst að því að láta öðrum líða vel og í því er innifalin 

óskin um að fólk geti leyst sjálft úr sínum vanda. Þetta hefur komið sem sjálfsprottið leiðarljós – 

líkt og lind eða lækur sem rennur fram án átaks.272 

 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
270 Ingvar Agnarsson: „Fjarhrif og fyrirbæri“. Morgunn 2:67 (1. desember 1986), bls. 72-74. 
271 „Á leið til ljóssins. Ræða frú Nokes huglæknis á þingi áhugamanna um lækningar eftir öðrum 
leiðum en þeim sem vestræn vísindi hafa viðurkennt“. Morgunblaðið 46:67 (24. febrúar 1980), bls. 46-
47. 
272 Svanhildur Konráðsdóttir: Neistar frá sömu sól, bls. 204. 



	   84 

Jón lagði mikla áherslu á að vera, að vera hann sjálfur. Hann taldi menn geta vegið sig 

upp með því að leysa þau verkefni og nýta þau tækifæri sem þeir mæta á 

lífsleiðinni.273  

Með árunum varð hugsjón Jóns sterkari, hann vildi finna leið til að „kenna 

fólki að lifa heilbrigðara lífi, fyrirbyggja sjúkdóma eftir megni, taka þannig ábyrgð á 

lífi sínu og koma í veg fyrir óþarfa þjáningar“.274 Þessari hugsjón vildi Jón vinna eftir 

og kom hann henni raunverulega í framkvæmd þegar hann opnaði hvíldar- og 

hressingarheimili, fyrst að Laugalandi og síðar að Varmalandi. Um þessa starfsemi 

sagði Sverrir meðal annars: „hann sparaði ekki sporin, hafði sama sem ekkert upp úr 

þessu, ... alltaf eitthvað uppbyggilegt fyrir andann ... þetta var hugsjón hans sem hann 

var búinn að vera með í maganum lengi“. Þarna fór fram mikið frumkvöðlastarf og 

samkvæmt Hrafnhildi var Jón í raun að koma hinum ýmsu kenningum guðspekinnar í 

framkvæmd þarna.275   

 

2. Hvíldar- og hressingarheimili – Hugsjón í framkvæmd 

Árið 1975 tók Jón þátt í stofnun alþjóðlegra samtaka lækna og huglækna í London, 

þau nefndust World Federation of Healing og voru stofnuð í samvinnu við 

huglækninn Harry Edwards og samstarfsaðila hans. Haldnar voru ráðstefnur annað 

hvert ár og sem dæmi má nefna að á áttunda áratugnum var meðal annars fjallað um 

nálastunguaðferðina, smáskammtalækningar auk læknisfræðilegra erinda. Þá voru 

huglækningar einnig á dagskránni, enda höfðu margir þátttakendur stundað andlegar 

lækningar og sem dæmi má nefna erindi um „almenna samsvörun tóna og lita og 

lækningargildi þeirra“. Stofnendur félagsins voru margir úr breska 

huglækningafélaginu (N.F.S.H.) en á þessum tíma var slík starfsemi lengra komin í 

Bretlandi en annars staðar og höfðu félagar meðal annars leyfi á nokkrum 

sjúkrahúsum til að vitja sjúklinga sem þess óskuðu.276 Jón tók einnig þátt í ráðstefnu 

um óhefðbundnar lækningar sem bar heitið Towards Wider Horizons of Healing og 

fór fram í Bretlandi í apríl árið 1976. Í skjali þar sem farið er yfir efni og þátttakendur 

ráðstefnunnar segir um Jón: „Principal of The Vocational and Technical Schools in 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
273 „Fólkið í landinu. Rætt við Jón Sigurgeirsson“. 
274 Svanhildur Konráðsdóttir: Neistar frá sömu sól, bls. 193. 
275 Viðtal. Sverrir Pálsson, 20. nóvember 2011. - Viðtal. Félagar í guðspekistúkunni Systkinabandinu, 
16. júlí 2015. - Viðtal. Hrafnhildur Kristín Jónsdóttir, 7. nóvember 2011. 
276 „„Mesti vandi nútímans er skortur á heildarsýn og einingu“, bls. 46-47, 50. 
- Svanhildur Konráðsdóttir: Neistar frá sömu sól, bls. 198-199. - Ævar R. Kvaran: „Ritstjórarabb“. 
Morgunn 1:61 (1. júní 1980), bls. 37-42.bls. 41. 

Akureyri, North Iceland. Delegate to several Technical Conferences arranged by The 

Council of Europe. For 30 years Chairman of a Theosophical Lodge. Opening a 

healing centre in June“. 277  Jón fjallaði líka um þessa ráðstefnu á fundi í 

Systkinabandinu, í gjörðabók segir: „Þá sagði Jón Sigurgeirsson stuttlega frá för sinni 

til Englands á þing Healing Trust samtakanna“.278 Það er því nokkuð ljóst að með 

þessu var Jón smám saman að undirbúa sig fyrir næsta kafla í lífi sínu.  Um 

undirbúninginn sagði Jón: „Ég vann sjálfum mér það heit, þegar 

Varmalandshugsjónin var að fæðast, að sinna öllum beiðnum, dyrabjöllu, 

símhringingum og bréfum – gera sem best við alla og vísa engum á dyr. Ég bætti því 

þó við að ég óskaði þess að álagið yrði aldrei of mikið – og það hefur gengið eftir“.279 

Álagið hlýtur samt sem áður að hafa verið þó nokkuð, enda liggur mikil vinna á 

bakvið það að koma hugsjóninni í framkvæmd og halda henni gangandi. 

Jón hafði mikinn áhuga á almennu heilbrigði og að eigin sögn ástríðuþrungna 

löngun til þess að láta fólki líða vel. Sem ungur maður hafði hann áhuga á að læra 

„allt um hvernig mætti halda við góðri heilsu“ en með aldrinum mótaðist sú skoðun 

að „innst inni ætti hver maður mynd fullkominnar heilbrigði“. Jón sagði að sér hefði 

alltaf verið ljóst að þegar kemur að vellíðan fólks þá skipti lífsviðhorf og 

hugsunarháttur miklu máli. Ungur las Jón kenningar Helga Pjéturs, þar sem hann 

varar við neikvæðum hugsunarhætti og í huga Jóns geymdist ávallt þessi setning: „Sé 

verið á lífsins vegi verður allt auðveldara“. Jón taldi jafnvel að jákvæður og 

samstilltur hugur margra gæti bætt veðurfarið.280 

Hugmyndin að hvíldar- og hressingarheimilinu kom fyrst fram þegar Jón var 

staddur á þingi sálfræðinga í Prag árið 1973. Þar var hann með minnsta fyrirvara 

beðinn um að flytja stutt ávarp og ákvað hann að tala um það sem var honum efst í 

huga, en það var „að draga úr og bæta vanheilsu fólks, einkum með því að fyrirbyggja 

streitu og hjálpa fólki að „finna“ sjálft sig …“ Hann vildi byggja upp 

hressingarheimili á Íslandi í fögru umhverfi „þar sem ylur jarðar, tærleiki vatnsins, 

ferskleiki loftsins og kyrrð hinnar íslensku náttúru mætti nýtast og skapa skilyrði fyrir 

sjálfslækningu, hvíld og endurnæringu sálar og líkama“. Auk líkamsræktar yrði 

læknað „með litum og tónum“ ásamt því að leggja sérstaka áherslu á að hlusta á fólk 

og rækta sálina, en Jón trúði að hægt væri að hjálpa fólki með því einu að hlusta á 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
277 Skjöl í eigu Hallgríms Jónssonar og Hrafnhildar Jónsdóttur. 
278 Hskjs. Ak. F – 302/4. Guðspekistúkan Systkinabandið Akureyri. Gjörðabók 1973-1990. 
279 Svanhildur Konráðsdóttir: Neistar frá sömu sól, bls. 198-199. 
280 „„Mesti vandi nútímans er skortur á heildarsýn og einingu“, bls. 46-47, 50. 

vandamál þess og spurningar, þannig birtist svarið í mörgum tilvikum innanfrá. Hann 

taldi ennfremur nauðsynlegt að læknir veitti slíku heimili forstöðu og með öllu 

starfsfólki þyrfti að ríkja samræmi. „Meðferð mundi miðast við manninn í heild, þ.e. 

líkamlega, tilfinningalega og hugarlega“.281  

Jón fór hægt og rólega að vinna að þessari hugsjón sinni sem varð svo að 

veruleika þegar hann kynntist Úlfi Ragnarssyni lækni og konu hans Ástu 

Þorvarðardóttur. Úlfur hafði lokið læknaprófi frá Háskóla Íslands árið 1950 og farið 

nokkrum sinnum til náms erlendis og nam meðal annars sálfræði. Einnig lærði hann 

kínverskar nálastungulækningar og var frumkvöðull í þeim hér á landi. Ævar R. 

Kvaran lýsti Úlfi í Morgni, árið 1980 og sagði hann hafa litlar mætur á „efnishyggju 

og auðsöfnun“ en hann hafi mikla þekkingu í þeim sálrænu vísindum sem 

læknisfræðin vilji ekki viðurkenna.282 Jón og Úlfur hafa því átt ágætis samleið í 

þessum málum. 

Svo kom að því að Laugaland í Eyjafirði var tekið á leigu og tilraun gerð með 

rekstur hvíldar- og hressingarheimilis sumarið 1976. Kjarnann mynduðu þau Jón, 

Úlfur, Ásta og Elma Björk Guðjónsdóttir nuddkona og þau fengu svo í lið með sér 

jógakennara ásamt ýmsum listamönnum sem komu fram á kvöldvökum. Elma Björk 

lést árið 1984, í minningargrein um hana er meðal annars vitnað í Jón og sagt: „ … 

eins og Jón Sigurgeirsson sagði … „Hún hefur skilað góðu dagsverki og á því góða 

heimkomu““.283  

Í blaðaviðtali árið 1976 kom fram að Jón og Úlfur höfðu lengi velt þessari 

hugmynd fyrir sér og vonuðu að þeir gætu sannað ágæti þessarar starfsemi þetta 

sumar, að hún „geri fólk hæfara til að takast á við dagleg verkefni sín að dvölinni 

lokinni og geti jafnvel orðið til þess að létta á sjúkrahúsum í landinu“. Þarna kom Jón 

einnig inn á fyrirbyggjandi starf sem getur komið í veg fyrir sjúkdóma, en hann taldi 

slíkt vanrækt hér á landi og vonaði að það ætti eftir að aukast. Jón sagði jafnframt að 

þarna væri rekin nokkurs konar endurhæfingarstarfsemi og fyrirbyggjandi 

starfsemi.284  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
281 „„Mesti vandi nútímans er skortur á heildarsýn og einingu“, bls. 46-47, 50. - Svanhildur 
Konráðsdóttir: Neistar frá sömu sól, bls. 195-196. 
282 Svanhildur Konráðsdóttir: Neistar frá sömu sól, bls. 195-196. - „Úlfur Ragnarsson“. Morgunblaðið 
17:96 (18. janúar 2008), bls. 33. - Ævar R. Kvaran: „Ritstjórarabb“, bls. 38. 
283 Svanhildur Konráðsdóttir: Neistar frá sömu sól, bls. 195-196. - Aldís Ragnarsdóttir: „Elma Björk 
Guðjónsdóttir – Minning“. Morgunblaðið 245:71 (12. desember 1984), bls. 52. 
284 „Þar er maðurinn allur tekinn í gegn. Heimsókn í hvíldar- og hressingarheimilið að Laugalandi“. 
Íslendingur 26:61 (8. júlí 1976), bls. 4-5.  

Á hvíldar- og hressingarheimilinu einkenndist dagskráin af „gönguferðum, 

hugleiðslustundum, lækningum, fyrirlestrum og yogaæfingum“. Boðið var upp á 

nudd, andlits- og fótsnyrtingu ásamt hollu og góðu fæði. Huglækningarnar voru að 

mestu í höndum enskra mæðgna að nafni Hambling, en Hambling fjölskyldunni 

kynntist Jón í gegnum Guðmund Einarsson forseta Sálarrannsóknarfélagsins. Horace 

Hambling var þekktur miðill og fyrirlesari í Bretlandi og kom til landsins árið 1967 

ásamt konu sinni, Eileen. Þau fluttu meðal annars fyrirlestra á Akureyri og 

lækningafundi á stofu Ólafs Tryggvasonar miðils í Amaróhúsinu. Seinna kynntist Jón 

Lilantheu Hambling, dóttur þeirra, hún var einnig gædd andlegum hæfileikum og eftir 

að Horace lést árið 1970 komu þær mæðgur oft til Akureyrar og unnu þar. Síðar tóku 

þær þátt í starfinu að Laugalandi. Meðferð þeirra fólst að mestu í handastrokum og 

hugleiðslu.285  

Árið 1977 var stuttlega rætt við Eileen Hambling í umfjöllun um hvíldar- og 

hressingarheimilið að Laugalandi. Þar kom fram að hún leit á sig sem einhvers konar 

„tengilið milli kirkjunnar og læknastéttarinnar“, farveg fyrir orku sem er „guðlegs 

eðlis, fengin með bæn og kærleika“. Hvað varðar starfið sjálft sagðist hún skynja 

líðan sjúklinga með snertingu eða samtali og vanalega takist að bæta líðan og 

stundum lækna. Einnig gerðist það að fólk fékk nýjan skilning eða viðhorf gagnvart 

sjúkdómnum. Þetta gerði hún meðal annars með hjálp frá Jóni, sem túlkaði fyrir hana, 

hún sagði: „Fólkinu er léttir að geta rætt um vanda sinn við einhvern sem sýnir 

skilning og vilja til að verða að liði. Aðalatriðið er að hjálpa fólki til að hjálpa sér 

sjálft með bæn og hugarstyrk“. Hún taldi ekkert dularfullt við huglækningar og sagði 

hæfileikann til þeirra jafnvel almennari en margir halda, hann búi ef til vill í hverjum 

manni á einhvern hátt, það er að segja „ef hann kann með að fara og nota hann, hefir 

samúð með náunganum, kærleika og skilning“. Hún talaði um starf með mikið 

veikum sjúklingum sem höfðu „öðlast jafnvægi hugans, nýja bjartsýni og trú“ og taldi 

vaxandi skilning vera bæði hjá læknum og kirkjunnar mönnum.286  

Árið 1976 fjallaði Morgunblaðið um hvíldar- og hressingarheimilið að 

Laugalandi undir fyrirsögninni „Hinn rétti tónn“. Þar kom fram að heimilið hafi verið 

„tilraun til að búa fólki griðastað með því að gefa því kost á að draga sig út úr 

skarkalanum …“ og næra bæði sál og líkama. Jafnframt var haft eftir Jóni um 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
285 Svanhildur Konráðsdóttir: Neistar frá sömu sól, bls. 195-196. - „Þar er maðurinn allur tekinn í 
gegn“, bls. 4-5.	  
286 „Hressingarheimilið á Laugalandi“. Morgunblaðið 148:64 (8. júlí 1977), bls. 11, 31. 

nauðsyn þess að stressað fólk „væri á stað, þar sem hinn rétti tónn væri sleginn“. 

Blaðamaður greindi frá því að mannvinurinn og hugsjónamaðurinn Jón hafi áður 

greint sér frá draumi sínum um slíka stofnun „til þess að hjálpa fólki að finna sjálft 

sig“. Ennfremur var haft eftir Jóni að þó svo að enginn einn þáttur starfseminnar hafi 

verið nýr, þá sé það „„funkionin“, sem sé ný, þ.e. samspil hinna ýmsu þátta, sem orka 

jafnt á líkama og sál, hressir menn og lyfti hugsunarhættinum, glæði hið jákvæða 

lífsviðhorf og opni gáttir“.287  

Ævar R. Kvaran fjallaði einnig um hvíldar- og hressingarheimilið í Morgni og 

taldi það merkilega tilraun og nauðsynlega á tímum sívaxandi breytinga. Hann sagði 

Úlf og Jón hafa kynnt sér „hinar andlegu hliðar mannsins og mikilvægi sálarfriðar í 

erilsömu lífi nútímamannsins“ og því sé það engin tilviljun að einmitt þeir hafi beitt 

sér fyrir þessari tilraun. Ævar lagði mikla áherslu á hugleiðslu og taldi hana merkustu 

nýjungina, hann sagði Krist ávallt vera kjarna málsins og líkti hugleiðslustundum við 

guðsþjónustu þar sem skapast „kærleiksrík stemming“. Í blaðagrein í Degi árið 1976 

lýsti gestur dvöl sinni á heimilinu og sagði „að þarna væru leiknir sem lærðir 

jafningjar, og hið vingjarnlega og hlýja andrúmsloft eyddi allri spennu og óróa“.288  

Hvað varðar rekstur heimilisins sagði Jón í viðtali við Íslending í júní 1976 að 

ljóst væri að enginn tekjuafgangur yrði af rekstrinum, enda væri ekki um 

gróðafyrirtæki að ræða. Hann sagði jafnframt vonast „eftir annars konar árangri, sem 

kemur í ljós, ef sæmilega tekst og það er að vekja fólk til umhugsunar um að heilbrigð 

sál í hraustum líkama sé verðugra takmark en margt það sem mennirnir fórna lífi og 

heilsu fyrir á efnishyggjuöld“.289  

Þegar þrjár vikur voru liðnar af starfstíma hvíldar- og hressingarheimilisins 

árið 1976 voru þeir Jón og Úlfur í viðtali í Morgunblaðinu. Þar kom fram að gestir 

hafi verið afar þakklátir og farið hressir og endurnærðir heim. Þeir þökkuðu einnig 

öllum þeim sem lögðu þeim lið við þessa hugsjón endurgjaldslaust, en margir unnu 

þarna „kauplaust af áhuga einum saman og löngun til að láta gott af sér leiða“. Úlfur 

benti líka á að heimilið hafi verið ætlað þeim sem vilja lifa auðugra lífi og lifa 

samkvæmt lögmáli lífsins, „bæði lögmáli náttúrunnar og lögmáli kærleikans, en ekki í 

andstöðu við það, eins og of oft tíðkast“. Hann talaði ennfremur um þá röskun sem 

verður á lögmáli náttúrunnar og hvernig sú jafnvægisröskun sé orsök margra 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
287 Halldór Blöndal: „Hinn rétti tónn“. Morgunblaðið 171:63 (7. ágúst 1976), bls. 9. 
288 Ævar R. Kvaran: „Heilsulind á Laugalandi í Eyjafirði. Merkileg tilraun“. Morgunn 2:57 (1. 
desember 1976), bls. 165. - „Hvíld fyrir hug og líkama“. Dagur 29:59 (7. júlí 1976), bls. 4-5. 
289 „Opna nýstárlegt hvíldarheimili að Laugalandi“. Íslendingur 21:61 (3. júní 1976), bls. 1, 6. 

sjúkdóma. Vildi hann vinna að því að koma í veg fyrir sjúkdóma, „efla hreysti og 

viðnámsþrótt, andlegan og líkamlegan“. Ósk hans var sú að fólk gæti „fundið 

jafnvægi og nýjan lífstakt, þar sem gætir samræmis og jafnvægis, þar sem menn fá 

nýtt mat gæðanna, þar sem sönn lífshamingja er talin æðri veraldlegum hlutum og 

menn taka að sækjast eftir allt öðrum verðmætum en áður“. Ári seinna, eða í júlí 

1977, er aftur rætt við Úlf í Morgunblaðinu, þar sagði hann meðal annars frá reynslu 

sinni af helgistundunum þar sem allir sitja í hring, hann sagði „sterk orkusvið 

myndast“ og einkennist þau af „friðarkennd, og hugurinn kemst í jafnvægi“.290  

Í ágúst 1977 var stutt umfjöllun um hvíldar- og hressingarheimilið í Tímanum. 

Þar var rætt við nokkra dvalargesti og ber þeim öllum saman um að dvölin að 

Laugalandi væri mjög ánægjuleg og áhersla lögð á að fólki liði sem best, bæði á sál 

og líkama. Þeir líktu fólkinu þarna, bæði starfsfólki og gestum, sem stórri samstilltri 

fjölskyldu „þar sem allir keppast við að gera hver öðrum lífið sem þægilegast“ og 

mannrækt sé þarna í fyrirrúmi ásamt góðmennsku og kærleik, án allra öfga.291  

Það kom svo í ljós eftir sumarið 1977 að ekki var mögulegt að leigja húsnæðið 

að Laugalandi lengur, þar sem boranir eftir heitu vatni voru að hefjast á svæðinu. Það 

liðu tvö ár þar til nýtt húsnæði fannst á nýjum stað, það var að Varmalandi í 

Borgarfirði og var starfinu haldið áfram þar næstu árin, eða frá 1980 til 1986. Í 

Borgarfirði var starfið með líku sniði og verið hafði í Eyjafirði. Hambling mæðgurnar 

komu á hverju sumri og „Lögð var áhersla á að hver og einn byggði sig upp sjálfur 

með hollustuháttum, tengslum við náttúruna og lækningamátt hennar“.292  

Jón sagði fyrirkomulagið að Varmalandi felast í jógaæfingum á morgnana og 

hugleiðslustundum á kvöldin. Dagstundirnar væru ekki felldar í fastar skorður, 

frjálsræðið haft í fyrirrúmi og áhersla á tilbreytingu. Kostur væri gefinn á heitum 

böðum, sundi í útilaug, nuddi og huglækningum, ásamt fræðsluerindum, tónlist og 

aðgangi að bókasafni. „Takmarkið er að aðstoða fólk við að finna í sjálfu sér það 

jafnvægi hugans, sem styður að góðri heilsu líkama og sálar“.293  

Í stuttu viðtali í Þjóðviljanum árið 1980 sagði Jón um starfsemina að 

Varmalandi: „Dvölin … á að gefa fólki andlega og tilfinningalega uppbyggingu, þar 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
290 „Alhliða hvíld á líkama og sál“. Morgunblaðið 156:63 (20. júlí 1976), bls. 25, 27. - 
„Hressingarheimilið á Laugalandi“, bls. 11, 31. 
291 „Þetta er mannrækt og góðvildin í fyrirrúmi – segir fólk á hvíldarheimili að Laugalandi í Eyjafirði“. 
Tíminn 181:61 (21. ágúst 1977), bls. 40. 
292 Svanhildur Konráðsdóttir: Neistar frá sömu sól, bls. 196. 
293 „„Mesti vandi nútímans er skortur á heildarsýn og einingu“, bls. 46-47, 50. - „Hressingarheimili að 
Varmalandi í sumar“. Morgunblaðið 110:67 (17. maí 1980), bls. 32. 

sem aðaláherslan verður lögð á fyrirbyggjandi aðgerðir gegn streitu og þreytu“. Í Vísi 

sama ár segist hann miða að líkamlegri, andlegri og tilfinningalegri uppbyggingu. Í 

minningargrein, sem þeir Jón og Úlfur skrifuðu saman, frá árinu 1983 töluðu þeir 

einnig um þetta þríþætta eðli mannverunnar, það er hið andlega, geðræna og 

líkamlega, og tengingu þessara þátta á þann veg að truflun á einum þeirra hafi áhrif á 

hina. Þannig eiga allar aðgerðir, andlegar, geðrænar og líkamlegar að miða að einu 

marki, það er „heilsteypt, bráðlifandi mannvera“. Jafnframt tóku þeir fram að „nútíma 

læknavísindi skila enn betri árangri ef andlegt jafnvægi stuðlar að bata samtímis 

öðrum ráðum“. Í viðtali árið 1985 sagði Jón markmið hvíldar- og 

hressingarheimilisins vera að „kenna fólki að finna sjálft sig, því sá sem þekkir 

sjálfan sig hefur lykilinn að alheiminum“.294  

Eins og fram hefur komið störfuðu Hamblingmæðgur einnig að Varmalandi.  Í 

viðtali í Morgunblaðinu árið 1980 kom fram að Lilanthia Hambling hafði þá þegar 

fengist við huglækningar og andlega ráðgjöf í 21 ár, en ákveðið fyrir skömmu að gera 

þetta að aðalstarfi sínu. Hún ræddi svolítið um föður sinn og sagði að eftir dauða hans 

hafi þær mæðgur „notið sömu hjálparanda eða stjórnenda og hann“ ásamt honum 

sjálfum. Hún sagði: „ … ég er aðeins farvegur fyrir guðlegan kraft, sjálf legg ég harla 

lítið af mörkum nema áhugann og löngunina til að hjálpa öðrum“. Hún vildi ekki telja 

þær mæðgur miðla, eins og stundum hafi verið gert hér á landi, þó svo að þær noti 

svipaða hæfileika og miðlar. Í Englandi séu þær viðurkenndar sem hluti af 

heilbrigðiskerfinu og taki fullan þátt í lækningastarfi. Hvað varðar starfið sjálft lagði 

hún áherslu á að andlegar eða geðrænar orsakir liggi oft að baki líkamlegum 

sjúkdómum og reyni hún ávallt að uppræta og ráðast á meinið sjálft frekar en að eltast 

við einkennin því að „við skyldum aldrei reyna að lækna líkamlega sjúkdóma án þess 

að lækna sálina fyrst, gefa nýjan kraft, nýtt viðhorf“. Fimm árum síðar birtist aftur 

stutt viðtal við Lilantheu. Þar kom meðal annars fram að hún lagði áherslu á að við 

erum „meira en líkaminn einn“. Hún taldi okkur samsett af umlykjandi áru og hún 

reyni að hafa áhrif á þessa heild, að umhverfis okkur séu straumar sem hún reyni að 

ná valdi yfir, skjólstæðingum sínum til góðs. Hún tók jafnframt fram að hún trúði ekki 

á forlög heldur taldi manninn hafa frjálsan vilja frá guði, en hún leit hins vegar þannig 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
294 „Hressingarheimili að Varmalandi: Fyrirbyggjandi aðgerðir gegn streitu og þreytu“. Þjóðviljinn 
115:45 (22. maí 1980), bls. 10. - „Hvíld fyrir hug og líkama að Varmalandi í sumar“. Vísir 119:70 (20. 
maí 1980), bls. 8. - Jón Sigurgeirsson og Úlfur Ragnarsson: „Minning: Magnús Pétursson 
tónlistarmaður. Kveðja frá Varmalandi í Borgarfirði“. Morgunblaðið 177:70 (9. ágúst 1983), bls. 38-
39. - „„Að kenna fólki að finna sjálft sig“. Rætt við Jón Sigurgeirsson, sem rekur á Varmalandi 
hressingarheimili sem ekki á sér hliðstæðu hérlendis“. NT Helgarblað (14. júlí 1985), bls. 9. 

á að til að ná stjórn á lífi sínu geti maðurinn hagnýtt sér „þessi öfl“. Lilanthea benti 

einnig á að hún hafi oft komið til landsins, hér sé mikið af fólki með dulræna 

hæfileika og grunaði hana að yfir landinu liggi „belti kraftstrauma“.295  

Jón aðstoðaði Hambling mæðgur í starfinu, hann hafði sjálfur nýlokið námi í 

sogæðanuddi en lagði litla áherslu á að nota það þar sem hann taldi sig ekki hafa næga 

þekkingu á því ennþá. Þar hefur ef til vill spilað inn í „meðfædd tilhneiging hans til að 

standa utan sviðsljóssins og vinna í kyrrþey að starfi sínu“. Samt sem áður kom það 

fyrir að það reyndi á þekkingu hans og hæfileika í nuddi og heilun, ásamt því að sjá 

um hugleiðslu eða helgistundir, en samkvæmt Jóni var það nú ekki oft. Hann þreifaði 

sig smám saman áfram með nuddið og var farinn að nota það svolítið síðustu árin að 

Varmalandi. Það var svo þegar hann var laus við skyldurnar þar og við skólann sem 

hann fór fyrst að stunda það að ráði. Um nuddið sagði Jón það vera fullkomna slökun 

sem margir líktu við að koma inn í friðinn og sæluna, einhvers konar djúp 

hugleiðsla.296 

Þegar Jón var komin hátt á áttræðisaldur kom að því að starfið að Varmalandi 

leið undir lok. Húsnæðið var í slæmu ástandi og þarfnaðist endurbóta og þrátt fyrir 

ýmsar tilraunir fékkst ekki fjármagn til að halda starfinu gangandi. En heimilið var 

rekið utan við kerfið og naut engra opinberra styrkja. Ávallt var reynt að halda 

kostnaði í lágmarki og miðað við að reksturinn væri hallalaus. Jón hafði þá sjálfur 

unnið hart að þessari hugsjón sinni og þreyttist seint á að halda henni lifandi. Samt 

sem áður sagði hann lokunina ekki svo sára, þetta væri bara þróunin og hann var 

staðráðinn í að halda áfram ef betra húsnæði fyndist. Þar að auki bar þessi hugsjón 

árangur samkvæmt Jóni, honum var það mikils virði að umtalið um fyrirbyggjandi 

læknisaðferðir var orðið mun meira áberandi en þegar starfið hófst.297 Í þessu starfi 

má segja að Jón og samstarfsfélagar hans, hafi verið á undan sinni samtíð að ýmsu 

leyti. Margar af þeim áherslum sem lagðar voru á hvíldar- og hressingarheimilinu eru 

orðnar nokkuð algengar í dag, til dæmis áherslan á heilnæmt mataræði, jóga, 

hugleiðslu og núvitund, öll þessi andlega áhersla. 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
295 „„Í Englandi njóta huglækningar fullrar viðurkenningar,“ – segir Lilanthia Hambling“. 
Morgunblaðið 163:67 (23. júlí 1980), bls. 5. - „„Hef grun um að yfir Ísland liggi belti kraftstrauma“ – 
segir enski huglæknirinn, ungfrú Lilanthea Hambling“. NT Helgarblað (14. júlí 1985), bls. 8. 
296 Svanhildur Konráðsdóttir: Neistar frá sömu sól, bls. 196-199. – „Fólkið í landinu. Rætt við Jón 
Sigurgeirsson“. 
297Svanhildur Konráðsdóttir: Neistar frá sömu sól, bls. 198. - „Hvíld fyrir hug og líkama að Varmalandi 
í sumar“, bls. 8. - „„Að kenna fólki að finna sjálft sig“…“, bls. 9. 

Eftir að Jón hætti kennslu hafði hann meiri tíma til að sinna áhugamálum 

sínum og starfaði meðal annars í tengslum við hvíldar- og hressingarheimili af 

svipuðum toga í Þýskalandi. Í Borgarfjörðinn hafði komið árlega hópur fólks frá 

Þýskalandi og Sviss og eftir að starfsemin leið undir lok var haft samband við Jón 

með von um að halda starfinu áfram í Evrópu. Varð svo úr að námskeið sem kölluðust 

„Hugleiðslu- og heilsubótavikur“ voru haldin í Suður-Tyrol og fór Jón þangað 

reglulega, flutti fyrirlestra og veitti meðferð í sogæðanuddi. Um námskeiðin í Suður-

Tyrol sagði Jón að þangað kæmi fólk í leit að hvíld, fá lausn frá streitu og „til að átta 

sig á sjálfu sér“. Það má því segja að hugsjónarstarfið að Laugalandi og Varmalandi 

hafi átt ákveðið framhaldslíf í þessum námskeiðum.298 Þannig hélt Jón áfram að vinna 

að hugsjón sinni eftir að hann hætti að kenna, hann hélt fyrirlestra og námskeið víða 

um heim ásamt því að bjóða fólki meðferð í sogæðanuddi. 

VII.  NÝTT UPPHAF – LÍFIÐ EFTIR STARFSLOK 
 

Það var árið 1978 sem Jón hætti formlega kennslu, en sinnti þó stundakennslu að 

einhverju leyti til ársins 1983. Við þessi tímamót kvaðst hann aðspurður nú ætla að 

byrja að lifa. En eins og bæði Hrafnhildur og Helga bentu á hafði Jón á þessum tíma 

byggt upp öflugt tengslanet, hann hafði ýmsar tengingar bæði innanlands og utan og 

þekkti fólk um allan heim. Hann hafði yndi af því að ferðast og að auki má segja að 

hann hafi verið nokkurs konar móttökustjóri Akureyrar á tímabili. Hann sinnti 

erlendum gestum sem þangað komu, meðal annars vegna tungumálakunnáttu sinnar, 

þó svo honum bæri engin skylda til þess. Svo bjó hann í stóru húsi og leigði ýmist út 

eða leyfði fólki að vera. Hann batt vináttu við marga sem komu í heimsókn og átti þar 

af leiðandi marga vini sem hann hélt alltaf sambandi við.299 Svo má ekki gleyma 

öllum þeim sem hann kynntist í gegnum þau félög sem hann starfaði í og á hinum 

ýmsu ráðstefnum um allan heim. Sem dæmi má nefna að árið 1940, þegar Bretar 

komu til Akureyrar, kom í heimsókn til Jóns breskur liðþjálfi úr leyniþjónustunni. 

Hann var vingjarnlegur og Jón sagði hann hafa þreifað á stjórnmálaskoðunum sínum, 

en hann var þá á lista yfir hugsanlega óvini þar sem hann hafði verið í Þýskalandi. Jón 

sagði hann hafa komist að því að hann væri „ágætur lýðræðissinni“. Þeir skrifuðust 

síðan á í eitt eða tvö ár að stríðinu loknu, en hann var þá orðinn skólastjóri í 

Englandi.300 Annað dæmi sýnir vel hve duglegur Jón var að rækta vini sína en fyrir 

jólin keypti hann 260 jólakort í bókabúðinni og sendi til vina sinna.301 Þetta stóra 

tengslanet gat Jón notfært sér eftir að hann hætti að vinna og varð frjálsari til 

ferðalaga og þar af leiðandi samskipta við allt þetta fólk.  

Þegar Jón var laus við skyldurnar lagði hann meðal annars stund á innri 

íhugun og hjálpaði sjúkum með sogæðanuddi,302 en það „lýtur að því að koma á 

jafnvægi og efla varnarkerfi líkamans“. Fimm sinnum meiri vökvi er í sogæðakerfinu 

en í blóðrásarkerfinu og í því er flæði sem þjónar þeim tilgangi að hreinsa burt óþarfa 

og eiturefni í líkamanum. Stíflur í þessu kerfi eru mjög algengar og geta reynst fólki 

hættulegar. Eftir að Jón lauk nuddnáminu þreifaði hann sig rólega áfram en „fór sér 

þó að engu óðslega“. Árið 1987 setti Jón upp nuddstofu og sagði aðsóknina vera 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
299 Sverrir Pálsson: „Minningar. Jón Aðalgeir Sigurgeirsson“, bls. 42. - Viðtal. Helga Haraldsdóttir, 18. 
nóvember 2011. - Viðtal. Hrafnhildur Kristín Jónsdóttir, 7. nóvember 2011. 
300 Svanhildur Konráðsdóttir: Neistar frá sömu sól, bls. 174-175. 
301 Viðtal. Félagar í guðspekistúkunni Systkinabandinu, 16. júlí 2015. 
302 „Fólkið í landinu. Rætt við Jón Sigurgeirsson“. 

hóflega. Hann kvað meðferðina koma jafnvægi á líkama og sál, taldi hana vera allt 

eins andlega og líkamlega og byggja á „að mynda samræmi úr ósamræmi og koma á 

slökun“. Hann sagði snertinguna vera létta og mjúka, ólíka öðru nuddi, „Ég slaka 

algjörlega á huganum og læt lífsorkuna streyma að nokkru leyti í gegnum mig“. Þetta 

sagðist hann gera með því að „opna sig og beina huganum að því jákvæða“. Hann 

benti jafnframt á að margar einfaldar leiðir væru til betri heilsu og nefndi sem dæmi 

hvíldina, sem hann taldi hafa mikinn lækningarmátt.303  

Eins og áður hefur komið fram átti sú hugsjón sem fram kom að Laugalandi 

og Varmalandi nokkurs konar framhaldslíf í starfinu sem fram fór í Suður-Tyrol og 

þar kynntist hann jafnframt þýsku listakonunni Detel Aurand. En kynni þeirra og 

samband áttu eftir að leiða til mikilla breytinga í lífi Jóns. 

 

1. „Sálir okkar náðu saman“ – Detel Aurand  

Í kringum 1930 kom til Akureyrar spákona frá Kanada sem las í lófa, hún tjáði Jóni að 

í „lífi hans yrðu tvær konur“. Þótti Jóni þetta frekar ómerkilegur spádómur á þeim 

tíma og eftir fráfall Hrefnu jafnvel enn fráleitari. En árið 1983 kynntist Jón Detel 

Aurand, þegar hún kom ásamt systur sinni og vinkonum á tíu daga námskeið í anda 

Varmalandsprógrammsins í Suður-Tyrol. Jón sagði Detel vera leitanda, 

sannleiksleitanda og sagði: „Þær voru að byrja að leita – leita að nýjum leiðum eins 

og við gerum öll. Undireins fundum við að sálir okkar náðu saman. Innri maðurinn 

veit alltaf hvað er fyrir bestu. Við kynntumst nánar, fundum andlegan skyldleika og 

ákváðum að læra saman í skóla lífsins“. Þremur árum síðar gáfu þau hvort öðru 

gullhring, „svona tryggðarpant“.304   

Detel var tuttugu og fjögra ára þegar hún kynntist Jóni, hann var þá rúmlega 

sjötugur og þau bjuggu saman í tuttugu og eitt ár, eða þar til hann lést. Áður hafði Jón 

verið einn í þrjátíu og þrjú ár og hafði á þeim tíma engan áhuga á sambandi. 

Samkvæmt Detel var hann ávallt sjálfum sér nógur, „Jón was always enough with 

himself“. Þegar þau kynntust fyrst var hvorugt þeirra í leit að sambandi, eða eins og 

Detel orðaði það: „I was quite young and not in my mind to fall in love with an old 

man“. Detel lagði einnig áherslu á að samband þeirra var farsælt vegna þess að þau 

höfðu sama skilning á lífinu, hún sagði:  

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
303 Svanhildur Konráðsdóttir: Neistar frá sömu sól, bls. 166, 194, 201-202. 
304 „Fólkið í landinu. Rætt við Jón Sigurgeirsson“. - Svanhildur Konráðsdóttir: Neistar frá sömu sól, 
bls. 199-200. 

Jón and I had the same understanding of life, otherwise it wouldn´t have worked, … we 

believed deeply that everyone is responsible for his or her own life, we are the masters of our 

fate … also in freedom, that life is in it´s essence free, we are created free, the essence of us is 

freedom.305  

 

Detel talaði einnig um eininguna í þessu samhengi, „we are all coming from the same 

source … there is nothing isolated in this big universe“.  

Að eigin sögn kemur Detel ekki frá sérlega andlega sinnuðu heimili en hún 

telur sig þó hafa verið næma sem barn. Hún fékk áhugann í kringum tvítugt, eftir 

upplifun af andlegum toga og hóf þá sína leit. Eins og áður sagði leiddi þessi leit hana 

síðar til Suður-Tyrol, þar sem hún hitti Jón fyrst. Þar var hann ásamt fleirum að taka á 

móti fólki í meðferð og hafði Detel upphaflega skráð sig hjá öðrum aðila en fyrir 

einhver mistök endaði hún hjá Jóni og ákvað að láta það bara standa. Þeim kom strax 

vel saman, hún sagði „we had a wonderful talk … I knew I liked him in a way I trust 

… he was real … honest and trustful“. Seinna sagði Jón henni að hann hafði tekið 

eftir henni áður en þau hittust fyrst, en á þessum tíma var það ekki í myndinni að 

eitthvað yrði úr þessu hjá þeim.  

Eftir að námskeiðinu lauk héldu þau sambandi með bréfaskriftum, Jón var þá á 

Íslandi og Detel í Berlín. Jón hafði hvatt hana til að koma til Íslands, það væri meðal 

annars áhugavert fyrir hana sem listamann og hún gæti þá heimsótt Varmaland í 

leiðinni. Detel sagði strax já þó svo að hún vissi lítið um landið. Hún kom og dvaldi 

til að byrja með nokkra daga að Varmalandi. Á þeim tíma sendu hún og Jón á milli 

sín litlar orðsendingar á miðum, hún sagði: „ ... if you would have asked me I would 

not have said that I was in love or something, but of course … I think if a third person 

would have read these … little notes we wrote, it was obvious“. Að lokinni dvöl sinni 

að Varmalandi ferðaðist hún um landið, um ferðalagið sagði hún: „I just felt at home 

… and I had no idea what it was … I loved the land from the first moment“.306 

Að loknu ferðalagi Detel á Íslandi ákváðu þau Jón að hittast um haustið í 

Austurríki. Um ferðina þangað sagði Detel:  

 
… suddenly I started to think, my god what am I doing … then I forbid myself to think further, 

it was too much, it was too crazy, so I really stopped thinking and this I have never experienced 

again … that I really controled it, shut down now, no thoughts anymore … so since then we 

were in love.307 

 

Detel tók það jafnframt fram að eftir á að hyggja hafi hún uppgötvað ýmis tákn sem 

bentu til þess að hún og Jón ættu saman, meðal annars í ferð sinni til Íslands en hún 

gerð sér ekki grein fyrir þeim fyrr en seinna.308 

Jón var alltaf mikill gestgjafi, hann bauð guðspekistúkufélögum reglulega heim 

og kom í heimsókn til þeirra. Í einni slíkri heimsókn, þar sem saman voru komnir 

nokkrir úr félaginu að ræða málin, varð Jón skyndilega „eitthvað svo sérstakur, svo 

skrítinn“. Fer hann þá að segja félögunum frá kynnum sínum af Detel og að hann hafi 

ákveðið að flytja með henni út. Andrúmsloftinu var lýst sem rafmögnuðu í þessari 

sögulegu heimsókn, „maður gleymir þessu kvöldi ekki, hann trúði okkur fyrir svo 

miklum leyndarmálum … en hann vildi segja okkur þetta, nánasta fólkinu í félaginu, 

hann vildi að við vissum“. Þarna trúði Jón stúkufélögum sínum einnig fyrir því að 

hann og Detel hefðu þekkst í fyrri jarðvist. Þannig hafi þau, gamlir elskhugar frá 

fornri tíð, náð aftur saman, þetta var forsagan þeirra. Kærleikurinn hélt, þó svo að 

nokkrar jarðvistir séu á milli, hann er alltaf til staðar og dregur að. Einn 

stúkumeðlimur lýsti þessu augnabliki svona: „Þetta var rosalega rómantískt þegar 

hann var að segja frá og við vildum ekki segja frá þessu, af virðingu við Jón og að 

hann skyldi trúa okkur fyrir þessu“. Seinna, þegar þetta var komið betur í ljós og 

flestir vissu af þessu sambandi þá fannst þeim fólk yfirleitt taka þessu vel, „Jón var 

bara Jón“.309 Þetta er áhugavert að skoða í ljósi texta eftir Grétar Fells, þar sem hann 

fjallar um kenningar guðspekinnar um ástina, en þar kemur meðal annars fram að 

þegar um raunverulega ást sé að ræða megi rekja það til fortíðarinnar, til fyrri 

æviskeiða, Grétar sagði:  

 
Guðspekin kennir, að þegar um raunverulega ást er að ræða, sem oft vaknar við fyrstu sýn, þó 

að það þurfi ekki að vera, eigi það rætur sínar að rekja til fortíðarinnar, til fyrri æviskeiða. 

Gamlir ástvinir hittast aftur, og þó að dagvitund þeirra geymi engar endurminningar um liðna 

tíð, varðveitir hinn innri maður eða yfirvitundin alla fortíðina, og hún skýtur upp kollinum í hinu 

nýja jarðlífi sem ómótstæðileg ástarkennd, þegar hinir dulbúnu, fornu ástvinir hittast. 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
307 Viðtal. Detel Aurand, 28. október 2014. 
308 Viðtal. Detel Aurand, 28. október 2014. 
309 Viðtal. Félagar í guðspekistúkunni Systkinabandinu, 16. júlí 2015. 



	   97 

Raunveruleg ást er því venjulega eins konar óbeint minni. Kalla mætti hana einnig ilm 

fortíðar.310   

 

Þennan texta Grétars var meðal annars að finna í skjölum Jóns og má því gera ráð 

fyrir að hann hafi kynnt sér efnið. 

Um aldursmuninn, sem var um fimmtíu ár, sagði Kristín Gunnlaugsdóttir 

myndlistakona og vinkona þeirra beggja, að samband þeirra gæti virst óvenjulegt í 

fjarlægð en þó sé ekkert eðlilegra þegar maður kynnist þeim.311 Sjálfur sagði Jón þetta 

vera óvenjulegt:  

 
Maður heyrir um milljónamæringa sem giftast stúlkum milli tvítugs og þrítugs, það er 

vandalaust fyrir þá en þarna er þetta ósköp einfalt sko, og þarna vitna ég í Jónas Hallgrímsson: 

  

Háan skilur hnetti  

himingeimur,  

blað skilur bakka og egg;  

en anda sem unnast  

fær aldregi  

eilífð að skilið.  

 

Þar sem kærleikurinn er, hann heldur, hann verður viðvarandi.312  

 

Detel sagði að Jón hafi auðvitað verið mun frjálsari þegar þau kynntust heldur en 

hann var um fertugt, hún sagði brosandi: „I met Jón when he was ripe in a way“ og 

hélt svo áfram: „I was privileged to get this in that way but I had to pay for it too, he 

was not young anymore, I could not have a family with him, I knew that would have 

been stupid“. Hún sagði jafnframt „we are different generation but we speak on the 

same level … and then age is not counting anymore“.313   

Jón flutti frá heimabænum Akureyri þegar hann var kominn hátt á áttræðisaldur 

og hófst þar með nýtt tímabil í viðburðamiklu lífi hans. Hann flutti til Reykjavíkur en 

bjó jafnframt hluta úr árinu í Berlín. Hvað varðar þessa umbreytingu í lífi Jóns, þegar 

hann ákveður að yfirgefa heimabæinn, flytja út og takast á við ný verkefni sagði hann 

breytinguna ekki vera svo mikla. Hann sagði:  

Það var aðeins leiksviðið sem breyttist – annað ekki. Á innri sviðum ríkir algjört tímaleysi og þar 

finnst engin fjarlægð. Tími og rúm eru hugtök sem eiga við okkar neðsta plan. Mér hættir til að 

ganga út frá tímaleysinu … finnst ég alltaf vera eins að því leytinu til og finn ekki fyrir aldri. En 

lífið líður í köflum. Kjarninn í mér finnur enga breytingu, en ég hleyp ekki eins hratt og 

vinnuþrekið er einnig farið að minnka. Það er eini munurinn.314  

 

Detel benti einnig á hve merkilegt það er að Jón gat á þessum aldri hafið samband við 

hana og flutt með henni til Berlínar, í algerlega gerólíkt umhverfi og spyr: „who in 

this age has this kind of freedom and flexibility?“315 En það var ekki síst vegna Detel 

sem Jón ákvað að flytja út, fannst honum það ekkert tiltökumál að yfirgefa Akureyri 

og húsið sem hann hafði búið í öll sín fullorðinsár. Hann taldi sig hvergi vera bundinn 

þó svo að átthagarnir hafi alltaf verið honum kærir. Hann sagði: „Enginn getur orðið 

heimsborgari án þess að þykja vænt um átthagana sína og finna ræturnar standa djúpt 

í jörðu. Enginn getur elskað allan heiminn ef hann elskar ekki heimahagana fyrst“.316 

Jón var heimsborgari sem kvaðst eiga heima þar sem hann var staddur hverju sinni, 

hann sá ekki eftir Akureyri heldur sagðist hann einfaldlega bera bæinn í hjarta sér.317  

 

2. „Þagnarinnar maður“ – Hvað skildi Jón eftir sig? 

Eins og fram hefur komið hafði Jón í mörgum tilfellum mikil áhrif á fólk sem hann 

hitti og kynntist, bæði í gegnum kennsluna, félagastarfsemi og annað. Á sinn hógværa 

hátt hafði hann áhrif með framkomu sinni og lífsviðhorfum. Hann hafði þann 

eignleika að geta fengið fólk til að velta hlutunum fyrir sér og finna þannig lausnina 

sjálft. Þegar kom að andans málum var Jón án efa mikil áhrifamaður, hann hafði til 

dæmis mikil áhrif á viðhorf barnanna sinna. Hrafnhildur sagði: „ég fékk þetta svo 

mikið beint í æð að það hefur dugað mér, ég veit alveg hvað mér finnst um lífið og 

tilveruna, og þetta með lífið eftir dauðann, það er enginn spurning í mínum huga“. 

Hún minntist þess einnig að hafa lesið „þessi lifandi skelfing býsn“ af bókum sem 

faðir hennar lét hana fá. Í hennar augum er hún búin að afgreiða þetta og þarf ekki að 

velta þessu mikið fyrir sér.318 Hvað varðar áhrif Jóns á Hallgrím í þessum efnum, 

sagði Hallgrímur: „trúmálin … ég hafði þau alltaf fyrir mig og hlustaði á hann og 

	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
314 Svanhildur Konráðsdóttir: Neistar frá sömu sól, bls. 166, 200-201. 
315 Viðtal. Detel Aurand, 28. október 2014. 
316 Svanhildur Konráðsdóttir: Neistar frá sömu sól, bls. 200. 
317 „Fólkið í landinu. Rætt við Jón Sigurgeirsson“. 
318 Viðtal. Hrafnhildur Kristín Jónsdóttir, 7. nóvember 2011. 

hafnaði aldrei neinu, en ég nota það örugglega miklu meira heldur en ég geri mér 

grein fyrir, þannig að það var enginn ágreiningur“. Þó svo að Jón hafi að einhverju 

leyti haldið dulspekinni út af fyrir sig og þó Hallgrímur hafi oft á tíðum ekki kunnað 

að meta hana þá telur hann sig hafa ákveðinn grunn í andlegum málum frá föður 

sínum og hann hafi ávallt komið sér vel. Þó svo að hann hafi ekki farið mikið inn í 

andans fræðin þá hafi hann meðvitað og ómeðvitað notað aðferðir föður síns, þessa 

grunnþekkingu, meðal annars við kennslu. Hann sagði: „þannig að hann hefur kennt 

mér miklu meira heldur en ég nokkurn tíman náði á prófum hjá honum …“ Einnig 

hafði Jón áhrif á viðhorf Hallgríms til huglækninga og þroska- og þróunarhugmynda. 

Þegar spurður út í kenningar guðspekinnar sagði Hallgrímur þær allar mjög 

kunnuglegar og þær hafi sífellt verið í umfjöllun. Hann kvaðst ekki hafna neinu, 

„þetta var bara eitthvað sem maður bara lifði og hrærðist í, ólst upp í“.319  

Jón var á margan hátt góð fyrirmynd og á undan sinni samtíð á mörgum 

sviðum. Samkvæmt Helgu þótti Jóni mikilvægt að gera það sem maður hefur gaman 

og ánægju af og gerir gagn líka, hún sagði: „ég held hann hafi lifað lífinu nákvæmlega 

eins og hann trúði að best væri að lifa því … í vissu að yfir okkur væri vakað“.320 

Sjálfur sagði Jón: „Ég hef leitast við að eiga góða samvinnu við forsjónina. Ég geri 

mér hins vegar grein fyrir því að það hefur ekki alltaf tekist sem skyldi og þá er sökin 

að sjálfsögðu mín“.321  

Hvað varðar dauðann og líf eftir dauðann, benti Detel á að þau Jón hafi talað 

saman um þessi mál, hún sagði: „that was clear for him there is no death … he was 

not afraid of dying, he was absolutly totally clear that life is endless, it is not 

limited“.322  

 

 

 

 

 

 

 
	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  
319 Viðtal. Hallgrímur Jónsson, 15. nóvember 2011. 
320 Viðtal. Helga Haraldsdóttir, 18. nóvember 2011. 
321 Svanhildur Konráðsdóttir: Neistar frá sömu sól, bls. 166. 
322 Viðtal. Detel Aurand, 28. október 2014. 

VIII. NIÐURSTÖÐUR 
 

Þar sem Jón var þekktur fyrir að vera sérstaklega hógvær maður er að mati höfundar 

ekki við hæfi að ritgerð sem þessi upphefji hann um of og vonandi hefur það tekist. 

Af heimildum að dæma er ekki hægt að segja annað en að hann hafi verið einstaklega 

ljúfur og elskulegur maður, kærleikurinn streymdi frá honum. Hann var vel að sér og 

gat sýnt fólki skilning án þess að dæma og hann hafði mjög skýra lífssýn sem honum 

tókst einstaklega vel að lifa eftir. Þrátt fyrir það var hann fyrst og fremst maður, góður 

maður og jafnvel einstakur. Eins og fram kom í upphafi er markmiðið hér að kanna 

skilning Jóns á þeim andlegu kenningum sem hann aðhylltist og sjá hvernig sá 

skilningur endurspeglaðist í lífsviðhorfum hans.  

Í æsku Jóns hefur heimilislífið á Spítalavegi líklega oft á tíðum verið erfitt 

fjárhagslega, þau voru ellefu í heimili og allir þurftu að leggja sitt fram og hjálpa til. 

Foreldrar Jóns voru honum bæði miklir örlagavaldar. Á barnsaldri kynntist Jón kristni 

og kirkju í gegnum föður sinn og á unglingsárunum byrjaði hann að lesa sér til um 

guðspeki. Þar sem faðir hans var bókavörður guðspekistúkunnar í bænum hafði hann 

sérstaklega gott aðgengi að bókum og þýddi meðal annars guðspekilegt efni fyrir 

föður sinn. Kristnin og guðspekin áttu eftir að fylgja Jóni og hafa á hann mikil áhrif. 

Frá móður sinni erfði Jón þessa sterku nærveru og elskulegheit og ávallt leit hann upp 

til hennar. Ennfremur kenndi hún honum ýmislegt sem fylgdi honum út lífið. 

Jón var góður námsmaður og honum gekk vel í skóla. Tungumálanám átti 

sérstaklega vel við hann og það gaf honum eflaust ákveðið forskot. Til dæmis gat 

hann lesið og kynnt sér ýmis konar bækur á erlendum tungumálum sem aðrir höfðu 

ekki tækifæri til, einnig átti hann auðveldara með að kynnast fólki frá öðrum löndum 

og halda við það sambandi með bréfaskrifum. Þegar Jón var ungur hafði hann hug á 

læknanámi en þegar það gekk ekki eftir ákvað hann að fara út í tungumálanám og leit 

hann svo á að það hafi verið fyrir tilverknað forsjónarinnar að hann varð kennari. Svo 

fór að kennslan varð að ævistarfi Jóns. Hann kunni vel við sig í kennslustofunni og 

vilja sumir meina að kennslan hafi verið í hans eðli. Jón var vinsæll kennari, hann 

notaði aðrar aðferðir en flestir og náði einstaklega vel að fanga athygli nemanda og 

halda ró í tímum. Eins og með margt annað virðist hann hafa verið nokkuð á undan 

sinni samtíð í þessum málum. Að auki var hann duglegur að fræða fólk almennt, án 

þess þó að prédika, það má því segja að hann hafi alltaf verið að kenna, líka utan 

kennslustofunnar. Í kennslunni beitti hann frelsinu fyrst og fremst og hjálpaði fólki að 

finna svörin sjálft. Hann var án efa áhrifamikill í starfi sínu sem kennari, bæði meðal 

nemenda og samstarfsfólks. 

Það er ávallt mikið áfall að missa maka sinn og hafði fráfall Hrefnu mikil áhrif 

á Jón. Hann missti þó ekki trúna og líklega hefur missirinn ýtt enn frekar undir 

þátttöku Jóns í andlegum málum. Hann vildi ná tengingu við Hrefnu og það gerði 

hann, trú hans á að dauðinn væri ekkert annað en fataskipti var mjög sterk. Líkt og í 

kennslunni gaf Jón mikið frelsi í uppeldinu, það var svo barnanna að vinna úr því. Það 

fór að sjálfsögðu mikill tími í vinnu og félagsmál en hann var samt sem áður ávallt til 

staðar fyrir börnin sín.  

Kristni og kirkja var hluti af líf Jóns alveg frá því í barnæsku. Hann var 

frjálslyndur og umburðarlyndur og leit á ólík trúarbrögð einungis sem ólíkar leiðir að 

sama marki. Samt sem áður var hann afskaplega trúaður, kirkjan var honum afar kær 

og hann leit á Krist sem fyrirmynd og leiðarljós. Trúarlíf hans var sterkt og þroskað, 

hann trúði að allir hefðu guðsneistann í sér og að kristni væri trú náðarinnar, 

miskunnar, vonar og bjartsýni. Hann trúði á mátt trúarinnar og bænarinnar, að með 

sameiginlegri bæn gæti fólk náð árangri. Þegar Jón kynntist guðspekinni fannst 

honum kenningarnar strax kunnuglegar og þær áttu vel við hann, enda fylgdu þær 

honum út lífið og lituðu viðhorf hans í flestum málum. Ennfremur hafði Jón mikil 

áhrif í guðspekistúkunni Systkinabandinu, hann var ljúfur formaður og vinsæll 

ræðumaður. Áhrifamikill á sinn hógværa hátt og sá um að félagið héldist gangandi. 

Hann hafði sterka trú og mikla sannfæringu og visku og var á vissan hátt andleg 

næring fyrir félagsmenn. Hann gaf mikið í starfið og segja má að kenningar 

guðspekinnar hafi litað flest hans viðhorf. Á þann hátt var hann nokkurs konar 

andlegur leiðtogi þeirra sem mikinn áhuga höfðu á andans málum. 

Segja má að Jón hafi haft áhuga á flestu því sem tengdist andlegum málum og 

hann vann mikilvægt starf í þeirra þágu. Hann var áhugamaður um spíritisma og 

sálarrannsóknir, þekkti margt fólk með dulræna hæfileika og upplifði þá hæfileika 

jafnframt oft á eigin skinni. Ennfremur upplifði hann þó nokkru sinnum á lífsleiðinni 

einhvers konar samband eða snertingu við æðri heima. Hann hafði mikla trú á 

dulrænum áhrifum tónlistar og lækningarmætti hennar. Tónlistin spilaði stórt hlutverk 

í uppeldi Jóns en sjálfur var hann ekki tónlistarmaður. Hann var heillaður af klassískri 

tónlist og sérstaklega hrifinn af Töfraflautu Mozarts og boðskap hennar um leitina að 

ljósi og sannleika. Þau félög sem hann starfaði í sýna glöggt hvar áhugi hans lá en 

flest voru þau af andlegum toga. Í gegnum þessa starfsemi hafði hann áhrif á fólk og 

varð einnig sjálfur fyrir áhrifum. 

Hugsjón Jóns fólst að miklu leyti í góðmennsku hans og hjálpsemi. Þó svo að 

hann hafi verið hógvær hafði hann ákveðinn hæfileika til að láta fólki líða betur ásamt 

áhuganum á að hjálpa fólki að hjálpa sér sjálft. Það gerði hann meðal annars með 

jákvæðni sinni, bjartsýni og góðvild. Það er eflaust ekki auðvelt að fara þá leið að 

vera góður og reyna að hjálpa fólki eftir bestu getu án þess að dæma. En fyrir Jóni 

voru allir jafnir, því eins og fram kemur í kenningum guðspekinnar leit hann svo á að 

fólk væri einungis á ólíkum þroskastigum. Hann trúði því að með því að sýna góðvild 

væri líklegra að fá góðvild til baka. Þessari hugsjón sinni kom Jón að vissu leyti í 

framkvæmd þegar hann opnaði hvíldar- og hressingarheimilin að Laugalandi og 

Varmalandi. Starfið þar var undir sterkum áhrifum frá guðspeki og fleiri andlegum 

stefnum. Jafnframt er óhætt að segja að starfsemin hafi að mörgu leyti verið á undan 

sinni samtíð, margt af því sem fram fór þarna minnir mjög á það sem mikið er í 

umræðunni í dag, til dæmis áherslan á heilnæman mat, hugleiðslu og núvitund, öll 

þessi áhersla á andlegu hliðina. Jón lagði ennfremur mikið upp úr fyrirbyggjandi 

lækningum og huglækningum og var að lokum sáttur með þann árangur sem náðist. 

Eftir að Jón hætti kennslu hélt hann áfram að vinna að hugsjón sinni, meðal 

annars í starfi sínu sem nuddari, einnig hafði hann áhrif með fyrirlestrum sínum og 

námskeiðum. Þá gat hann ferðast meira og nýtt sér það stóra tengslanet sem hann 

hafði byggt upp. Að auki áttu sér stað miklar og nokkuð merkilegar breytingar í lífi 

Jóns á þessu tímabili, hann kynntist seinni konu sinni, Detel Aurand, og flutti í 

framhaldinu frá Akureyri, sem hafði verið hans heimabær allt hans líf. Það eru ekki 

margir sem eiga svo auðvelt með að breyta algerlega um umhverfi á þessum aldri, 

enda leit Jón á aldur sem afstætt hugtak. Samband þeirra hefur eflaust verið sérstakt í 

augum margra, enda aldursmunurinn mikill, en frásögnin af kynnum þeirra og 

sambandi er einlæg, Jón trúði að þau væru andlega skyld og þá skipti aldursmunurinn 

litlu máli. 

En hvað var það svo sem Jón skildi eftir sig? Enginn vafi leikur á því hversu 

mikil áhrif hann hafði á þá sem hann þekkti og starfaði með, og þeir voru mjög 

margir, líklega hafði hann áhrif á alla þá sem kynntust honum. Hann var góð 

fyrirmynd, á undan sinni samtíð á mörgum sviðum og segja má að hann hafi verið 

áhrifamikill hvar sem hann var. Hann hreykti sér aldrei, var auðmjúkur og hógvær en 

samt sem áður var hann ógleymanlegur flestum þeim sem hittu hann og hafði mikil 

áhrif á fólk, einungis með framkomu sinni og lífsviðhorfum. Hann hafði til dæmis 

mikil áhrif á börnin sín, sérstaklega þegar kom að andlegum málum. Hann hafði þann 

eiginleika að geta fengið fólk til að velta hlutunum fyrir sér og finna þannig lausnirnar 

sjálft. 

Að mínu mati virðist sem Jóni hafi tekist að lifa lífi sínu samkvæmt sinni 

sannfæringu og náði að vera samkvæmur sjálfum sér á flestan hátt. Hann var 

sannfærður trúmaður og lifði í fullri vissu um að líf væri að þessu loknu og að yfir 

okkur væri vakað. Hvað þetta varðar skar hann sig úr og hafði þar af leiðandi áhrif á 

fólk í kringum sig og samfélagið. Hann var umburðarlyndur, frjálslyndur og lagði 

áherslu á kærleika, einingu og bræðralag. Hann var trúmaður á einlægan hátt, hann 

var sannfærður um að öll værum við eitt, öll hefðum við guðsneistann í okkur og hann 

fann fyrir tengingu við allt fólk. Hann lagði áherslu á það jákvæða og hvernig megi 

breyta því neikvæða í jákvætt, hann vissi þó vel að lífið er ekki einfalt, fólk lendir í 

erfiðleikum, en með því að vinna sig út úr þeim getur fólk breytt því neikvæða yfir í 

jákvætt. 

Segja má að hann hafi lifað og hrærst í þessum andans málum, hann lifði eftir 

því sem hann trúði á og í stað þess að fara auðveldu leiðina með því að reiðast og 

skammast yfir hlutunum ákvað hann að líta svo á að vandamálin séu til að vinna úr 

þeim og finna lausnir. Hann var næmur á fegurðina og lagði áherslu á að vera í núinu. 

Þessi einstaka jákvæðni, góðvild og bjartsýni gerðu hann ólíkan flestum öðrum. Hann 

leit svo á að hann hefði fæðst með þessi viðhorf en fengið stuðning frá guðspekinni og 

kristninni í gegnum lífið. Hann notaði það sem hann lærði í gegnum guðspekina og 

aðrar andlegar stefnur, til að lifa lífinu á þann hátt sem hann trúði að væri farsælastur. 

Þannig endurspeglast allar þær andlegu stefnur sem hann aðhylltist í viðhorfum hans 

til lífsins og framkomu hans við aðra, í raun skína þær í gegn í öllu sem hann gerði. 

